
82ኛ ዓመት ቁጥር  033  ጥቅምት  3  ቀን  2015   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

“ኢትዮጵያ የያዘችው ... ወደ ገጽ 4 ዞሯል

ገጽ 3

“እጣ ከወጣልን ከሦስት ዓመት በላይ ቢሆንም መሰረተ ልማት 
ባለመሟላቱ ገብተን መኖር አልቻልንም”

                                              -   40/60 የጋራ መኖሪያ ቤት ባለዕድለኞች 
“ሕጋዊና ሕጋዊ ያልሆኑ መረጃዎችን በመለየት ችግሮቹን 

ለመፍታት እየሰራን ነው” 
                                                      -   የክፍለ ከተማው ዋና ሥራ አስፈፃሚ 

ኢትዮጵያ ... ወደ ገጽ 4 ዞሯል “የአሸባሪው ሕወሓት... ወደ ገጽ 4 ዞሯል
የ12ኛ ክፍል  ... ወደ ገጽ 4 ዞሯል

ሙሳ ሙሐመድ

አዲስ አበባ፡- አሁን ኢትዮጵያ የያዘችው 
የፌደራሊዝም ስርዓት በሁሉም ዘርፍ እንድታሸንፍ 
የሚያደርጋት ነው ሲሉ የጋምቤላ ክልል ርዕሰ መስተዳድር 
ተናገሩ።

የጋምቤላ ክልል ርዕሰ መስተዳድር አቶ ኡሞድ 
ኡጁሉ የኢትዮጵያ ፕሬስ ድርጅት በክልሉ ባዘጋጀው 
ስለኢትዮጵያ መድረክ ላይ እንደተናገሩት፣ ኢትዮጵያ 
አሁን የያዘችው የፌደራሊዝም ስርዓት ሁሉንም ጠላቶቿን 
እንድታሸንፍ ያደርጋታል።

እንደ አቶ ኡሞድ ገለጻ፣ ኢትዮጵያ ባሳለፈችው ዘመን 
የፌደራሊዝም ስርዓት ነበረ። ነገር ግን በፌደራሊዝም 
ስም መኖርን እንጂ እውነተኛው ፌደራሊዝም ያጎናጸፈ 
አልነበረም፤ በዚህም እንድታሸንፍ አላደረጋትም። 
አሁን ኢትዮጵያ የያዘችው የፌደራሊዝም ስርዓት ግን 
እውነተኛውን ፌደራሊዝም በመሆኑ ሁሉንም ጠላቶቿን 
እንድታሸንፍ ያደርጋታል።

አሁን ስለኢትዮጵያ ማሸነፍ፣ መበልጸግና በሁሉም 
ዘርፍ ልማት ወደ ወደፊት መገስገስ ማንም እንዲያግዘን 
መጠበቅ የለብንም ያሉት ፕሬዚዳንቱ፤ ካለፉት 
ስርዓቶች ቁርሾን ሳይሆን ትምህርትን ወስደን  ኢትዮጵያ 
እንድታሸንፍ የማድረጉን ስራ መስራት ይጠበቅብናል 

“ኢትዮጵያ የያዘችው የፌደራሊዝም 
ስርዓት በሁሉም መስክ አሸናፊ 

የሚያደርጋት ነው”
- አቶ ኡሞድ ኡጁሉ 
የጋምቤላ ክልል ርዕሰ መስተዳድር

ዘላለም ግዛው
  
አዲስ አበባ:- የአሸባሪው ሕወሓት የጥፋት ድርጊት 

ዋነኛ ምንጭ ከድርጅቱ የፖለቲካ ስልጣን ጥማት እና 
ከኢ-ፍትሃዊ የኢኮኖሚ ተጠቃሚነት ጋር የተሳሰረ 
የንቅዘት አስተሳሰብ ውጤት መሆኑን በውጭ ጉዳይ 
ሚኒስቴር የአሜሪካ እና አውሮፓ ጉዳዮች ዳይሬክቶሬት 
ጀኔራል አምባሳደር እሸቴ ጥላሁን ገለጹ።      

አምባሳደር እሸቴ ለኢትዮጵያ ፕሬስ ድርጅት 
እንደገለጹት፤ ሕወሓት ስልጣን ላይ በነበረበት ጊዜ 
ስልጣኑን ያላግባብ በመጠቀም የቅስቀሳ ስራ ሲሰራ ነበር፣ 
ዛሬም ያን ታሪክ ለመድገም ሩጫ ላይ ነው።

ቡድኑ ከቅርብ ጊዜ ወዲህ ወደለየለት ጦርነት 
በመግባት በርካታ ችግሮች መፍጠሩን የገለፁት አምባሳደር 
እሸቴ፤ በጉልበት የሚፈልገውን ነገር ማግኘት ሲያቅተው 
ሐሰተኛ መረጃ በማሰራጨት የአለም አቀፍ ሕብረተሰብን 
በማሳሳት በኢትዮጵያ ላይ ጫና ለማሳደር የሚችለውን 
ያህል ሲሞክር መቆየቱን ጠቁመዋል።

በዚህ ምክንያት መንግስትን እንደሰብአዊ ድጋፍ 
አደናቃፊ፤ ራሱን እንደተጎጂ አድርጎ በማቅረብ የአዘኔታ 

“የአሸባሪው ሕወሓት እንቅስቃሴ ከስልጣን ጥማትና 
ከኢ-ፍትሃዊ ተጠቃሚነት የመነጨ የንቅዘት 

አስተሳሰብ ውጤት ነው”
- አምባሳደር እሸቴ ጥላሁን 
 በውጭ ጉዳይ ሚኒስቴር የአሜሪካ እና          
 አውሮፓ ጉዳዮች ዳይሬክቶሬት ጀኔራል 

ስሜት እየሰበሰበ ይገኛል። የሐሰት ፕሮፖጋንዳ 
በመንዛትም ራሱን አንዴ ተጎጂ፤ ሌላ ጊዜ ደግሞ በጉልበት 
ሁሉንም ማድረግ የሚችል አድርጎ በማቅረብ ያምታታል፤ 
ነገር ግን ውሸት ለተወሰነ ጊዜ ብዙዎችን ያሳስታል እንጂ 
አይዘልቅም፣ ስለዚህ አሁን ውሸቱ እየታወቀበት መጥቷል 
ብለዋል።

ፍቃዱ ዴሬሳ

አዲስ አበባ፡- በተከታታይ ዓመታት በኢትዮጵያ 
የታየውን የአረንጓዴ ልማት አሻራ ተሞክሮ በሌሎች 
አፍሪካ ሀገራት በማስፋፋት በአህጉሩ ወንድማማችነትን 
የማጎልበት እና በፅኑ መሰረት ላይ የመትከል  የልምድ 
መለዋወጫ መርሃግብር ተጀመረ፡፡ ወደተለያዩ የአፍሪካ 
ሀገራት በመጓዝ አረንጓዴ አሻራ መርሀ ግብር ላይ 
ለሚሳተፉ ወጣቶች ሽኝት ተደርጎላቸዋል፡፡

በመርሐ ግብሩ ላይ የተገኙት ምክትል ጠቅላይ 
ሚኒስትርና የውጭ ጉዳይ ሚኒስትር አቶ ደመቀ መኮንን፤

ኢትዮጵያ የአረንጓዴ አሻራ 
ተሞክሮዋን ለአፍሪካ 
ሀገራት ልታካፍል ነው

በጋዜጣው ሪፖርተር

አዲስ አበባ፡- የ12ኛ ክፍል ሀገር አቀፍ የመልቀቂያ 
ፈተና አሰጣጥ በትምህርት ላይ እየመጣ ላለው ለውጥ 
አንዱ ማሳያ መሆኑን የመንግስት ኮሙኒኬሽን አገልግሎት 
አስታወቀ። 

አገልግሎቱ የ12ኛ ክፍል ሀገር አቀፍ የመልቀቂያ ፈተና 
የመጀመሪያ ምዕራፍ መጠናቀቅን አስመልክቶ ባወጣው 
መግለጫ እንደገለጸው፤ ሀገራችን በለውጥ ጎዳና ውስጥ 
ከገባችበት ጊዜ ጀምሮ በርካታ ተቋማዊ እና የፖሊሲ 
ሪፎርም እርምጃዎችን ወስዳለች፡፡

ከእነዚህ የለውጥ እርምጃዎች መካከል አንዱ 
የትምህርት ዘርፍ ሪፎርም መሆኑን የጠቀሰው 
መግለጫው፤ ባለፉት ዓመታት ከተደራሽነት አንፃር 
መልካም ሥራዎች የተሠሩ ቢሆንም የትምህርት ጥራት 

የ12ኛ ክፍል መልቀቂያ 
ፈተና አሰጣጥ በትምህርት 
ላይ እየመጣ ላለው ለውጥ 

ማሳያ ነው
- የመንግስት ኮሙኒኬሽን አገልግሎት 

አቶ ደመቀ መኮንን



ገጽ 2 አዲስ ዘመን    ሐሙስ ጥቅምት 3 ቀን 2015 ዓ.ም

ዜና

ሞገስ ጸጋዬ

አዲስ አበባ፡- በደቡብ ክልል ስድስት ዞኖችና አምስት 
ልዩ ወረዳዎች በአስራ ሁለተኛ ክልልነት ለመዋቀር ጥር 
29 ቀን 2015 ዓ.ም ሕዝበ ውሳኔ ለመስጠት ዕቅድ መያዙን 
የኢትዮጵያ ብሔራዊ ምርጫ ቦርድ አስታወቀ።

የኢትዮጵያ ብሔራዊ ምርጫ በደቡብ ብሔሮች፣ 
ብሔረሰቦችና ሕዝቦች ክልል የሚካሄደውን ህዝበ ውሳኔ 
በተመለከተ ከባለድርሻ አካላት ጋር ሰሞኑን  የምክክር 
መድረክ ባካሄደበት ወቅት የቦርድ ሰብሳቢዋ ብርቱካን 
ሚደቅሳ እንደገለጹት፤ በቦርዱ እቅድ መሰረት በደቡብ 
ክልል ስድስት ዞኖችና አምስት ልዩ ወረዳዎች ጥር 29 ቀን 
2015 ዓ.ም ሕዝበ ውሳኔ ለማድረግ አቅዷል።  

በደቡብ ክልል ስር የሚገኙ ስድስት ዞኖችና 
አምስት ልዩ ወረዳዎች በኢትዮጵያ አስራ ሁለተኛ ክልል 
ለመሆን ላቀረቡት ጥያቄ  ህዝበ ውሳኔ ያደርጋሉ። ይህን 
ለማስፈፀምም 541 ሚሊየን ብር ያስፈልጋል፤ ይህንንም 
ለመንግስት አቅርበናል ብለዋል።

እንደ ሰብሳቢዋ ገለጻ፤ የፌዴሬሽን ምክር ቤት 
በደቡብ ክልል የሕዝበ ውሳኔ እንዲካሄድ ውሳኔ ማሳለፉን 
ተከትሎ ምርጫ ቦርድ ዝግጅት ሲያደርግ ቆይቷል።  ሕዝበ 
ውሳኔ ለማካሄድ አስፈላጊ የሚባሉ ቅድመ ሁኔታዎች 
ተጠናቀዋል፤ የሕዝበ ውሳኔውም በሕግ አግባብ ደረጃውን 
በጠበቀና እውነተኛነቱን ባረጋገጠ መልኩ የሕዝብን ሃሳብ 
በመለካት ለማሳወቅ እንደሚሰራ ይሰራል ብለዋል።

የኢትዮጵያ ብሔራዊ ምርጫ ቦርድ ሕግና አሰራርን 
ተከትሎ እንዲከናወን የሚጠበቅበትን ኃላፊነት ለመወጣት 
ዝግጁ ነው ያሉት ብርቱካን ሚደቅሳ፤ ካለፉት የሲዳማና 
የደቡብ ምዕራብ ኢትዮጵያ ሕዝቦች ሕዝበ ውሳኔዎች 
ልምድ በመውሰድ በተሳካ ሁኔታ ይካሄዳል፤የተሻለ 
የአፈጻጸም ውጤት ለማሳየትም እንሰራለን ብለዋል።

 የቦርዱ የኦፕሬሽን አማካሪ አቶ ብሩክ ወንድወሰን  

የህዝበ ውሳኔ ዕቅድ ባቀረቡበት ወቅት እንደገለጹት፤  
ለህዝበ ውሳኔው 18 ሺህ 885 ሰዎች በአስፈፃሚነት 
ይሰማራሉ። አርባ ምንጭ ከተማ የህዝበ ውሳኔው 
ማስተባበሪያ ማዕከል የምትሆን ሲሆን የህዝበ ውሳኔ 
ድምጽ ውጤት የካቲት 8 ቀን 2015 ዓ.ም ለህዝብ ይፋ 
ለማድረቅ እቅድ አለ።

የመራጮች ምዝገባ ከታህሳስ 11 እስከ ታህሳስ 25 
ቀን 2015 ዓ.ም ይከናወናል ያት አቶ ብሩክ፤ በእቅዱ 
መሠረት 3756 የምርጫ ጣቢያዎች ይከፈታሉ ሲሉም 

የ12ኛው ክልልነት ጥያቄ ጥር 29 ቀን 2015 የሕዝበ 
ውሳኔ ድምፅ ይሰጥበታል

ተናግረዋል።
አቶ ብሩክ ጨምረውም፤ በምርጫው 18 ሺህ 

750 የምርጫ ጣቢያ አስፈፃሚዎች ይኖራሉ፤ 3ነጥብ 1 
ሚሊዮን ሕዝብ ደግሞ በሕዝበ ውሳኔው ላይ ይሳተፋል 
ብለዋል።

በሕዝበ ውሳኔው የሚሳተፉት የወላይታ፣ የጋሞ፣ 
የጎፋ፣ የደቡብ ኦሞ፣ የጌዴኦ፣ የኮንሶ ዞኖችና የደራሼ፣ 
የአማሮ፣ የቡርጂ፣ የአሌና የባስኬቶ ልዩ ወረዳዎች 
መሆናቸውም በወቅቱ  ተጠቁሟል።

በጋዜጣው ሪፖርተር

አዲስ አበባ፡- በአርባ ምንጭ ከተማ የሚኖሩ 
የትግራይ ተወላጆች አሸባሪው ትህነግ በትግራይ ክልል  
በሚኖሩ ዜጎች እና አጎራባች ክልሎች ላይ እየፈጸመ ያለው 
ግፍና መከራ እንዲያበቃ የትግራይ ሕዝብ የበኩሉን 
እንዲወጣ በሰላማዊ  ሰልፍ ጠይቀዋል።

የሽብር ቡድኑና የትግራይ ሕዝብ አንድ 
አለመሆናቸውን የሚገልጹና የክልሉ ሕዝብ ለጥቂት 
ግለሰቦች ምቾት ሲባል አላስፈላጊ ዋጋ መክፈል የለበትም 
የሚሉት የሰልፉ ታዳሚ አቶ ሐዱሽ ገብረስላሴ እና 
አለማየሁ ፋንታሁን በመንግሥት በኩል የተሰጠውን 
የሠላም አማራጭ ወደ ጎን በመተው የትግራይን ሕዝብ 
የጨለማ ሕይወት እንዲገፋ እያደረገ ያለው ቡድን 
ከድርጊቱ እንዲቆጠብ አሳስበዋል።

የትግራይ ወጣት እስከአሁን የተታለለው 
እንደሚበቃና ከኢትዮጵያውያን ጋር በጋራ ሠላማዊ ኑሮ 
መቀጠል ያዋጣዋልም ብለዋል አስተያየት ሰጪዎቹ።

ወይዘሮ አልማዝ አሰፋ በበኩላቸው፤ የትግራይ 
እናቶች የልጆቻቸውን ፍቅር በወጉ ሳይጠግቡ በአስገዳጅ 
ሁኔታ ለጦርነት በማሰለፍ የሕይወት እና የአካል ጉዳት 
እንዲደርስባቸው እያደረገ ያለውን ጨካኝ ቡድን በቃህ 
ሊሉ እንደሚገባ አሳስበዋል። 

በሠላማዊ ሰልፉ ላይ ተገኝተው መልዕክት 
ያስተላለፉት የአርባ ምንጭ ከተማ ከንቲባ አቶ ማርቆስ 
ማቴዎስ፤ አሸባሪው ቡድን በውጭም በውስጥም ሆነው 
ከሚያሴሩ ታሪካዊ ጠላቶች ጋር በመሆን የጀመረው 
ጦርነት ሀገር ለማፍረስ መሆኑን መላው የትግራይ ሕዝብ 
በውል ተገንዝቦ ለሀገሪቱ አንድነት የበኩሉን እንዲወጣ 
አስገንዝበዋል።

በከተማው የሚኖሩ የትግራይ ተወላጆች ከሌሎች 
የከተማው ነዋሪዎች ጋር በጋራ ለአካባቢው ሠላም ዘብ 
እንዲቆሙ አሳስበዋል።

"ሽብርተኛው የሕወሓት ቡድን በንጹሐን ዜጎች ላይ 

የትግራይ ተወላጆች አሸባሪው ትህነግን የሚያወግዝ 
ሰላማዊ ሰልፍ  አካሄዱ

በጋዜጠው ሪፖርተር

አዲስ አበባ፡- በውጭ የሚኖሩ ኢትዮጵያውያንና 
ትውልደ ኢትዮጵያውያን በአገራዊ የምክክር ሂደቱ 
የሚሳተፉባቸው ዕድሎች እየተመቻቹ መሆኑን 
የኢትዮጵያ አገራዊ ምክክር ኮሚሽን አስታወቀ።

የኮሚሽኑ ዋና ኮሚሽነር ፕሮፌሰር መስፍን አርዓያ፤ 
በአገራዊ ምክክር ሂደት የትኩረት ቦታዎች ፌዴራል፣ 
ክልሎች፣ ከተማ አስተዳደሮች እና ዳያስፖራዎች በሚል 
በአራት ዘርፎች የተለዩ መሆኑን አብራርተዋል።

በተለያዩ ክፍላተ አህጉራት ለኢትዮጵያ ጉዳይ ብዙ 
የሚጥሩ፣ የአገራቸውን ልማት የሚደግፉ፣እገዛና ድጋፍ 
የሚያደርጉ ኢትዮጵያውያንና ትውልደ ኢትዮጵያውያን 
እንዳሉ ጠቅሰዋል። በመሆኑም እነዚህን ወገኖች በአገራዊ 
የምክክር ሂደቱ በተለያዩ መንገዶች እንዲሳተፉ ማድረግ 
አስፈላጊና ወሳኝ መሆኑን ኮሚሽነሩ ገልጸዋል።

ለዚህም ኮሚሽኑ ከውጭ ጉዳይ ሚኒስቴርና ሌሎች 
ባለድርሻ አካላት ጋር በመተባበር በአጀንዳ ቀረጻም 
ሆነ በሌሎች የኮሚሽኑ ተግባራት የሚሳተፉበት ዕድል 
እየተመቻቸ መሆኑን ጠቁመዋል።

በእስከሁኑ የኮሚሽኑ ስራዎች በርካታ 
ኢትዮጵያውያንና ትውልደ ኢትዮጵያውያን ኮሚሽኑን 
ለማገዝ ቁርጠኝነታቸውን ማሳየታቸውንም ጠቅሰዋል።

እንደ ኢዜአ ዘገባ የኮሚሽኑ ምክትል ኮሚሽነር ሒሩት 
ገብረሥላሴ፤ ዳያስፖራው በአዎንታም ሆነ በአሉታዊ 
መልኩ ተጽዕኖ የመፍጠር አቅም እንዳለው ጠቅሰው፤ 
በምክክር ሂደቱ ተሳትፎ፣ ድጋፍና እገዛ የሚያደርጉበት 
ሁኔታ በመመቻቸት ላይ መሆኑን ገልጸዋል።

እያደረሰ ያለው ጥፋት ሊቆም ይገባል! የትግራይ ሕዝብ 
የለውጡ ብርሃን ተካፋይ ሊሆን ይገባል! እኛ የትግራይ 

ክልል ተወላጆች በኢትዮጵያዊነት የማንደራደር ሠላም 
ወዳድ ሕዝቦች ነን" የሚሉ መፈክሮችና መልዕክት 

በሰላማዊ ሰልፉ ላይ መተላለፋቸውን የደቡብ ሬድዮና 
ቴሌቪዥን ድርጅት ዘግቧል።

በውጭ የሚኖሩ ዜጎች በአገራዊ 
የምክክር ሂደቱ የሚሳተፉባቸው 

እድሎች እየተመቻቹ ነው

ብርቱካን ሚደቅሳ

ፕሮፌሰር መስፍን አርዓያ



አዲስ ዘመን    ሐሙስ ጥቅምት 3 ቀን 2015 ዓ.ም ገጽ 3

ዜና

ፋንታነሽ ክንዴ

አዲስ አበባ፡- በሲዳማ ክልል ለማስተማር የሚሆኑ 
መጽሐፍት ለመምህራን ሙሉ ለሙሉ መዳረሳቸውን 
የክልሉ ትምህርት ቢሮ አስታወቀ። የተማሪዎች መማሪያ 
መጽሐፍት በህትመት ላይ እንደሚገኙና በቅርቡ 
ለተማሪዎች እንደሚደርሱም ጠቁመዋል።

የሲዳማ ክልል ትምህርት ቢሮ ኮሙዩኒኬሽን 
ዳይሬክተር ጸጋነሽ ሀጎስ ለኢትዮጵያ ፕሬስ ድርጅት 
እንደገለጹት፤ በክልሉ በአገር አቀፍ ደረጃ በተቀመጠው 
የጊዜ ሰሌዳ መሠረት ከመስከረም 9 ቀን 2015 ዓ.ም 
ጀምሮ የመማር ማስተማር ሥራው በተጠናከረ መልኩ 
እየተከናወነ ይገኛል።

ከትምህርት መጀመሩ አስቀድሞ በዚህ ዓመት 
ተግባራዊ የሚደረገውን አዲሱን ሥርዓተ ትምህርት 
ለመምህራን የማስተዋወቅ ሥራ መከናወኑን ያመለከቱት 
ኮሙዩኒኬሽን ዳይሬክተሯ፤ ባለፈው ትምህርት ዘመን 
በተመረጡ ትምህርት ቤቶች በሙከራ ደረጃ ሲተገበር 
የቆየው ሥርዓተ ትምህርት በተያዘው የትምህርት ዘመን 
እስከ 8ኛ ክፍል ባሉ ትምህርት ክፍሎች ሙሉ በሙሉ 
ተግባራዊ ተደርጓል ብለዋል።

ክልሉ በ2015 የትምህርት ዘመን አንድ ነጥብ ሁለት 
ሚሊዮን ተማሪዎችን ተቀብሎ ለማስተማር አቅዶ 
እንደነበር ገልጸው፤ ከዚህ ውስጥ 80 በመቶ የሚሆኑት 
ተማሪዎች ተመዝግበው ትምህርታቸውን በመከታተል 
ላይ ይገኛሉ። ወደ ትምህርት ቤት ያልመጡ ተማሪዎች 
ካሉ የተቀናጀ ቅስቀሳ በማድረግ ቀሪ ተማሪዎችን ወደ 
ትምህርት ገበታቸው ለመመለስም እየተሠራ ነው 
ብለዋል።

የመጻሕፍት ሕትመት በክልል ደረጃ እንደሚከናወን 
የጠቀሱት ዳይሬክተሯ፤ በሙከራ ትግበራው ወቅት 
የተሰጡ አስተያየቶች ተካተውና መሻሻል ያለባቸው 
ጉዳዮች ተሻሽለው የመማሪያ መጻሕፍቱ ወደ ሕትመት 
እንዲገቡ መደረጉን ገልጸዋል።

 ሕትመቱ ሙሉ በሙሉ እስከሚጠናቀቅ ድረስ 
ለማስተማር የሚሆኑ መጻሕፍት ለመምህራን እንዲዳረስ 
በማድረግና የተደረጉ  ለውጦች ላይ የግንዛቤ ማስጨበጥ 
ሥራ በመሥራት የመማር ማስተማሩ ሂደት በጥሩ ሁኔታ 
እየተከናወነ መሆኑን አስረድተዋል።

በተቀመጠው የጊዜ ሰሌዳ መሠረት ትምህርት ቤቶች 
ተከፍተው ትምህርት በአግባቡ እየተሰጠ ነው ያሉት 
የኮሙዩኒኬሽን ዳይሬክተሯ፤ ዛሬ ላይ ልጆችን ወደ 
ትምህርት ቤት መላካችን በእውቀት የበለጸጉ ዜጎች ያሏት 
አገር ለመፍጠር ያስችላል ብለዋል።

በመሆኑም ወላጆች ወደ ትምህርት ገበታቸው 
ያልተመለሱ ተማሪዎች ካሉ በአፋጣኝ ወደ ትምህርት 
ቤት እንዲሄዱ ማድረግና በመማር ላይ የሚገኙትንም 
ተገቢውን ክትትልና እገዛ በማድረግ ትምህርታቸውን 
በአግባቡ እንዲከታተሉ ማድረግ እንደሚገባ ጨምረው 
ገልጸዋል።

በክልሉ ለማስተማር 
የሚሆኑ መጽሐፍት ሙሉ 

ለሙሉ ለመምህራን 
ተዳርሰዋል

- የተማሪዎች መማሪያ መጽሐፍት 
በህትመት ላይ ይገኛሉ

በኃይሉ አበራ

አዲስ አበባ፦ በለሚ ኩራ ክፍለ ከተማ የቦሌ 
በሻሌ 40/60 የጋራ መኖሪያ ቤት እድለኞች እጣ 
ከወጣልን ከሦስት አመት በላይ ቢሆንም መሰረተ ልማት 
ባለመሟላቱ እስካሁን ገብተን መኖር አልቻልንም ሲሉ 
ለኢፕድ ገለጹ። ችግሩ ከወሰን ማስከበር ጋር የተያያዘ 
በመሆኑ ሕጋዊና ህገወጥ መረጃዎችን በመለየት 
ችግሮቹን ለመፍታት እየሰራ መሆኑን ክፍለ ከተማው 
አስታውቋል።

በለሚ ኩራ ክፍለ ከተማ የቦሌ በሻሌ 40/60 
የጋራ መኖሪያ ቤት እጣ ከወጣላቸው ሦስት ዓመት 
በላይ እንደሆናቸው የሚናገሩት  አቶ መኮንን ኃይሌ 
ለኢትዮጵያ ፕሬስ ድርጅት እንደገለፁት፤ ከወሰን 
ማስከበር ጋር ተያይዞ ባለው ክርክር የመንገድ፣ የፍሳሽ፣ 
የውሃ፣ የመብራት እና የመሳሰሉ መሰረተ ልማቶች 
ባለመገንባታቸው በአካባቢው ያለው የመሰረተ ልማት 
ፕሮጀክት ተቋርጧል።

“እጣ ከወጣልን ሦስት ዓመት ከስድስት ወር 
ቢሆነንም ከወሰን ማስከበር ጋር ተያይዞ በተጓተተው 
መሰረተ ልማት ችግር የተነሳ ገብተን ማደስም ሆነ መኖር 
አልቻልንም” ብለዋል። 

እንደ ኮሚቴም ሆነ እንደቤት ባለቤት ብዙ 
ደረጃዎች ሄደናል ያሉት አቶ መኮንን፤ ነገር ግን እስካሁን 
መፍትሔ አላገኘንም ሲሉ ተናግረዋል። 

የለሚ ኩራ ክፍለ ከተማ አዲስ አስተዳደር ችግሩን 
ለማጥራት እየሰሩ ነው ያሉት አቶ መኮንን፤ በወረዳ 
አራት በኩል ግን የተወሳሰቡ ችግሮች መኖራቸውን 
ጠቁመዋል።

በኮሚቴ ተዋቅረው በሁሉም አገልግሎት ተቋማት 
ክትትል ቢደረግም የመንገድ ስራው፣ የውሃ፣ የመብራት 
ፍሳሽ እና ተያያዥ ችግሮች በወሰን ማስከበር ፈጣን 
ውሳኔ አለማግኘት ምክንያት አብሮ እየተጓተተ መሆኑን 
አመላክተዋል። የሚመለከተው አካል ችግሩን አይቶ 
ምላሽ እንዲሰጠን ሲሉም ጠይቀዋል።

ሌላው ቅሬታ አቅራቢ አቶ ሱሌማን ፈረጃ 
በበኩላቸው  እንደተናገሩት፤ የኮንዶሚኒየም እጣ 
ከወጣላቸው ሦስት አመት ሆኖታል። ነገር ግን 
የመብራት፣ የውሃና የመንገድ ግንባታው እስከ አሁን 
መጠናቀቅ ባለመቻሉ በአካባቢው ማህበረሰብ ላይ 
በርካታ ጉዳቶች እያደረሰ ይገኛል። 

የዚህ ዋናው ችግር በአካባቢው በኃላፊነት 
የተቀመጡት አመራሮች የተሰጣቸውን ኃላፊነት 
ባለመወጣታቸውና ከታች ወደ ላይ ያለው መዋቅር 
በትክክል የተደራጀ ባለመሆኑ ትክክለኛ የመረጃ ለውጥ 
እያደረጉ ባለመሆኑ እኛን ለከፋ ችግር እንድንጋለጥ 
አድርጎናል ብለዋል።

ከወሰን ማስከበር ጋር በተያያዘ የሚነሱት ጉዳዮች 
የአካባቢው ማህበረሰብን ለችግር ዳርጓል ያሉት አቶ 
ሱሌማን፣ በዚህ ዙሪያ ጥያቄ የሚነሱባቸው አካላት 
ጥቂት ሆነው ሳለ በርካታ ነዋሪዎች ግን እየተንገላቱ 
ይገኛሉ ብለዋል።

የለሚ ኩራ ክፍለከተማ ዋና ሥራ አስፈጻሚ አቶ 
ጥላሁን ሮባ በሰጡን ምላሽ፤ ክፍለ ከተማው ከየካ እና 
ከቦሌ ክፍለ ከተሞች ተወስዶ የተመሰረተ መሆኑን 
በማስታወስ፤ ከሁለቱም ክፍለ ከተሞች የሚመጡ 160 
ሺህ ያህል ፋይሎች ገና ያልተጠናቀቁ መሆናቸውን 
ጠቁመዋል። 

ዲጂታል አማራጮችንም ጭምር በመጠቀም 
በሁለት ወር ጊዜ ውስጥ ፋይሎችን ለማደራጀት እየሰራን 
ነው ሲሉም ጠቁመዋል።

በክፍለ ከተማው በየአካባቢው የሚነሱ ችግሮችን 
ጨርሶ ማወቅ ባይቻልም በየወረዳው እና በየቀጣናው 

“እጣ ከወጣልን ከሦስት ዓመት በላይ ቢሆንም መሰረተ ልማት 
ባለመሟላቱ ገብተን መኖር አልቻልንም”

- 40/60 የጋራ መኖሪያ ቤት ባለዕድለኞች 

“ሕጋዊና ሕጋዊ ያልሆኑ መረጃዎችን በመለየት ችግሮቹን ለመፍታት 
እየሰራን ነው” 

-  የክፍለ ከተማው ዋና ሥራ አስፈፃሚ 

ውይይት እናደርጋለን፤ ግብረ መልስም እያገኘን ነው 
ብለዋል።

በክፍለ ከተማው የልማት ተነሺ እና አርሶ አደር 
ልጅ ነኝ በሚል ሰበብ እንዲሁም በእምነት ተቋማት ስም 
አለአግባብ የሚደረጉ የመሬት ወረራዎች እና የሚታጠሩ 
ቦታዎችን በማጥራት ሂደት እና በኦዲት የተገኙት ላይ 
እርምጃ እየተወሰደባቸው ነው ብለዋል።

በከፍለ ከተማው 40/60 የጋራ መኖሪያ ቤቶች 
ቁልፍ ተሰጥቷቸው ነገርግን  በመንገድ፣ በፍሳሽ 
ማስተላለፊያና በሌሎች የአገልግሎት አለመሟላት ችግር 
ያሉ ቅሬታዎች ላይ በቂ መረጃ አልነበረም ብለዋል። 

መንገዶች፣ ቤቶች ልማት፣ ውሃና ፍሳሽ እና 
ሌሎች ባለድርሻ አካላት ወሰን አስከብሩልን የሚል 
ጥያቄ ቢያቀርቡ በተዋረድ ምላሽ የሚሰጥ መሆኑን 
አመላክተዋል።

ከፍለ ከተማው ሆነ ባለድርሻ አካላት ግምገማ 
በማድረግና የገጠሙ ችግሮችን በመፍታት በኩል 
ኃላፊነቱን በመወጣት በጋራ የሚስተካከል እንጂ ቁልፍ 
በመስጠት ብቻ በቂ አለመሆኑን ጠቁመዋል።  

ቤቶች ልማት የጋራ መኖሪያ ቤቶችን ገንብቶ ቁልፍ 
ሲያስተላልፍ ያጋጠሙ ችግሮችን በተግባር ያውቀዋል፤ 
የመንገድ መሰረተ ልማት መንገድ ሲሰራ የፍሳሽ 
ማስወገጃ ቱቦ ከሚቀብረው ውሃና ፍሳሽ ጋር በቅንጅት 

ይሰራል። 
በመሆኑም መንገድ፣ ውሃና ፍሳሽ፣ ቤቶች ልማት 

እንዲሁም የከተማው  መሬት ልማት ማኔጅመንት 
ባለበት በመነጋገር  እና መረጃዎች በማደራጀት  ያለውን 
ችግር በጋራ ለመፍታት የሚሰራ መሆኑን ጠቁመዋል።

 በወሰን ማስከበር ሂደቱም ሕጋዊ ሰዎች ካሳ 
እና ምትክ የሚያስፈልጋቸው ነዋሪ ስለመሆናቸው 
ከወረዳው መሬት ልማት በሚላክ መረጃ መሰረት 
በመለየትና ካሳ ተሰጥቶ እንዲነሱ ይደረጋል ብለዋል። 

ሕገወጦችም ህገወጥ መሆናቸው ማጣሪያ ተደርጎ 
በሚሰወደው የእርምት እርምጃ መሰረት የሚሰራ 
በመሆኑ ከሚመለከታው አካላት ጋር በመስራት 
የሚፈጸሙ መሆኑን አመላክተዋል።

የለሚ ኩራ ክፍለ ከተማ መሬት ልማት እና 
አስተዳደር ጽህፈት ቤት ኃላፊ አቶ እንዳለማው ወርቁ 
በበኩላቸው፤ ክፍለ ከተማው አዲስ እንደመሆኑም 
ፋይል ማደራጀት ብቻ ሳይሆን እስካሁንም ከቦሌ 
እና ከየካ ክፍለ ከተሞች የፋይል ርክክብ ተደርጎ 
አለመጠናቀቁ  ክፍተት እየፈጠረ ነው ብለዋል።

52 በመቶ ሰራተኛ ብቻ በመያዝ በቀን እስከ 500 
ደንበኞች የሚስተናገዱበት መሆኑም ችግሩን እያሰፋው 
ሲሆን ከቢሮ አቀማመጥ ጀምሮ ሰራተኛውና ባለጉዳይ 
መለየት የማይቻልበት ችግር መኖሩንም ጠቁመዋል።

ቦሌ በሻሌ 40/60 የጋራ መኖሪያ ቤት 

ዜና

ከ1ኛው ገጽ የዞረ

ብለዋል።
ኢትዮጵያ ሁሉንም ጠላቶቿን እንድታሸንፍ 

ለማድረግ የማንንም እገዛ መጠበቅና ባለፉት ስርዓቶች 
ማሳበብ እንደማይገባ የጠቀሱት ርዕሰ መስተዳድሩ፤ 
የሀገር አሸናፊነትንና በጎ ታሪክ ለመጻፍ አሁን ያለው 
ትውልድ የተጀመረውን እውነተኛ ፌደራሊዝም ስርዓት 
ኮትኩቶ ሊያሳድገው ይገባል ብለዋል።

ያለፈውን የኢትዮጵያ ታሪክ ለመቀየር እና 
በመልካም ስም ለመጻፍ አሁን ካለው ትውልድ ብዙ 
ይጠበቃል ያሉት አቶ ኡሞድ፤ በሁሉም ተግባሮች 
አብሮነትና ፍትሃዊነትን በመከወን አገራዊ መልካም 
ታሪኮችን በራሳችንና በጋራ መጻፍ እንችላለን ብለዋል።

ሁሉም የስለኢትዮጵያ ጉዳዮች የሁላችንም 
ኢትዮጵያውያን ጉዳዮች ናቸው፣ ስለዚህ በሄድንበት 
ሁሉ አጀንዳችን መሆን አለባቸው ያሉት አቶ 

ኡሞድ፣ በአፍሪካ ምድር ትልቋን ኢትዮጵያ 
ለመገንባት በሄድንበት ሁሉ የምናደርገው ኢትዮጵያን 
የማንጸባረቅና እሴታችንን የማሳወቅ  ተግባር የልጆቿ 
ትብብር ያስፈልገዋል፤ ይህንንም ማድረግ ይጠበቅብናል 
ብለዋል።

ኢትዮጵያውያን የጋራ እሴቶቻችንን እያጎለበትን 
መሔድ አለብን፣ ኢትዮጵያ ትልቅ ሀገር ናት፣ ትልቅ 
ማንነት ያላት በመሆኗ በሷ ትልቅነት ልክ መሔድ አለብን 
ሲሉ የተናገሩት አቶ ኡሞድ፤ እኛ እንደኢትዮጵያ ነን ወይ 
ብለን እራሳችንን መጠየቅ አለብን። በሷ ልክ ነን ወይ 
በማለት ወደ እሷ ትልቅነትና ማንነት መሔድ መቻል 
አለብን ብለዋል።

ርዕሰ መስተዳድሩ አክለውም፣ ጠንካራ ጎኖቻችንን 
ከታሪክ በመማር መልካም ታሪኮች ለትውልድ ማሸጋገር 
መቻል ይጠበቅብናል  ሲሉም መክረዋል። 

“ኢትዮጵያ የያዘችው...

ኢትዮጵያ በፓን አፍሪካኒዝም ያፈራችውን ልምድ 
በአረንጓዴ ልማት አሻራ በማስተሳሰር ከሌሎች አፍሪካዊ 
ወንድም ህዝቦች ጋር ያላትን ግንኙነት የምታጠናክርበት 
መድረክ ነው ብለዋል። 

ኢትዮጵያ ለፓን አፍሪካኒዝም መጎልበት ትልቅ 
ድርሻ ያላት ሀገር መሆኗን አቶ ደመቀ ተናግረው፤ በዚህ 
ዘመን አፍሪካውያን ይህን መልካም ግንኙነታቸውን ወደ 
ላቀ ደረጃ ለማሸጋገር በአረንጓዴ አሻራ መርሃ ግብር  
ለማጠናከር የተያዘው እቅድ ትርጉሙ ታላቅ መሆኑን 
ተናግረዋል።

ይህን መልካም ራዕይ በማንገብ ወደ ጎረቤት የአፍሪካ 
ሀገራት በመጓዝ ችግኝ የምትተክሉ ወጣቶች የሀገራችሁ 
አምባሳደር በመሆን ወንድማማችነታችንን ለማጠናከር 
ታሪካዊ ኃላፊነት አለባችሁ በማለት ተናግረዋል። 

በኢትዮጵያ የተጀመረውን የአረንጓዴ አሻራ 
መርሃ ግብር ለሌሎች አፍሪካ ዜጎች ልምድ ከማካፈል 
ባሻገር ወጣቶች የሀገሪቱ አምባሳደር በመሆን ለአፍሪካ 
ወንድሞቻችን መልካም አርዓያነት ማሳየትና ችግኝ 
ከመትከል ባሻገርም ለአፍሪካውያን ወንድማማችነትና 
መተሳሰብ ለማጎልበት ጉልህ ድርሻ እንዳለው 
ተናግረዋል።

በዲሞክራሲ ስርዓት ግንባታ ማዕከል የወጣቶች 
ጉዳይ ጽ/ቤት ኃላፊ አቶ አክሊሉ ታደሰ፤ ኢትዮጵያ 
ከቅርብ ጊዜ ወዲህ በአየር ንብረት ለውጥ ላይ 
ከፍተኛ ንቅናቄ በማድረግ የተመዘገቡ ውጤቶችን 
ለሌሎች አፍሪካዊ ወንድሞቻችን በማካፈል በአንድ 
በኩል የሚስተዋለውን የአየር ንብረት ለውጥ ንቅናቄ 
የበኩላችንን ሚና ለመጫወት፣ በሌላ በኩል ደግሞ 
ወንድማማችነታችንና በአንድነት መቆምን የምናሳይበት 
መሆን አለበት ብለዋል።

የብልጽግና ወጣቶች ሊግ ፕሬዚዳንት አቶ አስፋው 
ተክሌ ኢትዮጵያዊና አፍሪካዊ ወንድማማችነትን 
ለማጎልበት በችግሮቻችን ብቻ ሳይሆን በትላልቅ 
ፀጋዎቻችንና ድሎቻችን ታሪክ እንደምንሰራና በአዲስ 
እሳቤ አፍሪካውያንን የምናስተሳስር ሀገራችንንም 
የምናተልቅ ህዝቦች መሆናችንን በተግባር የምናሳይበት 
መድረክ መሆኑን ገልፀዋል።

የብልጽግና ፓርቲ የፖለቲካ ፓርቲዎችና ሲቪል 
ማኅበራት ዘርፍ ኃላፊ ሚኒስትር  ዶክተር አለሙ 
ስሜ በበኩላቸው፤ የኢትዮጵያ ብልፅግና ብቻውን 
ሙሉ ባለመሆኑ ኢትዮጵያውያን እርስ በእርስ 
ተባብረን ከምንሰራው ስራ በተጨማሪ ከአፍሪካውያን 
ወንድሞቻችን ጋር በጋራ በመሆን በትብብር ለመስራት 
ሀገራችን የግንባር ቀደም ሚና ወስዳ እየሰራች 
እንደምትገኝ ተናግረዋል።

በሀገራችን የታዩ ሁለንተናዊ ለውጦች አፍሪካዊ 
ወንድሞቻችንም በጋራ ማደግና የጋራ ተጠቃሚነትን 
ማዕከል ያደረጉ ተግባራትን መጀመር ያለብን መሆኑን 
በማሰብ ከጎረቤት ሀገሮች ጀምረን በመላው የአፍሪካ 
ሀገራትና አለም ሀገራት በማስፋት በጋራ የማደግ እሳቤን 
ማጎልበት ይጠበቅብናል ብለዋል።

በአፍሪካዊ ወንድማማችነትን የመትከል ጉዞ 
ተሳታፊ የሆነው ወጣት ሸሪፍ ኡመር ለኢፕድ በሰጠው 
አስተያየት፤ ላለፉት አራት አመታት የታየው የአረንጓዴ 
ልማት አሻራና የበጎ ፍቃድ አገልግሎት ውጤት  ወደ 
ጎረቤት ሀገራት በማስፋት ወንድም አፍሪካውያንን 
ተጠቃሚ ማድረግ እንደሚገባ ተናግሯል። በጉዟቸውም 
ችግኝ የመትከል መርሃ ግብር ብቻ ሳይሆን 
ወንድማማችነትንና አብሮ መተባበርን በማጎልበት 
አፍሪካዊ አንድነትን ማጠናከር ያለመ ነው ብሏል።

ኢትዮጵያ የአረንጓዴ... 
ከ1ኛው ገጽ የዞረ

ይህ ተግባሩም ከድርጅቱ የፖለቲካ ስልጣን ጥማት፣ 
ከኢ-ፍትሃዊ የኢኮኖሚ ተጠቃሚነት ጋር የተሳሰረ 
የንቅዘት አስተሳሰብ ውጤቱ ነው ብለዋል። 

ቡድኑ ዓለምን ከሚያሳስትበት መንገድ አንዱ 
የትግራይ ህዝብ የሰብአዊ እርዳታ እንደተከለከለ አድርጎ 
የሚያቀርበው ነው ያሉት አምባሳደሩ፣ የሰብአዊ እርዳታው 
ከሲቪሊያን ሕብረተሰብ ፍላጎት ማሟላት ውጭ 
በየምሽጉና ዋሻው ተንጠባጥቦ መገኘቱን በማስታወስም፤ 
እውነት በዓለም ላይ ቢኖር ኖሮ የእዚህ አይነቱ ድርጊት 
በአለም አቀፍ ሕግ ያስጠይቀው ነበር ብለዋል።

እንደርሳቸው ማብራሪያ፤ የሰብአዊ እርዳታን ለውጊያ 
ስንቅ፣ ለወታደራዊ ሃይል ማቅረብ የተከለከለ ነው። 
የሰብአዊ እርዳታ ለማቅረብ የተዘጋጁ  ተሽከርካሪዎችን 
ጭምር ወስዶ ወታደሮች፣ የጦር  መሳሪያን ለመጫንና 
ለማመላለስ መሞከር ከፍተኛ የሰብአዊ ጥሰት ወንጀል 
ነው። 

ሕወሓት ዋና መሳሪያ የሚያደርገው የሰብአዊ እርዳታ 
የሚጓጓዝባቸውን መንገዶች በመዝጋት ሁከት መፍጠር 
ነው። ‹‹ሕዝቡ ተርቧል፣ ተሰቃይቷል›› በማለትም 
ለማጭበርበር ይሞክራል፤ ይህ ደግሞ ለትግራይ ሕዝብ 
ጥቅም ሳይሆን የስልጣን ጥማቱን ለመወጣት መሆኑን 
አስመስክሯል ብለዋል። 

ከቻለ የሚከፈለውን ያህል የሰው ሃይል መስዋዕት 
አድርጎ ወደ ስልጣን የመመለስ ፍላጎት አለው። ካልቻለም 
ኢትዮጵያን ማፍረስ ህልሙ እንደሆነም አብራርተዋል። 
ሂደቱ ለትግራይ ሕዝብም ቢሆን በሂደት ግልጽ 
እየሆነ የሚሄድ ነው። ቡድኑ በቃህ ሊባል ይገባዋል። 
የሚከፈለውን መከራና ችግር ለማስቀረት ሁሉም 
መተባበር ይኖርበታል። 

አምባሳደር እሸቴ እንዳሉት፤ የውጭ ጉዳይ ሚኒስቴር 
የሕወሓትን አፍራሽ መንገዶችን ለአለም አቀፍ ማህበረሰብ 
ለማስገንዘብ እየሰራ ይገኛል። ሆኖም እውነት በቀላል 
መንገድ አይሰርጽም፣ ትግል ይፈልጋል። ዳያስፖራውም 
ከፍተኛ ተጋድሎ አድርጓል፣ እያደረገም ይገኛል። 

ቡድኑ በተወላገደ መንገድ የሚያራምደው ዓላማ 
ከሕብረ ብሄራዊነት አንጻር እንደሆነ ፌዴራል መንግስት 
ደግሞ ያንን እንደሚቃወም በማድረግ እውነታውን 
ገልብጦ ለዓለም በማሳየት ተግዳሮት እየፈጠረ 
እንደሚገኝም ተናግረዋል።  

ቡድኑ በስልጣን ላይ በነበረበት ወቅት  ፌዴራሊዝም 
ምን ያህል በተሳሳተ መንገድ ሲጠቀምበት እንደነበር 
በርካታ ማሳያዎች አሉ ያሉት አምባሳደሩ፤ ክልሎቹን 
በማነጻጸር በምክር ቤት ውስጥ፣ በመከላከያ ሰራዊት 
ውስጥ፣ በኢኮኖሚ ተጠቃሚነት፣ በቢሮክራሲ ውስጥ 
በነበራቸው ተሳትፎ ምን ያህል የተዛባ እንደነበር ለአለም 
ሕብረተሰብ በማስረዳት የተሳሳተውን አስተሳሰብ ለማረቅ 
ጥረት ይደረጋል ብለዋል።

ወደ አዲስ አበባ የሚመጡ የአለም አቀፍ ተወካዮችን 
የማስረዳት፣ በጄኔቭ፣ በኒውዮርክ በብራሰልስ እና 
በሌሎች ታላላቅ የዲፕሎማሲ ማዕከላት እየተሰራ 
ይገኛል። ይህንን የኢትዮጵያ ዲፕሎማቶች እና የፖለቲካ 
አመራሩ ብቻ ሊወጣው አይችልም። ዳያስፖራው በአገር 
ፍቅር ስሜት በራሱ ከፍተኛ አስተዋጽኦ እያደረገ ይገኛል 
ሲሉም ተናግረዋል።  

አገር ውስጥ ያለው ዜጋ የችግሩን ስር የሚያውቅ፣ 
የሚረዳ፣ ምስክርም አስረጂም የማይፈልግ በመሆኑ 
የሚያደርገውን አጠናክሮ መቀጠል ይኖርበታል ሲሉም 
አስረድተዋል።

“የአሸባሪው ሕወሓት... 
ከ1ኛው ገጽ የዞረ

በእጅጉ ተዳክሞ መቆየቱን አስታውሷል፡፡ 
መንግሥት የትምህርት ጥራትን ሊያሳድጉ የሚችሉ 

ፓኬጆችን በመቅረፅ በርካታ የሪፎርም እርምጃዎች እየወሰደ 
ይገኛል ያለው መግለጫው፤ ከተወሰዱ እርምጃዎች መካከል 
የምዘና ሥርዓትን ማሻሻል አንዱ መሆኑንም ጠቁሟል፡፡

ይህንን ለማሳካት አንዱ ምእራፍ የሆነው የ2014 ዓ.ም 
የ12ኛ ክፍል ሀገር አቀፍ የመልቀቂያ ፈተና በተለየ ሁኔታ 
በከፍተኛ ዝግጅትና ተቋማዊ ቅንጅት በመሰጠት ላይ 
ይገኛልም ብሏል፡፡ 

የአሁኑ ፈተና አሰጣጥ ከዚህ በፊት በብልሹ አሠራር፣ 
በስርቆት እና በማጭበርበር ይደረግ የነበረውን የፈተና 
ሂደት በማስቀረት ሁሉም ተማሪ እኩል የሚመዘንበት ዕድል 
እንዲፈጥር ታሳቢ ያደረገ መሆኑንም ገልጿል፡፡ 

የ2014 ዓ.ም ሀገር አቀፍ የመልቀቂያ ፈተና ከኩረጃና 
ከስርቆት እንዲሁም ከሌሎች ብልሹ አሠራር የጸዳ እንዲሆን 
መንግሥት በቢሊየን የሚቆጠር በጀት በመመደብ ወደ 
አንድ ሚሊየን የሚጠጉ ተማሪዎችና ፈታኝ መምህራንን 
በማጓጓዝ፣ እንዲሁም አስተባባሪዎችን በመመደብ በ160 
ማዕከላት ፈተናው በሰላም እና ከጸጥታ ሥጋት ነፃ በሆነ 
መልኩ እንዲፈፀም በማድረግ ለትምህርት ጥራት ያለውን 
ቁርጠኝነት አሳይቷልም ነው ያለው አገልግሎቱ፡፡ 

እስከ አሁን ባለው አፈጻጸም የመጀመሪያ ዙር የፈተና 
አሰጣጡ ከጥቂት ችግሮች በስተቀር በተሳካ ሁኔታ 
መከናወኑን ያነሳው መግለጫው፤ በሀገራችን ታሪክ ሚሊየን 
ተማሪዎችን በተወሰኑ ማዕከላት ሰብስቦ የመፈተን ልምድ 

የአሁኑ የመጀመሪያ መሆኑንም አውስቷል። 
በትምህርት አመራሩ ቁርጠኝነት፣ በተፈጠረው 

ተቋማዊ ቅንጅት፣ በጸጥታ አካላት ትጋት፣ በመምህራንና 
በሌሎች የትምህርት ዘርፉ ባለድርሻ አካላት የዓላማና 
የተግባር አንድነት፣ የፈተናው ሂደት በተረጋጋና በተፈለገው 
ሁኔታ ሊቀጥል መቻሉንም ጠቅሷል። 

አልፎ አልፎ ችግሮች በሚያጋጥሙበት ወቅት እንኳን 
ማኅበረሰቡ መክሮና ገስጾ ችግሮች እንዲቀረፉ ማድረጉን 
በመጥቀስም፤ ልጆቹን በማረጋጋትና አስፈላጊውን ሁሉ 
ትብብር በማድረግ ለትምህርት ጥራት ያለውን ድጋፍና 
ቀናነት መግለጹንም አመላክቷል። 

በዚህም የሕዝብ ቅቡልነት ያለው ማንኛውም ዕቅድና 
ሥራ ሁልጊዜም የሚሳካ መሆኑን ለሌሎች የሪፎርም 
ሥራዎች ጭምር ትምህርት እንደተወሰደበት አንስቷል። 

በዚህ አጋጣሚ ልጆቹን በማበረታታት፣ ተፈታኞቹና 
ፈታኝ መምህራን ወደየማዕከላቱ ሲገቡ አቀባበል በማድረግ፣ 
ችግሮች ሲፈጠሩ ተማሪዎቹን በማረጋጋት፣ ሲያጠፉም 
በመምከርና በመገሰጽ ሂደቱ ሰላማዊና የተረጋጋ እንዲሆን 
ላደረጉ የሀገር ሽማግሌዎች፣ የሃይማኖት አባቶችና መላው 
ማኅበረሰብ፣ ፈታኝ መምህራን፣ የጸጥታ አካላትና የከፍተኛ 
ትምህርት ተቋማት አመራሮችና ሠራተኞች ላደረጉት 
አስተዋጽኦ ምስጋናውን አቅርቧል። 

በቀጣይ ሳምንት የሚሰጠው ሁለተኛው ምዕራፍ ፈተና 
በተሻለ ሁኔታ እንዲከናወን ሁሉም የጀመረውን ጥረት 
እንዲያጠናክርም ጥሪውን አቅርቧል።

የ12ኛ ክፍል መልቀቂያ...

ውብሸት ሰንደቁ

አዲስ አበባ፡- የኦሮሞ ህዝብ ለነጻነት፣ ለእኩልነትና 
ለፍትሕ ባደረገው የዘመናት ትግል ውስጥ ጉልህ ቦታ 
ያላቸው ብርጋዴር ጀነራል ታደሰ ብሩ 100ኛ ዓመት 
የልደት በዓል በተለያዩ ዝግጅቶች ሊከበር መሆኑን 
የብርጋዴር ጀኔራል ታደሰ ብሩ ፋውንዴሽን አስታወቀ፡፡

የብርጋዴር ጀነራል ታደሰ ብሩ ፋውንዴሽን 
መሥራች እና ዋና ሥራ አስፈፃሚ ፀሐይ ታደሰ ብሩ 
እና የፋውንዴሽኑ ሰብሳቢና የማህበረሰብ አንቂ ደመቀ 
ነጋሳ በትናንትናው ዕለት በጋራ በሰጡት መግለጫ 
እንዳስታወቁት፤ የብርጋዴር ጀነራል ታደሰ ብሩ የ100ኛ 
ዓመት የልደት በዓል ከኦሮሚያ ባህልና ቱሪዝም ቢሮ 
እና ከኦሮሚያ ክልል ፕሬዚዳንት ጽሕፈት ቤት ጋር 
በመተባበር በተለያዩ ዝግጅቶች ይከበራል፡፡

የፋውንዴሽኑ ሰብሳቢ ጋዜጠኛና ማህበረሰብ አንቂ 
ደመቀ በሰጡት መግለጫ፤ የብርጋዴር ጀነራል ታደሰ 
ብሩ 100ኛ ዓመት ክብረ በዓል ከጥቅምት 13 ለተከታታይ 

ሳምንታት በተለያዩ ዝግጅቶች ይከበርላቸዋል፡፡ 
ብርጋዴር ጀነራል ታደሰ ብሩ፣ በብዙ የኦሮሞ ህዝብ 

የትግል አባቶች ዘንድ የኦሮሞ ብሔርተኝነት ንቃተ ኅሊና 
አመንጪ ተደርገው የሚወሰዱ እና በተለይም ትምህርት 
ለሰፊው ህዝብ ተደራሽ እንዲሆን ያደረጉት ጥረት ትልቅ 
ሥፍራ የሚሰጣቸው መሆኑን ገልፀዋል፡፡

‹‹የተማረ ሰው መብቱን ይጠይቃል›› በተሰኘው 
አባባላቸው የሚታወቁት ብርጋዴር ጀነራሉ፤ የሰውን ልጅ 
መብትና ክብር ለመጠበቅና ለማስጠበቅ የትምህርትን 
ጠቀሜታ አስቀድመው በመገንዘብ ለዚሁ ይተጉ 
እንደነበሩ ጋዜጠኛ ደመቀ ተናግረዋል፡፡

የብርጋዴር ጀነራል ታደሰ ብሩ ልጅና የፋውንዴሽን 
መሥራች  ፀሐይ ታደሰ ብሩ በበኩላቸው፤ ፋውንዴሽኑ 
ይህን ክብረ በዓል በልዩ ሁኔታ ለማክበር ከተለያዩ አካላት 
ጋር በትብብር እየሠራ እንደሚገኝ ተናግረዋል፡፡ 

የብርጋዴር ጀነራል ታደሰ ብሩ 100ኛ ዓመት ክብረ 
በዓል የሚከበረው በሁለት ዓበይች ጉዳዮች ነው ያሉት 
ዋና ሥራ አስፈፃሚዋ፤ ትውልዱ ይህን ታሪክ እንዲረዳ 

ማስቻል እና ፋወንዴሽኑን ለመደገፍ የሚያስችል አውድ 
ለመፍጠር እንደሆነ አንስተዋል፡፡ 

የብርጋዴር ጀነራል ታደሰ ብሩ ለኦሮሞ ሕዝብ 
የትምህርት ተደራሽነት የከፈሉት ዋጋ እና በሌሎችም 
መስኮች ያደረጉት ተጋድሎ ሊታወስ የሚገባው ነውም 

ብለዋል፡፡ 
የዛሬው ትውልድ የዚህን ታላቅ ሰው ታሪክና ሥራ 

አውቆ፣ ከእርሳቸው የሕይወት ተሞክሮ እንዲማር 
ይፈለጋል ያሉት ወይዘሮ ፀሐይ፤ የብርጋዴር ጀነራል 
ታደሰ ብሩን 100ኛ  የልደት በዓልን ስናከበር፣ የጀግናውን 
ሰው የልደት በዓል ማክበር ብቻ ሳይሆን፣ እርሳቸው 
የታገሉለትን ዓላማ ማሳካት ይገባል ሲሉ አሳስበዋል፡፡

የብርጋዴር ጀነራል ታደሰ ብሩ 100ኛ ዓመት በዓል 
ከጥቅምት 13 ጀምሮ ለተከታታይ ስምንት ሳምንታት 
የሚካሄድ ሲሆን፤ የመጽሐፍ ምርቃት፣ በ46 ከተሞች 
የሚከናወኑ የሩጫ ውድድሮች፣ የጥያቄና መልስ 
ውድድሮች እና የፎቶ ዐውደ ርዕይ እንደሚከበርም 
ወይዘሮ ፀሐይ አብራርተዋል፡፡

‹‹ከደናኔ እስከ ፊንፊኔ፣ ብርጋዴር ጀነራል ታደስ ብሩ›› 
በሚል ርዕስ የታተመና ስለ ብርጋዴር ጀነራሉ የሕይወት 
ታሪክ የሚተርከው መጽሐፍ በአፋን ኦሮሞና በአማርኛ 
በወይዘሪት ዙፋን ኡርጋ የተፃፈ መሆኑንና የመጽሐፉ 
ምርቃት የዝግጅቱ አንድ አካል እንደሚደረግ ተገልጿል፡፡

የብርጋዴር ጀነራል ታደሰ ብሩ 100ኛ ዓመት የልደት በዓል ሊከበር ነው

ብርጋዴር ጀነራል ታደሰ ብሩ 

ከ1ኛው ገጽ የዞረ

የዝግጅት ክፍል ፋክስ - 251-011-1-56-98-62

አዲስ ዘመን   ሐሙስ ጥቅምት 3 ቀን 2015 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ 

አስኪያጅ
ስልክ ቁጥር - 011-126-42-22

ዋና አዘጋጅ
አንተነህ ኃ/ብርሃን ወ/መድህን

አድራሻ 
ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

	 • ወርቁ ማሩ

	 • ኃይሉ ሣህለድንግል

	 • አልማዝ አያሌው

	 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።    በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።    

ነፃ
 ሃ
ሳብ

የኢፌዴሪ ፕሬዚዳንት ሳህለወርቅ ዘውዴ መስከረም 30 ቀን 2015 ዓ.ም በተካሄደው 6ተኛው የሕዝብ ተወካዮች 
እና የፌዴሬሽን ምክር ቤቶች 2ተኛ ዓመት የጋራ የሥራ ዘመን መክፈቻ ላይ ተገኝተው ባቀረቡት የዓመቱ አንኳር 
የትኩረት ነጥቦች ንግግር ላይ የማክሮ ኢኮኖሚውን ዕድገት ዘላቂና በችግሮች የማይቀለበስ አድርጎ ማስቀጠል አንዱ 
ትኩረታቸው ነበር። ፕሬዚዳንቷ በዚህ ንግግራቸው እንዳመለከቱት፤ የ2014 ዋና ዋና የማክሮ ኢኮኖሚ አፈጻጸሞች 
አንጻር ሰፋፊ አገራዊና ዓለም አቀፋዊ ተግዳሮቶች ውስጥ የተመዘገበው የኢኮኖሚ ስኬት ትልቅ ግምት የሚሰጠው 
ነው።

በ2014 በጀት ዓመት በማክሮ ኢኮኖሚው ላይ ጫና ሊፈጥሩ የሚችሉ እና የኢትዮጵያን ኢኮኖሚ ከተፈታተኑት 
ውስጥ ኮሮናና ወረርሽኙ ጥሎት ያለፈው ጠባሳ፣ ጦርነት የፈጠረው የኢኮኖሚ ውድመት እንዲሁም ጎርፍና ድርቅ 
ያሳደሯቸው አሉታዊ ተጽዕኖዎች ተጠቃሽ ናቸው። ሆኖም በእነዚህ ጫናዎች ምክንያት የኢትዮጵያ ኢኮኖሚ 
ከማሽቆልቆል ይልቅ  ጫናውን ለመቋቋም በተወሰዱ ርምጃዎች ትልቅ ግምት የሚሰጠው እድገት  ማስመዝገብ  
ተችሏል። በሸቀጦች የወጪ ንግድ፣ በሥራ ዕድል ፈጠራ፣ በገቢ አሰባሰብ፣ በውጭ ቀጥታ ኢንቨስትመንት፣ በሬሚታንስ 
ግኝት እና የፕሮጀክቶችን አፈጻጸምን ጨምሮ በሌሎችም የአገልግሎት ዘርፎች የታየው እድገትና መሻሻል ለዚህ ዓብይ 
ማሳያዎች ናቸው።

ለምሳሌ፣ የሸቀጦች ወጪ ንግድና የውጭ ቀጥተኛ ኢንቨስትመንት ዕድገትን ማየት ቢቻል፤ በኢትዮጵያ የወጪ 
ንግድ ታሪክ በኤክስፖርት ዘርፍ የተገኘው ውጤት ከፍተኛው ሆኖ የተመዘገበ ነው። ፕሬዚዳንቷ በንግግራቸው 
እንዳስቀመጡት ደግሞ፣ ለዚህ እድገት መገኘት የወጪ ንግድ ምርት መጠን መጨመር በዋናነት የሚጠቀስ ሲሆን 
የግብርና፣ ማኑፋክቸሪንግ እና የማዕድን ዘርፎች አስተዋጽኦም ቀዳሚውን ድርሻ ይይዛሉ። በአገልግሎት ዘርፍም 
ቢሆን ወጪ ንግድ የተገኘው በመጨመሩ ምክንያት በበጀት ዓመቱም 29 በመቶ እድገት አሳይቷል። በውጪ ቀጥታ 
ኢንቨስትመንት ኢትዮጵያ በውስጥም በውጪም ባሉባት ጫናዎች ውስጥ ሆና በምሥራቅ አፍሪካ ቀዳሚ የውጭ 

ቀጥተኛ ኢንቨስትመንት  መዳረሻ  ሆናለች። 
በተመሳሳይ ለተከታታይ ዓመታት በሀዋላና በመሳሰሉት መንገዶች የሚለካው የውጭ ምንዛሪ በአማካይ 10 ነጥብ 

5 በመቶ በታየው ዕድገት ምክንያት በ2014 በጀት ዓመት ከ5 ነጥብ 65 ቢሊዮን ዶላር በላይ መገመት መቻሉ፤ 
እንዲሁም የመንግሥት የታክስ አሰባሰብ አቅም እያደገ መምጣቱ እና አሁን ላይ በችግር ውስጥም ተሆኖም 93 ነጥብ5 
በመቶ አፈፃፀም ማስመዝገብ መቻሉ፤ እና ለዜጎች ሥራ ዕድል ፈጠራ ላይ ትኩረት ተሰጥቶ በተሠራው ሥራ ለ2 
ነጥብ 38 ሚሊዮን ዜጎች ቋሚ የሥራ ዕድል መፈጠሩ ሌላው የማክሮ ኢኮኖሚው መልካም ገጽታ ማሳያዎች ናቸው። 
በባንኮች ተቀማጭ ገንዘብ መጠን  እና በተሰጠ አዲስ ብድር እና ተመላሽ ብድር ላይ የታየው መሻሻልም ተደማሪ 
የስኬት መገለጫው ነው።

እነዚህ መልካም የሚባሉ ውጤቶች እንደተጠበቁ ሆነው ግን፤ እየተባባሰ የመጣው የዋጋ ንረት/ግሽበት በዜጎች 
ላይ የፈጠረው የኑሮ ውድነት ከፍተኛ የኑሮ ጫና ከመፍጠሩም ባለፈ፤ የማክሮ  ኢኮኖሚው እድገት ዋነኛ  ማነቆ 
ሆኗል። ሆኖም የዋጋ ንረቱ ከቁጥጥር ወጥቶ በማክሮ ኢኮኖሚው ላይ ቀውስ እንዳያስከትል መንግሥት በርካታ 
የፖሊሲና አስተዳደራዊ እርምጃዎችን በመውሰድ መጠነኛ እፎይታ እንዲገኝ እያደረገ ይገኛል። 

ይህ ደግሞ በሸቀጦች የወጪ ንግድ፣ በሥራ ዕድል ፈጠራ፣ በገቢ አሰባሰብ፣ በውጪ ቀጥታ ኢንቨስትመንት፣ 
በሬሚታንስ ግኝት እና የፕሮጀክቶችን አፈጻጸም ጨምሮ በሌሎችም የአገልግሎት ዘርፎች የታየው እድገትና መሻሻልን 
በ2015 በጀት ዓመት ከፍ አድርጎ የማስቀጠል ሥራው እንደተጠበቀ ሆኖ፤ የዋጋ ንረትን ማረጋጋት ላይ በትኩረት 
በመሥራት አነስተኛና ቋሚ ገቢ ያለውን የማኅበረሰብ ክፍል ካላአስፈላጊ ኢኮኖሚያዊ  ጫና መጠበቅ  ትልቅ የቤት 
ሥራ ሊሆን እንደሚችል አመላካች ነው።

በዚህ መልኩ የነበሩ መልካም ውጤቶችን የማስቀጠል፤ በተለይም የውጪ ንግዱን በብዛት፣ በዓይነትና በጥራት 
ተወዳዳሪነቱን ማሳደግ፤ የውስጥ ሰላምን አስጠብቆ የውጪ ቀጥታ ኢንቨስትመንት ፍሰት እንዲኖር ማስቻል፤ 
ኢትዮጵያውያንና ትውልደ ኢትዮጵያውያን ወደ አገራቸው የሚልኩትን የውጪ ምንዛሬ እንዲያሳድጉ ብቻ ሳይሆን 
በሕጋዊ መንገድ የሚልኩበትን ዕድል መፍጠር፤ ፕሮጀክቶች በመጓተታቸው ምክንያት ወጪን እንዳያስወጡ እና 
ቶሎ ተጠናቅቀው ወደ አገልግሎት እንዲገቡ ማድረግ፤ የገቢ አሰባሰብ ሂደቱን ቀልጣፋ፣ ተደራሽና በቴክኖሎጂ 
የታገዘ ማድረግ፤ በግብርናው፣ በማኑፋክቸሪንግ ኢንዱስትሪው፣ በአገልግሎቱ እና በማዕድን ዘርፉ የተገኙ አበረታች 
ስኬቶችን ከፍ አድርጎ ማስቀጠል፤… እጅጉን አስፈላጊ ነው። 

ከዚህ በተጓዳኝ ደግሞ የሚሠሩ ሥራዎች የዋጋ ንረት የሚፈጥረው የኑሮ ጫና ሂደቱ ላይ አሉታዊ ተጽዕኖ 
እንዳይደርስባቸው በሚያስችል መልኩ የተቀናጁ ተግባራትን ማከናወን ይገባል። ይህ ደግሞ አንድና ሁለት ተቋማት 
ተለይተው ለብቻቸው የሚሠሩት ሳይሆን የሁሉንም ትብብርና የበረታ ክንድ የሚጠይቅ መሆኑን መገንዘብ ያስፈልጋል!

ለፈተና የማይበገር አገርና ሕዝብ አሻጋሪ ትውልድ ለመፍጠር

በፈተናዎች የማይቀለበስ የኢኮኖሚ ዕድገት 
የማስመዝገቡ ጉዞ የሁሉንም ተሳትፎ ይፈልጋል!

ከትዝታ ማስታወሻ 

እንደ አገር የራሳችንን ጥለን የሌላን ፍለጋ ላይ 
ከተጠመድን ሰንብተናል። የትምህርት ሥርዓታችን ደግሞ 
የዚህ አንድ ማሳያ ነው። እውቀትን ከግብረ ገብነት አዳምሮ 
ስንት ሊቆችን ያፈራው የቅኔ ትምህርት እንደማይጠቅም 
ተዘንግቷል። እውቀትን ፍለጋ ከአገር አገር፣ ከመምህር 
መምህር፣ የሚንከራተቱ የቆሎ ተማሪዎች የእውቀት መሻት 
በቀላሉ ብዙ ያስከፍላሉ በተባሉ የትምህርት ዓይነቶች 
መተካት ዕጣ ክፍላቸው ሆኗል። 

በዚህም የነተዋናይ ቅኔና ፍልስፍና ዘመኑን አልዋጀም 
በሚል በምዕራባውያን የትምህርት ሥርዓት ተተክቷል። 
የአክሱም ሐውልት፣ የላሊበላና የፋሲል ቤተመንግሥት 
የታነጹበት ጥበብ እንደ አልባሌ ታይቶ አልተጠናም፤ 
የትምህርቱ አካልም አልሆነም። ለስንት ዘመናት ሲወርድ 
ሲዋረድ የመጣው የባህል ሕክምናችን የተከተበበትን 
ብራና ማንበብ የሚያስችል የቋንቋ ትምህርት በዘመናዊው 
ትምህርት አልተካተትም። በዚህ የተነሳ ምዕራባውያን 
የእኛን ብራና አገላብጠው ከራሳቸው እውቀት ጨምረው 
የፈጠሩትን መድኃኒት በውድ ለመሸመት ተገድደናል። ይሄ 
ደግሞ የራሳችንን ትተን የሌሎችን የመናፈቃችን ውጤት 
ነው።

ይሄን ስል ግን የተሻለ ነገር ሲገኝ ከራስ እውቀትና 
እውነት ጋር አናብቦ መጠቀሙና ማላመዱ መልካም 
አይደለም እያልኩ አለመሆኑ ሊታወቅ ይገባል። 
ምክንያቱም የተሻለ ሆኖ ሲገኝ የሌላ አገር እውቀትና 
ሥርዓት መውሰዱ አይከፋም። ለምሳሌ፣ የእውቀት 
አውድ የሆነውን የትምህርት ሥርዓት እንመልከት። የእኛ 
የትምህርት ሥርዓት የአገሪቱን ነባራዊ ሁኔታ ከግምት 
ውስጥ ያላስገባ ከመሆኑም ባሻገር፤ ከራስ አልፈው 
ለሌላ አገር ልምድ ሊወሰድባቸው የሚገቡ ሥርዓቶችን 
በሙሉ በመተው ከውጭ በማስገባት ላይ መጠመዳችን 
የትምህርቱን ነገር ሆድ ይፍጀው አድርጎታል።

በዚህም እንደ ሕዝብ በቀደመው የትምህርት 
መስመራችን የተሻለ ግብረ-ገብነትና ጥበብን ይዘን የነበርን 
ማኅበረሰቦች፤ ዛሬ ከውጭ ቀድተን ባመጣነው የትምህርት 
ሥርዓት ታግዘን በሠራነው ሥራ በየዩኒቨርሲቲው ድንጋይ 
መወራወር፣ ዱላ መሰናዘር የትምህርቱ አካል እስኪመስል 
የዩኒቨርሲቲ ተማሪ መለያ ሆነዋል። የትምህርት ጥራቱ 
በመውረዱ ተማሪዎች ከታች አንስቶ እስከ ከፍተኛ 
የትምህርት ተቋማት ድረስ በኩረጃ መስመር አልፈው 
ገብተው የሚወጡበት ዕድል ተመቻችቶላቸዋል። 

ይህ ደግሞ በዚሁ ዕድል ያለፉና ከሞራልም 

ከእውቀትም ልዕልና ያልደረሱ «ተማርን ባይ 
ተመራቂዎችን» ለሌላ ጥፋት በትምህርት ዘርፉ  እንዲገቡ 
ዕድል ሰጥቷቸዋል።  ለዚህም ነው ዛሬ ላይ እውቀትና 
ክህሎትን በሚያስገኝ መልኩ ትምህርት እንዲሰጥ እና 
ተማሪዎችም አቅማቸው ተመዝኖ ወደተሻለ ደረጃ 
እንዲሸጋገሩ ከማድረግ ይልቅ፤ እነሱው ባለፉበት የኩረጃና 
የፈተና ስርቆት መስመር እንዲያልፉ እያደረጉ ያሉት። 
ጉዳዩ ከፖለቲካና ከሌሎችም እኩይ ፍላጎት ጋር ሲዳመር፤ 
ትውልዱ እውቀት እንዲያገኝ ከመጣር ይልቅ የተሠረቀ 
የፈተና መልስ በመስጠት ለማሳለፍ የሚኬድበት ርቀት 
ችግሩን ከድጡ ወደ ማጡ አድርጎታል።

ከቅርብ ጊዜያት ወዲህ የማህበራዊ ሚዲያዎችን 
መስፋፋትና ለበርካታ ዓመታት የለፉ ተማሪዎች ሕይወት 
ላይ የፖለቲካ አቋማቸውን ማሳየት በቀለላቸው ግለሰቦች 
ምክንያት ፈተናዎች ተሰርቀው ተሰራጭተዋል፤ ያልተሠረቁ 
ፈተናዎችም ተሰርቀዋል በሚል በተፈታኝ ተማሪዎችና 
በቤተሰቦቻቸው ብሎም ለፈተናው ባዘጋጇቸው 
መምህራን ሞራል ላይ ውሃ የሚያፈሰው የፈተና መሠረቅ 
ወሬ ተበራክቷል። በዚህም መንግሥት በርካታ ብር 
ቢያሳጣውና እንደ ቴክኖሎጂ አፋኝ ቢያስቆጥረውም 
ኢንተርኔትን በመዝጋት የፈተና ስርቆትን ለመከላከል 
ሲጥር ቆይቷል።

ይሄ ሁሉ የመጣው የራሳችንን ጥለን የሰውን 
በመሻታችን ነው፤ በዚህ ሥርዓት ያለፉ የተወሰኑ 
መምህራን የእኔ ያሉትን ለመጥቀም ሌላው ቢጎዳም ቅር 
አይሰኙም። ለፈተናው ስኬታማነት ታምነው ኃላፊነት 
የተሰጣቸው የጸጥታ አካላት፣ የፈተና አውጪም ሆኑ 
ፈተናው ሕትመት ላይ ሳለ በሥራ አጋጣሚ የሚያገኙ 
አካላት የእኔ ወገን ይጠቀም ሲሉ የእኛ አይደለም ያሉትን 
ወገን የጎዱ እየመሰላቸው የእኔ ያሉትን መልሰው እውቀት 
አልባ በማድረግ የኩረጃ ጥገኛ እያደረጉት ይገኛሉ። በዚህ 
እኩይ ተግባራቸውም ከታች ያሉ ተማሪዎችም ነገ በነሱ 
ጊዜ ፈተና እንደሚሰረቅ ግማሹ ተስፋ በማድረግ ለመስረቅ 
ከአሁኑ ትምህርቱን ችላ ሲል የተቀረው ፈተና ተሰርቆ 
የስንት ዘመን ልፋቴን ውሃ ይበላው ይሆን በሚል ስጋት 
ለቁዘማ ተዳርጓል።

ታዲያ በዚህ የእኔ ወገን ይጠቀም ባዮች ምክንያት 
በተሰረቀ ፈተና ሳያውቁ አወቁ የተባሉ ዜጎች ነገም ይሄንኑ 
ልምዳቸውን በማስቀጠል በጥረታቸው ወደየ ስኬታቸው 
ለመድረስ የሚተጉ ዜጎችን ዕድል በመንጠቅ ሥራውን 
ለመቆጣጠር ያገኙትን ዕድል ለመጠቀም አያመነቱም። 
በሚሰማሩበት የሥራ መስክም ደንበኛን ማጉላላት፣ 
ለበሽተኛ የተሳሳተ መድኃኒት መስጠት፣ ፍትህ ማዛባት፣ 

አባጣ ጎርባጣ የበዛው አስፋልት መሥራት መገለጫቸው 
ሆኖ ይታያል፤ ከዚህ አልፈውም አገር ዘራፊ፣ የእኔና 
የእነሱ የሚል መደበቂያ ፈጥረው አንዱን ጠቅሞ ሌላውን 
ለመጉዳት የሚተጋ የተዛነፈ እሳቤና ተግባር ባለቤት ሆነው 
ይገለጣሉ።

ታዲያ ይሄን ትውልድ አምካኝ የፈተና ስርቆትና 
መኮራረጅን  ለመከላከል የሚያስችሉ በዚህ ዓመት 
የተለያዩ ርምጃዎች የተወሰዱ ሲሆን፤ ለምሳሌ፣ የዘንድሮ 
የ12ኛ ክፍል ፈተና ከዚህ ቀደም ከነበረው አራት የፈተና 
ኮድ ወደ 12 ኮድ ከፍ እንዲል ሆኗል። ተማሪዎች እንደ 
ቀድሞው በትምህርት ቤቶች ሳይሆን በዩኒቨርሲቲዎች 
ውስጥ ፈተናውን እንዲወስዱ ተደርጓል። ፈታኞቹም 
የዩኒቨርሲቲ መምህራን ሲሆኑ፤ ፈተናው የሚሰጥበት 
ዩኒቨርሲቲ መምህር ራሱ በሚያስተምርበት ዩኒቨርሲቲ 
የማይፈትን መሆኑና በፈተና ስርጭትና በጥበቃ ረገድም 
ሙሉ በሙሉ ከክልሎች ጣልቃ ገብነት ነፃ ተደርጓል።

ተማሪዎቹ ወደመፈተኛ ዩኒቨርሲቲያቸው ከገቡ በኋላ 
ውጭ ካለ አካል ጋር በአካልም ሆነ በሌሎች የመገናኛ 
ዘዴዎች ምንም ግንኙነት እንዲኖራቸው ስለማይደረግ 
ተረጋግተው ፈተናውን መውሰድ እንደሚያስችላቸው 
ታምኖበታል። ሂደቱም በተማሪዎቹ ስነ-ልቦና ላይ ጫና 
እንዳያሳድር አስፈላጊው ዝግጅት የተደረገ ሲሆን፤ በዚህ 
መልኩ ከመስከረም 30 ቀን 2015 ዓ.ም ጀምሮ  በመሰጠት 
ላይ ያለው አገርአቀፍ ፈተናም በእስካሁን ሂደቱ የፈተና 
ኩረጃና ስርቆትን ከመከላከል አንጻር የተነገረ ችግር 
አለመኖሩ ለውጥኑ በስኬት መጓዝ አንድ ማሳያ ሆኖ 
የሚጠቀስ ነው።  

ይህ ደግሞ በቀጣይ ተማሪዎችም ሆኑ ወላጆች 
የትምህርት ዓላማው ፈተናን ከማለፍና ከመውደቅ 
የዘለለ መሆኑን አውቀው ለእውቀትና ሰብእና መገንባት 
የሚሠራ ትውልድ መፍጠር ላይ ማተኮር እንደሚገባ 
አመላካች ነው። ለዚህ ታዲያ አሁን የተጀመረው ጅምር 
ቢረፍድም ከመቅረት ይሻላል እንዲሉ፤ ዛሬ የ12ኛ 
ክፍል አገር አቀፍ ፈተና የሚወስዱ ከ976 ሺህ በላይ 
ተማሪዎች በሰላም ፈተናቸውን ሲያጠናቅቁ፤ ነገ በእውቀት 
የሚመራት አገር ስለምትኖረን ሰላማዊነቷም በዚያው 
ልክ የተጠናከረ ይሆናል። ምክንያቱም፣ የሚያውቀው 
ከማያውቀው በትክክለኛ ወንፊት የተለየባት አገር፤ 
ዩኒቨርሲቲዎቿ በድንጋይ ወርዋሪ ከመሞላት ይልቅ ለአገር 
በሚበጁት አንባቢና አሰላሳይ ዜጎች መፍለቂያ ይሆናሉ። 
ያኔ ከዩኒቨርሲቲዎች የሚነሱ ጥያቄዎች ብቻ ሳይሆኑ 
ከዩኒቨርሲቲዎች የሚወጡ ተማሪዎች ባለ ህልም፣ አገር 
እና ሕዝብ አሻጋሪ ይሆናሉ።

ነፃ ሃሳብ
ፖለቲካ እና ልዩ ልዩ 

በ“እኛነት” ስም “እኔነት” 
ከሚነገድባቸው የብዙኃን 

ኅብረቶች መካከል ሌላኛውና 
ዋነኛ ማሳያ ሆኖ የሚጠቀሰው 

ደግሞ በአሁኑ ሰዓት 153 
ሀገራትን በአባልነት ያቀፈው፤ 
በተግባር ግን የምዕራባውያንን 

የግል ፍላጎትና ጥቅም ብቻ 
የሚያስጠብቀው ግዙፉ 

የዓለማችን ማኅበር “የተባበሩት” 
መንግሥታት ድርጅት ነው

ይበል ካሳ

እኔነት እና እኛነት፡- የራስ ዕይታ
በዚያች በሥሉሳዊቷ(በሦስታዊቷ) መካከለኛው 

ምስራቅ የተሠመረቱት ሦስቱ ትልልቅ የሰው ልጆች 
ሃይማኖቶች፡- ይሁዲ፣ ክርስትናና እስልምና በዶግማና 
በቀኖና እንዲሁም በመሠረታዊ አስተምህሮዎቻቸው 
የተለያዩ ቢሆኑም ሦስቱንም የሚያመሳስላቸው አንድ 
ነገር አለ። እርሱም ይሁዲ፣ ክርስትናም ሆነ እስልምና 
ሦስቱም በአንድ አምላክ ሁሉን አድራጊነት (በዘመናችን 
በሃገራችን ያለቅጥ ሥር ሰድዶ በሚገኘው የመንጋ ፖለቲካ 
ቋንቋ አጠራር “በፈጣሪ አሃዳዊነት”(Monotheism) 
የሚያምኑና የሚመሩ መሆናቸው ነው።

ይሁን እንጂ በእነዚህ ሦስት ዋና ዋና የዓለማችን 
ሃይማኖቶች ውስጥ የሚመለኩት አሃዳዊ አምላኮች 
ሕላዊያቸው አንድነት፣ የሚያመለኩትም “አንድ 
አምላክ” ብለው ቢሆንም፤ በእያንዳንዱ ሃይማኖት 
ውስጥ የሚመለከው አምላክ ራሱን የሚገልጸው ግን 
“እኔ” እያለ ሳይሆን “እኛ” እያለ ነው። የአይሁዱ ያህዌ፣ 
የክርስትናው እግዚአብሔርም ሆነ የኢስላሙ አላህ 
ሁሉም “በአንድ አምላክነት” የሚመለኩ ቢሆኑም 
በየቅዱስ መጽሐፎቻቸው “እኔ” ሳይሆን “እኛ” እያሉ ነው 
ራሳቸውን ሲገልጹ የሚስተዋሉት።

ሰው የአምላክ የእጅ ሥራ ነውና ይኸው እሳቤ 
ወደሰው ልጆችም ተላልፎም እንደሆነ አይታወቅም 
የሦስቱም ሃይማኖቶች የጋራ መነሻ አብራሃማዊው አንድ 
አምላክ ብቻ ሳይሆን እንደ “ግርማዊ ቀዳማዊ ንጉሠ 
ነገሥት ዘ ኢትዮጵያ አጼ ኃይለ ሥላሴ” ዓይነት ራሳቸውን 
“እኛ” እያሉ የሚገልጹ ሰዎችም አልጠፉም። እናም 
አምላክ አምላክ በመሆኑ የፈለገውን መሆንና ማድረግ 
ይችላልና፣ አንድም የፈለገውን ቢልና ቢያደርግ አምላክ 
ነውና ከሳሽም የለበትምና አንድ የሆነው አምላክ ራሱን 
“እኛ” ብሎ ቢገልጽ ይችላል።

ለሰው ልጅ ግን ከሕግና ከሥርዓት መውጣት 
ያስጠይቃልና እዚህ ጋር ያለውን ከቋንቋው ሕግ የወጣ 
ነጠላ እኛ ወይንም በሰው ዘንድ ያለውን “እኔ”ን “እኛ” 
ብሎ የመግለጽ ሁኔታ ግን “ለምን?” ብለን እንጠይቃለን። 
ምክንያቱም በሁሉም ማለት ይቻላል፤ በሰው ልጆች 
ቋንቋዎች ሰዋሰው የመደብ ሕግ መሠረት “እኔ” የሚለው 
ተውላጠ ስም የሚወክለው አንድን ግለሰብ፤ “እኛ”ደግሞ 
ከአንድ በላይ የሆኑ ሰዎችን ነው። ስለሆነም አንድ ግለሰብ 
ራሱን ሲገልጽ “እኔ” እንጅ እኛ ሊል አይችልም። እኛ 
የሚለው ተውላጠ ስምም ያው ከአንድ በላይ ለሆኑ ሰዎች 
በመገለጫነት የሚያገለግል በመሆኑ ማናቸውም ከአንድ 
በላይ የሆኑ ስብስቦች ራሳቸውን “እኔ” ብለው ሊገልጹ 
አይችሉም።

በሌላ በኩል ግለሰብ ራሱን “እኔ” ከአንድ በላይ የሆኑ 
ግለሰቦች ደግሞ ራሳቸውን “እኛ” ብለው መጥራታቸው 
ሕጉን የተከተለና ተገቢም ሆኖ ሳለ ብዙውን ጊዜ “እኔ” 
የሚለውን አገላለጽ የግለኝነትና የራስወዳድነት መገለጫ 
አድርጎ የመውሰድ አመለካከት በበርካታ ባህሎች ውስጥ 
ሲንጸባረቅ ይስተዋላል። ታዲያ ሁለቱም አገላለጾች 
ማለትም የስብስቦቹ ራሳቸውን “እኛ” ብለው መጥራትም 
ሆነ የግለሰቦች ይሄንኑ መግለጽ ሕጉን የተከተለ ሆኖ እያለ 
የግለሰቦቹ ብቻ ተለይቶ ለምን ከግለኝነትና ከራስወዳድነት 
ጋር ሊዛመድ ቻለ? የዚህ ጽሑፍ ዋነኛ ተጠየቅም ይህ 
ለምን ሊፈጠር እንደቻለ የራስን ዕይታ ማጋራት ነው።

በእኔ አረዳድ ለዚህ አስተሳሰብ መፈጠር ዋነኛው 
ምክንያቱ “እኔ” እና “እኛ” በሚሉት ተውላጠ ስሞች 
ውስጥ የሚገኙት የአባላት ብዛት  ናቸው። ይኸውም “እኔ” 
የሚለው የማይጨምርና የማይቀንስ፣ የማይለዋወጥና 
ሁሌም ያው የሆነ አንድ አባል ብቻ ያለው መደብ ሲሆን 
“እኛ” ግን ከአንድ በአንድ ብቻ ከምትበልጠው ሁለት 
እስከ መጨረሻው ትልቅ ቁጥር ድረስ የሚዘልቅ ብዛት 
ያላቸው ስብስቦች አባል ሊሆኑ የሚችሉበት የሰማይና 
የመሬት ያህል ልዩነት ያላቸው የአባላት ብዛቶች አንድ 
ላይ የሚጠሩበት አስገራሚ መደብ ነው። “ነገር በምሳሌ” 
እንዲሉ አበው “እኛ” በሚባሉ ስብስቦች መካከል 
ያለውን ከፍተኛ የሆነ የምጥጥን ተቃርኖ ለማብራራት 
የሚከተለውን ንጽጽር እንመልከት።

ባልና ሚስት ብቻ የሚገኙበት ሁለት አባላት ያሉት 
አንድ ቤተሰብ አለ እንበል። በሌላ በኩል ሚሊዮኖች 
አባል የሆኑበት አንድ ትልቅ አገርን እንውሰድ። እጅግ 

በሚያስገርም ሁኔታ ግን ሁለቱም ራሳቸውን “እኛ” 
ብለው ነው የሚገልጹት። አስቡት እንግዲህ ከ “እኔ” 
በአንድ አባል ብቻ በልጦ የሚገኘው ሚጢጢ ስብስብ 
ከአንድ በአንድ ስለበለጠ ብቻ ሚሊዮኖችና ቢሊዮኖችም 
የሚጠቀሙበትን “እኛ” የሚለውን መደብ መጠሪያው 
ሲያደርግ! እንግዲህ በዚህ ፍጹም የተንጋደደ ሚዛን 
መለኪያ መሠረት እኔና ሚስቴም፣ ኢትዮጵያም፣ ዓለምም 
ራሳችንን “እኛ” ብለን መግለጽ እንችላለን ማለት ነው።

ስለሆነም እኛ የዚህ ቤተሰብ አባላት ወይም የዚች 
ጎጆ ነዋሪዎች፣ እኛ የቀጠና አንድ ነዋሪዎች፣ እኛ የቀበሌ 
አስራ አንድ ነዋሪዎች፣ እኛ የደጃች ውቤ ሰፈር ነዋሪዎች፣ 
እኛ ኢትዮጵያውያን፣ እኛ አፍሪካውያን፣ እኛ የዚች ምድር 
ነዋሪዎች(እኛ የዓለም ሕዝቦች) እያልን ሁለት ሆነንም 
ሰባት ቢሊዮን ሆነንም “እኛ” የሚለውን መደብ እኩል 
እንጠቀማለን። በእርግጥ ሁኔታው ሁለትና ቢሊዮን እኩል 
እስኪሆኑ ድረስ ፍጹም የሆነ “ፍትሐዊነትና እኩልነት” 
የሰፈነበት ነው። ይህ የሚያስቀና እኩልነት “እኛ” 
የሚለውን መደብ ያለ ምንም ገደብ መጠቀም ላይ ተገድቦ 
ቀረ እንጂ! ምክንያቱም በሌላው ሕይወታችንማ ሁለትና 
ቢሊዮንን እኩል አድርጎ ማየት ይቅርና ሁለት ከራሷ 
ከሁለት ጋር እንኳን በእኩልነት እንድትኖር የማንፈልግ 
ክፉዎች ነን።

በእኔ እምነት ፍጹም የሆነ “ፍትሐዊነትና እኩልነት” 
ያለበት የሚመስለው ይህ በእኔና በእኛ መደቦች መካከል 
ያለው ያልተስተካከለ የአባላት ብዛት ምጣኔ በተቃራኒው 
ፍጹም ኢ-ፍትሐዊነት የነገሰበትና ለአያሌ የሰብዓዊ 
ፍጡር ችግሮች መንስኤ የሆኑ ክፋቶችን የተሸከመ 
ነው። ከዚህ ቀደም በዚሁ ዓምድ ላይ ያመላከትኩትና 
“ራስ ጠልነት” በሚል ስያሜ የገለጽኩት እጅግ አደገኛና 
አውዳሚ የሰው ልጆች ባህሪይ አንደኛው መንስኤውም 
ቀላል የሚመስለው ይኸው የአንደኛ መደቦች ነጠላና ብዙ 
ኢ-ፍትሐዊ የአባላት ብዛት ነው።

ሁለት ማሳያዎችን በመጠቀም ሃሳቤን በተጨባጭ 
አመክንዮ አስደግፌ እይታየን ላጋራችሁ። ጉዳዩን ጠልቀን 
ስንመረምረው ብሔርተኝነትን ጨምሮ ዓለም ላይ የሚገኙ 
የሁሉም ኢ-ምክንያታዊና ኢ-ተፈጥሯዊ ራስን ብቻ 
ወዳድ ቡድንተኝነቶችና ቡድኖች እንዲሁም ለጋራ ዓላማ 
ተቋቁመው የአንድ ወይንም የተወሰኑ ጥቂት አካላትን 
ጥቅም ብቻ የሚያስፈጽሙ ድርጅቶች ከዚህ የቋንቋ 
መደብ ስያሜ ኢ-ፍትሐዊነት ጋር የተገናኙ መሆናቸውን 
እንገነዘባለን። 

ሲቃወምም ሆነ ሲያስቆም አልተስተዋለም። ይባስ ብሎ 
በሀገራቱ ሰላምና ደህንነት እንዲመለስና የሕዝብ ስቃይና 
መከራ እንዲያበቃ መደበኛው የተባበሩት መንግሥታት 
ድርጅት ጉባኤ በሚካሄድበት ወቅት አባል ሀገራት 
በተደጋጋሚ የፀጥታው ምክር ቤትን ሲጠይቁ አንድም 
ምላሽ ሳይሰጥ ለጉዳዩ ጆሮ ዳባ ልበስ ብሎ ሲቀር በገሃድ 
ተስተውሏል።

በተመሳሳይ መንገድ በአሜሪካና የምዕራባውያን ሕገ 
ወጥ የጉልበት ጣልቃ ገብነት የመን ወደ ፍርስራሽነት 
ስትቀየር ዜጎቿ በግፍ ሲያልቁ፣ የቀሩት በዓለም ላይ እንደ 
ጨው ሲበተኑ፣ ሊቢያ የእርስ እርስ ጦርነት አውድማ 
ስትሆን፣ ንጹሐን በጥይት በጅምላ ሲያልቁ፣ ሰብዓዊ 
ፍጡራን ሲሰቃዩ… ምንም አላለም። ጉዳዩ በቀጥታ 
የሚመለከተው የድርጅቱ አካል የፀጥታው ምክር ቤትና 
በሥሩ የሚገኘው ዛሬ በኢትዮጵያ ጉዳይ ላይ የሰብዓዊ 
መብት ተቆርቋሪ ሆኖ በሰብዓዊ መብት ባለሙያዎች 
ኮሚሽኑ አማካኛነት ላም ባልዋለበት ኩበት ሲለቅም 
የሚውለውና የሐሰት ሪፖርት እያመረተ የሚገኘው 
የሰብዓዊ መብቶች ኮሚሽንም ቃል አልተነፈሰም።

ሴቭ ዘ-ችልድረን የተባለው መንግሥታዊ ያልሆነ 
ሰብዓዊ የተራድኦ ድርጅት በሶሪያ ለሰው ልጆች የተሻለ 
ሕይወትን የመፍጠር ዓላማ ያላቸው ሰብዓዊ ተቋማት 
ትምህርት ቤቶች የሰው ልጆች የማሰቃያ ማዕከላት 
መሆናቸውንና፤ ሕጻናትና ልጆች ለጦርነት ዒላማ 
መለማመጃ መሆናቸውን የሚያሳይ በማስረጃ የተደገፈ 
ዘገባ ሲያቀርብላቸው ባላየ አልፈውታል። “እባካችሁ 
በእነዚህ ልጆች ላይ እየተፈጸመ የሚገኘው ስቃይና 
በአጠቃላይ በሰው ልጆች ላይ እየደረሰ ያለው ዘግናኝ 
እውነታ እንዲያበቃ ኃላፊታችሁን ተወጡ” ብሎ 
የተባበሩት መንግሥታትን ሲማጸንም እነሰብዓዊ መብት 
ኮሚሽንና የባለሙያዎች ቡድን ጆሮ ዳባ ልበስ ብለውት 
ቀርተዋል።

ምንም አሳሳቢ ሁኔታ በሌለበት በኢትዮጵያ የውስጥ 
ጉዳይ ግን የተደበቀ ማንነቱን ግልጥልጥ አድርጎ በሚያሳይ 
ፍጹም አሳፋሪ ሁኔታ የተባበሩት መንግሥታት ድርጅት 
የፀጥታው ምክር ቤት በአንድ ዓመት ውስጥ በተኩላ 
ተቆርቋሪነት የበግ ለምድ ለብሶ አስራ ሁለት ጊዜ ጉባኤ 
ተቀምጧል። እነሆ ዛሬም ለምዱን ቀይሮ የሰብዓዊ መብትን 
ገጽ ለብሶ መጥቷል። የጥቅም ተጋሪው የኢትዮጵያ ብሎም 
የሰው ዘር በሙሉ ጠላት የሆነው አሸባሪው ትሕነግ ዓለም 
አቀፍ ሕግጋትን ጥሶ ንጹሐንን ሲያርድና ሲጨፈጭፍ፣ 
በኢትዮጵያውያን ላይ የዘር ማጥፋት ሲፈጽም፣ ሕጻናትን 
በይፋ እየመለመለ ለጦርነት ሲማግድ እሰየው ብሎ አልፎ 
በጥፋት ቡድኑ ወንጀል ገልብጦ ኢትዮጵያን ይከሳል።

የዚህ ምክንያቱ ደግሞ አንድና አንድ ነው፤ በ153 
ሃገራት ስም በሌሎች አገራት ላይ እንደለመደው የአዛዦቹን 
የአሜሪካና የምዕራባውያንን ጥቅም ብቻ በኢትዮጵያም 
ላይም ለማስፈጸም ነው። ከዚያም የምዕራባውያን 
ፍላጎትና ውሳኔ ይፈጸምና “የተባበሩት መንግሥታት 
ድርጅት ውሳኔ ነው” ተብሎ ይነገረናል። ታዲያ የአንድን 
ወገን እኩይ የግል ጥቅም ብቻ የብዙዎች ወይንም የጋራ 
አስመስሎ የሚፈጸምበት ይኼ የተባበሩት መንግሥታት 
ድርጅት ሥራ በ“እኛዎች” ስም የሚካሄድ የ“እኔዎች” 
ንግድ አይደለምን? እናም “የተባበሩት” መንግሥታት 
ድርጅት፤ የተባበሩት ይሁን እንጂ በ“እኛነት” ስም “እኔ 
ብቻ ልጠቀም ሌላው ሁልጊዜ ከኔ በታች ሆኖ ይኑር” 
በሚል በተዛባ ሕግ የሚመሩ፣ በፍትሕ በእኩልነትና 
በወንድማማችነት የማያምኑ፣ የሰለጠኑ መስለው 
ያልሰለጠኑ ኋላ ቀር ኃይሎች ብቻ የሚያገለግል በመሆኑ 
የተባበሩት ወይንም የዓለም መንግሥታት ድርጅት ራሱን 
ሊፈትሽ፤ ስምና ዓላማውን ሊመስል ይገባል!!!

ምክንያቱም በተለይ አንዳንድ የምዕራቡ አገራት እንደ 
አሸባሪው ትሕነግ ዓይነት የእነርሱ ዓላማ ደጋፊዎችና 
የጥቅም ተጋሪዎች ፍላጎት ብቻ ማስፈጸሚያ መድረክ 
በመሆኑ፤ ወይንም የአባላቱን የብዙኃኑን (የሁሉንም አባል 
አገራት) የጋራ ፍላጎት የማያስጠብቅ በመሆኑ የተባበሩት 
የጋራ ድርጅትነት ስያሜውን መሸከም ይከብደዋል። 
በብዙዎች ሽፋን የአንድ ወገን የግል ጥቅም ብቻ ወይንም 
የጥቂቶች ጥቅም የሚሳደድበት የጋራ መሳይ የግል 
ድርጅት ሆኗል። ከዚህ አንጻር የተባበሩት መንገሥታት 
ድርጅት እንደ ስሙ ሁሉም ተባብረው የሚሠሩበት፣ 
የሚናገሩበት፣ የሚወስኑበት፣… እንዲሆን አሠራሩ ላይ ስር 
ነቀል ተሐድሶና ለውጥ ማድረግ ይኖርበታል።

ማሳያ አንድ፡- ቡድንተኝነትና ብሔርተኝነት
የእኛን ጨምሮ በዓለም ላይ የተከሰቱና የሚከሰቱ 

ብሔርተኝነቶች በአጥንትና በደም የሚሰባሰቡት 
ቆምኩለት ለሚሉት ለዚያ ብሔር ጥቅም አስበው ሳይሆን፤ 
በግለሰብነት “በእኔነት” ማሳካት የማይችሉትን ራስን ብቻ 
ወዳድነት (ራስ ጠልነት) የፈጠረው ስግብግብነነት፤ 
ያልተገባ ጥቅምና ጥቅመኝነት ማሳካት የሚችሉት ከጥቂት 
መሰሎቻቸው ጋር በመተባበር “በእኛነት” ስም ነው።

ይሁን እንጂ እንዲህ ዓይነቱ ቡድንተኝነት እንደ 
ቡድን ብዙ (ማኅበር) ይሁን እንጂ የራስን ብቻ ወዳድ 
(የራስ ጠል) ግለሰቦች የማይረካ ሲኦላዊ ፍላጎትና 
የማያልቅ ጥቅም (ስግብግብነት) ማስፈጸሚያ ሽፋን 
በመሆኑ አሁንም ግለሰብ ነው። የአንድ ክፉ ራስ ጠል 
ግለሰብ ወይንም ሙሉ በሙሉ የዚያን ግለሰብ የራስ 
ብቻ ተጠቃሚነት ፍላጎት የሚያስፈጽሙ፣ ከግለሰቡ ጋር 
ያውና አንድ የሆኑ፣ የግለሰቡ “ሃይኮፒዎች” ብቻ የብቻ 
ተጠቃሚነት ማስፈጸሚያ መድረክ በመሆኑ ወይንም 
የአባላቱን የብዙኃን የጋራ ፍላጎት የማያስጠብቅ በመሆኑ 
የብዙዎች አይደለም። በብዙዎች ሽፋን የተቋቋመ የአንድ 
ግለሰብ ወይንም የጥቂት እርሱን መሰል ግለሰቦች ነው። 
አንድ ራስ ያለው ብዙ አካል፣ በግለሰብ አዕምሮ የሚያስብ 
ስብስብ (ቡድን) ነው፣ በ“እኛነት” ስም የሚነግድ “እኔነት” 
ነው።

እናም ማኅበር ወይንም ማኅበረሰብ ሊባል አይችልም፣ 
ማኅበረሰብ ለጋራ ዓላማ የተሰበሰበ የግለሰቦች ኅብረት 
ነውና! ብሔርተኝነት ከሆነም በብሔር ስም የራሱን ፍላጎት 
ማስፈጸሚያ ግለሰብ ወይንም የብሔር ሽፋን ያለው ግለሰብ 
ነው እንጂ ብሔርም ብሔርተኝነትም አይደለም። ይህ 
በብሔር ስም ለግል ጥቅም ብቻ የሚካሄድ ብሔርተኝነት፣ 
ማኅበራዊነት የሚመስል ግላዊነት (ግለኝነት)፣ በግለኝነት 
የሚነዳ ወገንተኝነት፣ የጋራ የሚመስልና ለራስ ብዙ 
የሚመስል ነጠላ፣ ኅብረት የሚመስል ብቻነት (ብቻ 
ወዳድነት) ነው። እናም ብሔርተኝነት ሊሆን አይችልም። 
ምናልባት ቡድን የሚለው የተሻለ ይገልጸዋል። ከቡድን 
ደግሞ መንጋ ይበልጥ ይስማማዋል፣ መንጋ በአንድ 
(በግል) የሚነዳ ብዙ የሚመስል ነጠላ ስብስብ ነውና! 
ማሳያ ሁለት፡- “የተባበሩት” መንግሥታት ድርጅት

በ“እኛነት” ስም “እኔነት” ከሚነገድባቸው 
የብዙኃን ኅብረቶች መካከል ሌላኛውና ዋነኛ ማሳያ 
ሆኖ የሚጠቀሰው ደግሞ በአሁኑ ሰዓት 153 ሀገራትን 
በአባልነት ያቀፈው፤ በተግባር ግን የምዕራባውያንን የግል 
ፍላጎትና ጥቅም ብቻ የሚያስጠብቀው ግዙፉ የዓለማችን 
ማኅበር “የተባበሩት” መንግሥታት ድርጅት ነው። ይህ 
ድርጅት በ153ቱ አባል ሃገራት የዘር፣ የፆታ፣ የቋንቋ ወይም 
የሃይማኖት ልዩነት ሳይደረግ ለሁሉም ሀገራትና ለሁሉም 
የሰው ልጆች ሰብዓዊ መብቶች እና መሠረታዊ ነፃነቶች 
ሊኖር እንደሚገባው በመተዳደሪያ ቻርተሩ ውስጥ በግልጽ 
ደንግጎ አስቀምጧል። በዚህም በአባል ሀገራት ውስጥ 
ሰላምና ደህንነት እንዲሰፍን የማድረግ ተልእኮ ተሰጥቷል። 
ይህንን ተልእኮውን የሚያስፈጽምበትም አባል ሀገራቱ 
በግልጽ ተለይቶ የተሰጠው ስልጣንና ተግባር ብሎም 
ዝርዝር የአሠራር ሕግና ደንቦችንም አስቀምጧል።

ይሁን እንጂ ድርጅቱ በግልጽ ወግኖ የሚሠራው 
ድምፅን በድምፅ የመሻር መብት ለተሰጣቸው ለጥቂት 
ኃያላን ሃገራት በተለይም ደግሞ ለምዕራባውያን ጥቅም 
ብቻ መሆኑ ዓለም ያወቀው፤ ፀሐይ የሞቀው ሐቅ ነው። 
ይህም የድርጅቱን ሥም በከንቱ ለማጠልሸት የሚደረግ 
የሐሰት የፕሮፖጋንዳ ዘመቻ ሳይሆን በገሃዱ ዓለም 
የተከሰቱ ነባራዊ እውነታዎችን መሠረት ያደረገና በተለያዩ 
የዓለማችን ክፍሎች የተፈጠሩ ሁነቶችን በማሳያነት 
በማቅረብ በተጨባጭ መረጃዎችና ማስረጃዎች 
ተደግፎ የሚቀርብ እውነት ነው። በዚህ ረገድ በጉልህ 
ከሚጠቀሱ ዋና ዋና ማሳያዎች መካከልም ከፍልስጤም 
እስከ እስራኤል፣ ከሶሪያ እስከ የመን፣ ከኢራቅ እስከ 
አፍጋኒስታን፣ ከሊቢያ እስከ ሶማሊያ በርካታ አገራትን 
መዘርዘር ይቻላል። 

ለአብነት ድምጽን በድምጽ የመሻር ልዩ መብት 
የተሰጣቸው ኃያላኑ አባሎቹ፤ በተለይም አሜሪካና 
ምዕራባውያን በመተዳደሪያ ቻርተሩ የተቀመጠውን 
በሃገራት የውስጥ ጉዳይ ላይ ጣልቃ ያለመግባት ሕግ 
ጥሰው በርካታ ሃገራትን ሲወሩና ሲያወድሙ የተባበሩት 
መንግሥታትና ጉዳዩ በቀጥታ የሚመለከተው የድርጅቱ 
አካል የፀጥታው ምክር ቤት ሕገ ወጥ ድርጊታቸውን 

በ“እኛ” ስም “እኔ”ዎች የሚነግዱበት “የተባበሩት” መንግሥታት

አስቴር ኤልያስ

ዲላ ዩኒቨርሲቲ በአፕላይድ ፊዚክስ 
ዲግሪያቸውን ይዘዋል። በመቀሌ አጼ ዮሐንስ 
ትምህርት ቤት እንዲሁም በተወለዱበት ዋጅራት 
አካባቢ የፊዚክስ መምህር ሆነው ሠርተዋል። ትሕነግ 
በመከላከያ ሠራዊት ላይ ጥቃት እስካደረሰበት ጊዜ 
ድረስ ምንም ዓይነት ፖለቲካ ውስጥ አልተሳተፉም። 
በእነርሱ አካባቢ በተለይ ከዋጅራት ጀምሮ መሆኒ፣ 
ማይጨው፣ ራያ ራዩማ ተብሎ በሚጠራበት ቦታ 
ከፍተኛ የሆነ የመሠረተ ልማት ጥያቄ የነበረ 
ቢሆንም ለጥያቄው ምላሽ ማግኘት ከባድ በመሆኑ 
በርካታ ችግርን በመቋቋም መኖርን ምርጫ ማድረግ 
የግድ ነበር። ይህ በእንዲህ እያለ ኢትዮጵያ አምጣ 
የወለደችው ለውጥ በመምጣቱ ትሕነግ ከአዲስ አበባ 
ሸሽቶ መቀሌ መሸሸጉ ይታወቃል። ይሁንና አርፎ 
መቀመጥ ግን ሊሆንለት አልቻለም። 

ቡድኑ የትግራይ ሕዝብን በማደናገር ጀግናው 
የመከላከያ ሠራዊታችንን በመጨፍጨፉ ጦርነት 
ያስነሳ ሲሆን፣ ከዚህ ጎን ለጎን ደግሞ የሚገድልህና 
የሚያጠፋህ ኃይል ይመጣል እያለ ሕዝቡን 
ሲያደናግር ቆይቷል። በዚህም መሠረት ሕጻናትንና 
አዛውንትን ጨምሮ ሁሉንም የኅብረተሰብ 
ክፍል ለጦርነት ሲማግድ ነበር። ከፍተኛ የሆነ 
የፕሮፖጋንዳ ዘመቻ ሲደረግ ስለነበረም በወቅቱ 
ሕዝቡ የተደናገረበትም አጋጣሚ ከፍ ያለ ነበር። 
ዛሬም የትግራይን ሕዝብ ጨምሮ ዓለም አቀፉን 
ማኅበረሰብ በየጊዜው በሚፈበርከው የሐሰት 
ፕሮፖጋንዳ ከማደናገሩም በተጨማሪ ደስ ባለው 
ሰዓት በለመነው ምጽዋት አቁማዳው የሞላ መስሎ 
ሲሰማው ክተት በማወጅ ሕጻናትንና አዛውንትን 
የማሳተፉን አባዜ ተያይዞታል፤ ቡድኑ አሁንም ቢሆን 
ለሰላም እጁን መዘርጋት የሞት ያህል እየተናነቀው 
ይገኛል። ይህን ቡድን አስመልክተን ስለባህሪውና 
ሌሎችም ጉዳዮች በማንሳት የቀድሞውን ጊዜያዊ 
አስተዳደር የዋጅራት ወረዳ የሲቪል ሰርቪስ 
ጽሕፈት ቤት ኃላፊ ከሆኑት መምህር ኃይለኪሮስ 
ረዳዒ ጋር ያደረግነውን ቆይታ እንደሚከተለው 
አጠናቅረነዋል። 

አዲስ ዘመን፡- ባለፉት ሶስት አስርተ ዓመታት 
የትሕነግን ባህሪ ጠንቅቀው ያቁታል ብዬ እገምታለሁ 
እስኪ ይህን ባህሪው በአጭሩ  ይግለጹልን ?

አቶ ኃይለኪሮስ፡- ትሕነግ ያለጦርነትና ያለግጭት 
መኖር የማይችል ኃይል ነው። ምክንያት ቢባል ደግሞ 
ዋነኛ ዓላማው ስልጣን ስለሆነ ነው። በዚህ ጉዳይ 
አንድ ነገር ላስታውስሽ እፈልጋለሁ። በትግራይ አዲስ 
ወረዳዎች ሳይቋቋሙ በፊት 52 ወረዳዎች ነበሩ። እነዛን 
52 ወረዳዎች ሲያስተዳድሯቸው የነበሩት የአንድ ጎሳ 
ቤተሰቦች ብቻ ናቸው። እዚህ ላይ ግን የዓድዋን ሕዝብ 
ይህ ጉዳይ አለመወከሉን ከግምት ውስጥ ማስገባት 
አለብን። ምክንያቱም እነዚህ ገዢ ነን ባዮች ዓድዋ ተወለዱ 
እንጂ ይህን ግፍ የሚፈጽሙት ከዓድዋ ውስጥ የአንድ 
ቤተሰብ ያውም በጣት የሚቆጠሩ አካላት በሚያስብል 
ደረጃ የሆኑ ናቸው። ከዚህ የተነሳ የሕወሓት ዓላማ እስከ 
ሰባት ትውልድ ለመግዛት የተሰናዳ ነው ማለት ይቻላል። 
ይሁንና ያለው ትውልድ ራሱ እስካሁን በገዛባቸው ወቅት 
የነበረው ባህሪ ሕዝብን በመጨፍጨፍ፣ በማሳደድ፣ 
በማሰቃየትና በመግደል ነው። አገራችን ኢትዮጵያን 
ወደ ሰቆቃ ውስጥ ያስገባት፣ የትግራይን ሕዝብ ደግሞ 
እድሜ ልኩን በድህነት እንዲማቅቅ  በማድረግ ወደር 
ያልተገኘለት ድርጅት ነው።

በመጀመሪያ የደርግን መንግሥት በኃይል በመናድ 
17 ዓመት ሙሉ የትግራይን ወጣቶችንና ሌሎች 
ኢትዮጵያውያንን አስተባብሮ ትግል ተካሄደ። ያ ጦርነት 
ሲጠናቀቅ ያለቀው ማን ነው ቢባል የኢትዮጵያ ዜጋ 
ነው። አገር ሰላም ሆና ቢሆን ኖሮ ዛሬ ኢትዮጵያ ምን 
አይነት ልማት ላይ ትደርስ እንደነበር ይታወቃል። ይህ 
ቡድን በባህልም፣ በቋንቋም ሆነ በኃይማኖት ልትለየው 
ከማትችዪው ወንድም ከሆነው  የኤርትራ ሕዝብ 
ጋር እንደ አገር የማይሆን ግጭት ውስጥ አስገብቶን 
ቆይቷል። ይሁንና ግጭቱም ያለምንም ውጤት መጠናቀቁ 
ይታወሳል። ይህ ባህሪው አልበቃ ብሎ ደግሞ ‹ኢትዮጵያን 

አፈርሳለሁ› በሚል ‹እኔ ካልመራኋት ኢትዮጵያ የምትባል 
አገር አትኖርም› በሚል መፈክር ሕጻናቱን በመማገድ እና 
አሉኝ ብሎ የሚተማመንባቸውን ሀገራት ይዞ ወደጦርነት 
ገባ። ታሪካዊ የሆኑ የኢትዮጵያ ጠላቶችን አስተባብሮ 
ኢትዮጵያን ለመውጋትና ለማፍረስ የቆረጠ ኃይል ነው።

ስለዚህ ሕወሓት በባህሪው በሰላም መኖር የማይችል 
ኃይል ነው። በሰላም መኖር የማይችለው ለምንድን 
ነው ቢባል ሁሉ ሰላም የሚሆን ከሆነ ሰላምን ተከትሎ 
የሚመጣ ጥያቄ አለና ለሠራው ወንጀል ሁሉ ተጠያቂ 
እንደሚሆን ስለሚያውቅ ነው። ከዚህ ጎን ለጎን የልማት 
ጥያቄ ይነሳበታል፤ እሱ ደግሞ መመለስ አይችልም። 
ምክንያቱም 27 ዓመት ሙሉ ስልጣን ላይ በነበረበት ጊዜ 
አይተነዋል። የትግራይ ሕዝብ እስካሁን ድረስ እየኖረ 
ያለው ተባይ እየበላው ነው። የትግራይ ሕዝብ ከዚህ ቡድን 
የተነሳ ንጹሕ የመጠጥ ውሃ እንኳ ጠጥቶ አያውቅም። እኔ 
ራሴ የሁለተኛ ደረጃ ትምህርቴን የተማርኩት 45 ኪሎ 
ሜትር በእግሬ እየተመላለስኩ ነበር።የአርሶ አደሩን መሬት 
ነጥቆ በአንድ እንቁላል ዋጋ የሚቀይርና በሚሊዮኖች 
የሚቆጠር ብር የሚያተርፍበት ግፈኛ ቡድን ነው። 
በአጭሩ በባህሪው ስግብግብነት ያለበት ድርጅት ነው።

በእርግጥ ትሕነግ ከነበረው ባህሪው መላቀቅ ያልቻለ 
ድርጅት ነው። በኢትዮጵያውያን ብርቱ ጥረት ከፌዴራል 
መንግሥትነቱ ተባርሮ መቀሌ በመሸገበት ወቅት ጦርነቱ 
ከመጀመሩና ከተጀመረም በኋላ  በስመ ኮሮና የትግራይ 
ሀብት፣ ገንዘብና ንብረት ተሸክሞ ወደጫካነው የገባው። 
የደደቢት ማይክሮ ፋይናንስ የነበረው የብድርና ቁጠባ፣ 
በአንበሳ ባንክ የነበረ ገንዘብ፣ በንግድ ባንክ የነበረ ገንዘብ 
አምስት ሳንቲም ሳያስቀር ይዞ ነው የሸሸው። 

በዚህ መሐል ኅብረተሰባችን እኛም ጭምር 
የመንግሥት ሠራተኛ ሆነን ሳለ ወደከፍተኛ ጉስቁልና 
ውስጥ ገባን። በዚህ ጊዜ የተወሰንን ጓደኛማማቾች ምን 
ማድረግ አለብን ብለን መነጋገር ጀመርን። ወደጊዜያዊ 
አስተዳደር ሔደንም በምንችለው አቅም እርዳታ እናድርግ 

‹‹የትሕነግም ሆነ የሸኔ  ፍላጎት ኢትዮጵያን ማተራመስ ነው››

ተባባልን። በወቅቱ እኛ የፖለቲካው ጉዳይ ላይ እምብዛም 
ተሳታፊ አልነበርንም። ይሁንና ባለን አቅም እርስ በእርስ 
ለመረዳዳት ያደረግነው ጥረት ነበር። በእርግጥ በጊዜያዊ 
አስተዳደር ውስጥ የትሕነግ ንኪኪ ያላቸው አካላት 
እንደነበሩ የሚታወቅ ሲሆን፣ ይህንን መንግሥት ከጊዜ 
በኋላ ያጣራዋል ብዬ አስባለሁ።

አዲስ ዘመን፡- አሸባሪው ትሕነግ ወደ ሦስተኛ 
ዙር ጦርነት ከመግባቱም በተጨማሪ የክተት ጦርነት 
ማወጁም ይታወቃል፤አሁንም ይሄንን ክተት 
ቀጥሎበታል፤ ከዚህ በኋላ ምን ሊፈጠር ይችላል 
ይላሉ?

አቶ ኃይለኪሮስ፡- በአሁኑ ወቅት አገራችን 
ኢትዮጵያ የገባችበት አዘቅት በተለይ ደግሞ የትግራይ 
ሕዝብ ሁኔታ እጅግ በጣም የሚያሳዝን ነው። ሕዝባችን 
ያለው በጣም ከፍተኛ ሰቆቃ ውስጥ ነው። ስለዚህ መላው 
የኢትዮጵያ ሕዝብና የትግራይ ሕዝብ እጅ ለእጅ ተያይዞ 
ይህንን ቡድን በቅርብ ጊዜ ውስጥ እንዲወገድ ካላደረጉ 
ለትግራይ ሕዝብ ብቻ ሳይሆን ለኢትዮጵያም ሕዝብ 
በጣም አደገኛ ነው። በነገራችን ላይ ቁንጮ ላይ ያሉት 
የአሸባሪው ሕወሓት አመራሮች ክተት ያወጁት አሁን 
ብቻ አይደለም። በመጀመሪያ መስከረም 24 መንግሥት 
የለም ብለው ሲያውጁ ሕጻናት ጭምር ሁሉም ሰው 
አስተዋፅዖ ማድረግ አለባቸው በማለት በመገናኛ ብዙኃን 
ጭምር ተናግረዋል። ስለዚህ የክተት ጥሪው የአንድ 
ወይም የሁለት ጊዜ ብቻ ነው ብለን የምንገልጸው ሳይሆን 
ደጋግሞ ያደረገው ጉዳይ ነው። አሁን ደግሞ ይባስ ብለው 
ሁሉንም ማለት በሚያስደፍር መልኩ በማስጨረስ ላይ 
ናቸው። በአሁኑ ወቅት በትግራይ በምርኩዝ የሚሄድ 
ሽማግሌ ካልሆነ በስተቀር ወጣቱ በሙሉ የለም ማለት 
ይቻላል፤ አንዲት እናት አምስት ስድስት ልጆቿን 
ወደጦርነት መስደዷወድዳ ሳይሆን ተገድዳ የምታደርገው 
ነውና በጣም የሚከብድ ነገር ነው። 

የኢትዮጵያ ሕዝብ በእርግጥ የሚያውቀው ጉዳይ 
እንደሆነ አስባለሁ፤ የትግራይ ሕዝብ በዚህ ሁኔታ ውስጥ 
እያለፈ ያለው ወድዶ አይደለም። ቡድኑ በጣም አደገኛ 
ነው፤ የራሱ የሆኑ ካድሬዎች አሉት። እነዚህ ካድሬዎች 
ደግሞ ባልና ሚስት መካከል ገብተው እስከመሰለል 
የሚደርሱ ናቸው። 

ስለምንድን ነው ይህን ቡድን የትግራይ ሕዝብ 
የማይቃወመውና የማይታገለው የሚል ጥያቄ ሲነሳ 
እሰማለሁ። ነገር ግን የትግራይ ሕዝብ ከአቅሙ በላይ 
እየሆነበት ነው እንጂ ይህንን ቡድን እየታገለ ነው። 
እንዲያውም ከመጀመሪያ ጀምሮ ቁጥር አንድ ታጋይ 
የትግራይ ሕዝብ ነው። ነገር ግን ትልቁ ችግር ሆኖ 
የቆየው ቡድኑ የሚታገል ሰውን ሁሉ የመረሸን አባዜ 
የተጠናወተው ነው ማለት ይቻላል። አሸባሪዎቹን ወሳኝ 
የሆነ ጥያቄ የሚጠይቃቸው ሰው ሲያጋጥማቸው ይቅርታ 
የሚባል ነገር አይታሰብም፤ የሚገደለው ወዲያውኑ ነው። 
ስለዚህ በካድሬዎቻቸው አማካኝነት ይህን ስለሚተገብሩ 
ሕዝቡ የሚኖረው በከፍተኛ ፍርሃት ውስጥ ነው። 

በሌላ በኩል ደግሞ እነሱ ያዘዙትን ማድረግ ካልተቻለ 
መኖር አትችልም የሚል ትዕዛዝ ነው የሚያስተላልፉት። 
አንዴ ትዝ ይለኛል፤ በሻዕቢያ ጦርነት ወቅት አንድ አርሶ 
አደር ለጦርነቱ እንዲወጣ ታዘዘ፤ ነገር ግን አልወጣም 
አለ። ካልወጣህ መሬቱን ልቀቅ ተባለ። ስለዚህ ይህ ቡድን 
ነውር አያውቅም፤ ሃይማኖትም ባህልም የለውም። በቤተ 
ክርስቲያን ቅጥር ግቢ ውስጥ ገብቶ ፖለቲካዊ ስብሰባ 
የሚያደርግ ደፋር ነው። 

ይህን ጦርነት ሲያስቡ በመጀመሪያ ወጥመድ 
ውስጥ የከተቱት የትግራይን ሕዝብ ነው። በመጀመሪያ 
በኢኮኖሚ እንዳይንሰራራ አድርገው አዳከሙት። 
ቀጥለው ዙሪያው ካለው አካል ነጠሉት፤ ገበያ፣ ሚዲያ 
ሌላም ሌላም እንዳይኖር አደረጉት። ስለዚህ ሕዝቡ 
እርስ በእርስ ተገናኝተው እንኳ መረጃ የሚለዋወጥበትን 
መንገድ ሁሉ ደፈኑ። ይህን ካረጋገጡ በኋላ ሆን ብለው 
ጦርነት ቀሰቀሱ፡ ከዚያ በኋላ የትግራይ ሕዝብ ተቃውሞ 
ወደማያሰማበት ደረጃ ደረሰ። የተወሰነ ሰው ጎረቤት 
ወደሆነው የአማራና አፋር ዘንድ ለመሰደድ ተገደደ። 
ይህ የሚያሳየን አንድ ነገር አለ። የአማራም የአፋርም 
ሕዝብ ጠላትህ ነው እየተባለ እውነት ያልሆነ ትርክት 
እየተነገረው እንኳ ወደእነዚህ ክልሎች ሕዝቡ መሰደዱ 
የሚያመለክተው የታፈነ ሕዝብ መሆኑን ነው።

- መምህር ኃይለኪሮስ ረዳዒ
የቀድሞው ጊዜያዊ አስተዳደር የዋጅራት ወረዳ ሲቪል ሰርቪስ ጽሕፈት ቤት ኃላፊ

በትግራይ በምርኩዝ 
የሚሄድ ሽማግሌ 
ካልሆነ በስተቀር

 ወጣቱ በሙሉ የለም 
ማለት ይቻላል

ፎ
ቶ

፡በ
ፀሐ

ይ
 ን

ጉ
ሤ

አዲስ ዘመን፡- ይህ የክተት ጥሪ እንደሀገርም 
ሆነ እንደትግራይ ሕዝብ የሚያሳድረው ጫና 
ምንድን ነው

አቶ ኃይለኪሮስ፡- እንደ ትግራይ ክልል ሲታይ 
በአሁኑ ወቅት በክልሉ መብራት፣ ውሃ፣ ትምህርት፣ 
ባንክ፣ መንገድና ሌሎችም ወሳኝ የሆኑ አቅርቦቶች ሁሉ 
የሉም። ክልሉ በጎበዝ አለቃ እየተዘረፈ ነው። በጥቅሉ 
የትግራይ ሕዝብ እንደማኅበረሰብ አይቶት የማያውቅበት 
አዘቅት ውስጥ ገብቷል። ለአራት ዓመት በተከታታይ 
ተማሪዎች በትምህርት ገበታቸው አለመገኘት ማለት ምን 
ያህል ትውልድ እንዲሞት እየተደረገ ስለመሆኑ መገመት 
አይከብድም። ስለዚህ የትግራይ ሕዝብ በጣም ከፍተኛ 
አደጋ ውስጥ ገብቷል። 

እንደ አገር ስናየው ደግሞ የለውጡ መንግሥት ገና 
በሁለት እግሩ ቆሞ መራመድ ሳይጀምር ሆን ተብሎ 
ጦርነት ተከፈተ። ስለዚህ ሀገራችን ወደልማት ታደርግ 
የነበረውን ጉዞ ወደጦርነት ለማድረግ ተገደደች።በጦርነቱ 
ብዙ ሰው አልቋል፤ በርካታ ኢኮኖሚም ወድሟል። ከዚህ 
የተነሳ የሽብር ቡድኑ እንደ ሀገር በዓለም ፊት ዝቅ ብለን 
እንድንታይ አድርጎናል። በሀገራችን ላይም በርካታ ጠላቶች 
እንዲፈጠሩ አድርጎብናል። ሕወሓትን እንደመጥረቢያ 
እየተጠቀሙ ሀገርን ለመቆራረጥና ለመበጣጠስ ብሎም 
ለመከፋፈል ሆን ብለው የተነሱ ኃይሎች አሉ። ይህ ሁሉ 
የትሕነግ  ሴራ ነው።

መንግሥት ለምንድን ነው ይህን ቡድን በቀላሉ 
ያልተቆጣጠረው የሚሉ ጥያቄዎች ሲነሱ ይደመጣሉ። እኔ 
የማልስማማበት አንድ ነገር አለ። ይህ መንግሥት በዚህ 
ቡድን ፈተና ያጋጠመው ገና ከጅምሩ ነው። እንዲያውም 
እኔ እስከሚገባኝ ድረስ ይህ መንግሥት በጣም ጠንካራ 
ነው። ምክንያቱም ትህሕነግ ገና ሰሜን ዕዝን ሲጨፈጭፍ 
ትጥቁም፣ ባንኩም፣ ታንኩም ገና በእጁ ነበር። በወቅቱም 
ማንኛውም የምድር ኃይል አይችለንም ያሉትም የያዙትን 
መሣሪያ ተማምነው እንደነበር ይታወሳል። ነገር ግን 
ጀግናው መከላከያ ሠራዊታችን በሶስት ሳምንት ውስጥ 
ድል መጎናጸፍ ቻለ። ይሁንና አሁንም ቢሆን ቡድኑ 
አላርፍ ያለ በመሆኑ መንግሥት ይበልጥ ከሕዝቡ ጋር 
በመሆን ይህን ነቀርሳ ማስወገድ ይጠበቅበታል። እዚህ 
አዲስ አበባም ሆነ ሌላ ቦታ ያሉትንም የትግራይ ተወላጆች 
አስተባብሮ ይህን ቡድን ማስወገድ አለበት። በተለይ 
ከትግራይ ክልል ለውጡን በመደገፍ የመጡ በርካታ 
ወጣቶች አሉ። በእነዚህ ወጣቶች መንግሥት እንደገና 
ሊጠቀምባቸው ይገባል።

እኔ አንድ የማይገባኝ ነገር አለ፤ እዛ ሲታፈንና ሲረገጥ 
የነበረ ኃይል እዚህ አዲስ አበባ መጥቶ ቀና ብሎ የሚያየው 
ሰው የለም። በእርግጥ መንግሥታችን ከውጪም ሆነ 
ከውስጥ ብዙ ሥራ እንዳለበት እናውቃለን። ነገር ግን 
ትንሽ ወረድ ያሉ የመንግሥት አካላት የዞን ወይም ደግሞ 
የወረዳ ሊሆኑ ይችላሉና እነዚህን ወጣቶች አስተባብሮ 
ሊጠቀምባቸው ቢሞክር መልካም ነው እላለሁ። ከዚህ 
ባለፈ ግን እኛ ኢትዮጵያውያን እጅ ለእጅ መያያዝ 
አለብን። 

አዲስ ዘመን፡- አሸባሪው ትሕነግ ሸኔን ጨምሮ 
ከሌሎች ግብራበሮቹ ጋር መሥራቱን ማስቆም 
የሚቻለው እንዴት ነው? ይህ ቅዠቱስ የሚያበቃው 
መቼ ነው?

አቶ ኃይለኪሮስ፡- ትሕነግም ሆነ ሸኔ ባህሪያቸው 
ተመሳሳይ ነው። እንደሚታወሰው የለውጡ መንግሥት 
መንበረ ስልጣኑን ከመያዙ በፊት በኢሕአዴግ መንግሥት 
ዘመን ሸኔና ሕወሓት ጠላት ነበሩ። የለውጡ መንግሥት 
ከመጣ በኋላ ነው ያልተቀደሰ ጋብቻ የመሠረቱት። ይህ 
ጋብቻ ደግሞ ኢትዮጵያን ለማፍረስ የተመሠረተ ጋብቻ 
ነው። በነገራችን ላይ ሕወሓት ኢትዮጵያን ለመናድ 
የሚያስፈልገውን ሁሉ ጠላት ከጎኑ አድርጎ ለመጠቀም 
ይሞክራል። ስለዚህ መፍትሔ መሆን የሚችለው 
ኢትዮጵያውያን እጅ ለእጅ ተያይዘን ከመከላከያ 
ሠራዊታችን ጎን መቆም አንዱ ተግባራችን ሊሆን ይገባል 
ባይ ነኝ። በሰላሙ ጊዜ ሊነሱ የሚችሉ እንደክልል 
ይገባኛል እና ሌሎች የመሠረተ ልማት ጥያቄዎች ሊሆኑ 
ይችላሉ እነሱ ቀስ ብለው የሚደርሱ ናቸው ባይ ነኝ። 
ዋናው የሀገር ሰላምን ማረጋገጥ ነው። ሀገር ሰላም ከሆነች 
ብዙ ነገር መሥራት ይቻላል። አገር ከፈረሰች ግን ዕጣ 
ፈንታችን እንደሶሪያ ይሆናል። 

ሸኔን ብትወስጂ በባህሪው የሚጨፈጭፈው 
ሰላማዊውን ሕዝብ ነው። ሕወሓትንም ብትወስጂው 
እንዲሁ ነው። አሸባሪው ትሕነግ አማራ ክልል ገብቶ 
ሰውን ገድሎ አልረካ ሲል የተሸጋገረው ወደቁም እንስሳት 
ነው። ሸኔም እንዲሁ ተመሳሳይ ነው። የትሕነግም ሆነ 
የሸኔ  ፍላጎት ኢትዮጵያን ማተራመስ ነው። እነዚህ አካላት 
ከውጪም የገንዘብ ድጋፍ እየተደረገላቸው የሚሠሩ 

ናቸው። 
ስለዚህ አንደኛ መፍትሔ መሆን የሚችለው 

ከመንግሥት ጎን በቁርጠኝነት መቆም ነው። መንግሥት 
ደግሞ የሕዝቡን የልብ ትርታ ማዳመጥ መቻል አለበት። 
መንግሥትና ሕዝብ ተናቦ የሚሠራ ከሆነ አፍራሹ ቡድን 
በምንም መንገድ ሾልኮ መግባት አይችልም። እነዚህ 
አካላት ኢትዮጵያውያኑን እርስ በእርስ እንዲጣሉ 
የሚችሉባቸው መንገዶች አንዴ በብሔር፣ በኃይማኖት፣ 
በባህል፣ በቋንቋ ሊሆን ይችላል። ስለዚህ እነዚህን 
ቀዳዳዎች በመዝጋት ሀገራዊ ስሜትን ይበልጥ ማጎልበት 
ይጠበቅብናል። በተለይ እኛ የትግራይ ወጣቶች አዋቂ 
ናቸው ብለን የምናምናቸውና በእድሜ ገፋ ያሉ ናቸው 
ብለን የምንቀበላቸው ሆን ብለው በችግሩና በግጭቱ 
ቤንዚን ያርከፈክፋሉና ልንቀበላቸው አይገባም። ከምንም 
በላይ ወጣቱ ለአገሩ ያለውን ስሜት በተግባር ማሳየት 
ይጠበቅበታል። 

በዚህ ጉዳይ ኃላፊነቱ የመንግሥት ነው ብለን ማለት 
የለበትም። የኃይማኖት አባቶች፣ መምህራን፣ የሲቪክም 
ማኅበራት ቢሆኑ መሥራት ይጠበቅባቸዋል። ትምህርት 
ቤቶች በሀገራዊ ስሜት ላይ መሥራት አለባቸው። 
ኢትዮጵያዊነት በትውልዱ እንዲቀረጽ ከፍተኛ ሥራ 
መሠራት ይኖርበታል ብዬ አስባለሁ። 

አዲስ ዘመን፡- ለአሸባሪው ሕወሓት የኋላ ደጀን 
ሆነው ሲያገለግሉ የኖሩ አካላት የኢትዮጵያም 
የትግራይም ሕዝብ ጠላት ናቸውና ሕወሓት 
ከእነዚህ አካላት ጋር በመተሳሰር የትግራይ ሕዝብ 
የሚበድለው የት ድረስ ይሆን?

አቶ ኃይለኪሮስ፡- በመጀመሪያ ደረጃ ሊሰመርበት 
የሚገባው ዋናው ነገር ትሕነግ የትግራይ ሕዝብ ቁጥር 
አንድ ጠላት መሆኑ ነው። በምንም ዓይነት መመዘኛ 
የተጎዳ ሕዝብ ቢኖር የትግራይ ሕዝብ ነው። ከዚያ የአማራ 
የአፋር ብሎም የኢትዮጵያ ሕዝብ እያለ ሊሄድ ይችላል።

ሕወሓት ከአንዳንድ ምዕራባውያን ጋር ትስስር 
የሚፈጥረው እነዚህ አንዳንድ ምዕራባውያን የሚፈልጉት 
ነገር ስለአለ ነው። ኢትዮጵያ በጣም ወሳኝ አገር ናት። 
በአፍሪካ ውስጥ በጣም ጫና ፈጣሪ አገር ናት። በነገራችን 
ላይ እኛ ኢትዮጵያውያን ኢትዮጵያዊ መባል ብቻ ሳይሆን 
ፓንአፍሪካኒስት መባል አለበት። እነርሱ ደግሞ ይህ 
ነገር እንዲነሳ አይፈልጉም። ሀገራችን ያልተነካ የማዕድን 
ሀብት ያላት ናት። በጣም መልካም የሆነ የአየር ጸባይ 
ያላት ከመሆኗም በተጨማሪ የሕዝብ ሀብትም ያላት 
አገር ናት። በብዙ ነገር አርአያ መሆን የሚያስችላት ሀገር 
ናት። ስለዚህ አንዳንድ  ምዕራባውያኑ የኢትዮጵያን ሀብት 
መጠቀም ይሻሉ። ይህን ነገር መጠቀም ሲፈልጉ ደግሞ 
በቀጥታ ማድረግ አይችሉም። ቀደም ሲል በቅኝ ግዛት 
እነጣሊያን ሞክረውት ነበር። ነገር ግን አልተሳካላቸውም። 
ስለዚህ ማድረግ ያለባቸው ኢትዮጵያን በቀጥታም ሆነ 
በተዘዋዋሪ ማተራመስ ነው። ለማተራመስ ደግሞ በዋናነት 
የሚጠቀሙባቸው  አሸባሪው ሕወሓት እና ሸኔን ነው። 
በመሆኑም ነው እነዚህን አካላት የሚይዟቸው። ነገር 
ግን እኛ ኢትዮጵያውያን አንድነታችንን የምናጠናክር 
ከሆነ የትኛውም ኃይል የቱንም ያህል ቢደጋገፍ ጫና 
ሊፈጥር አይችልም። ብቻ ኢትዮጵያውያን የምንጎዳውና 
የምንሸነፈው እርስ በእርሳችን መደጋገፍ ሳንችል ስንቀር 
ነው። 

አዲስ ዘመን፡- አሸባሪው ትሕነግ  ቅጥረኛ 
መሆኑንና ባንዳነቱን ካላቆመ ምን ይፈጠራል? 
መፍትሔውስ ምንድን ነው?

አቶ ኃይለኪሮስ፡- ትህነግ ተላላኪነቱን ካላቆመ 
እንደ አገር የመቀጠሉ ሁኔታ ፈተና ውስጥ የማያስገባ ነው። 
ስለዚህም ቁጥር አንድ መፍትሔው ይህን ቅጥረኛ ቡድን 
ማስወገድ ነው። ማስወገድ ሲባል ይህ ቡድን በትግራይ 
ሕዝብ ጫንቃ ላይ ተንጠልጥሎ ነው ያለውና ሰላማዊውን 
ሕዝብ በማይነካ መልኩ ከፍተኛ ጥንቃቄ በተሞላበት 
ሁኔታ ማስወገድ ነው። ይህ አሸባሪ ቡድን የማይወገድ 
ከሆነ ኢትዮጵያ ሰላሟን ለማግኘት ይቸግራታል። ነገ 
ተነገውዲያ ደግሞ በሚወረወርለት ፍርፋሪ አገግሞ 
ጦርነት ካላስነሳሁ ሊል ይችላል።

ይህ ቡድን ሲላላክ፣ ኢትዮጵያውያን ሲጨፈጭፍ፣ 
ሀገራችንን በዓለም ፊት ሲያዋርድ እና አንገቷን ደፍታ 
እንድትሄድ ሲያደርግ አይተናል። ስለዚህ ከዚህ በላይ 
ትምህርት የለም። በመሆኑም ይህን አሸባሪ ማስወገድ ነው 
የሚያስፈልገው።

አዲስ ዘመን፡- ለትግራይ ሕዝብ በተለይ ደግሞ 
ለወጣቱም ሆነ ከትግራይ ክልል ውጭ ያለ የትግራይ 
ተወላጅ ማስተላለፍ የሚፈልጉት መልዕክት ካለ 
እድሉን ልስጥዎ?

አቶ ኃይለኪሮስ፡- በተለይ ከትግራይ ክልል ውጪ 
ያለው የትግራይ ተወላጅ ከመንግሥት ጎን መቆም አለበት 

ነው የምለው። ይህ የአንድ የኳስ ቡድን ቲፎዞ መሆን 
አይደለም። ጥግ ይዞ መቆም ጥሩ አይደለም። ይህ አገር 
የማፍረስና የማዳን ጉዳይ ነው። ስለዚህ የትግራይ ተወላጅ 
በቁርጠኝነት ወደአደባባይ በመውጣት ሐሳቡን መግለጽ 
ይጠበቅበታል። በእርግጥ አንዳንድ ሙከራዎች እንዳሉ 
ይታወቃል። ይህ ግን በቂ አይደለም። ከክልሉ ውጪም 
ሆነ በክልሉ ውስጥ ያለው የትግራይ ሕዝብ ከመንግሥት 
ጎን ብሎም ከመከላከያ ሠራዊት ጎን መቆምና ሐሳቡን 
መግለጽ ይጠበቅበታል። 

ይህን ሲያደርግ አንደኛ በእርግጠኝነት የውጭ 
ጫና ይቀንሳል። በተለይ ደግሞ ወደውጭ የሚላከው 
የተሳሳተ መረጃ ይቀንሳል። በተለይ ከትግራይ ክልል 
ውጭ ያለ የትግራይ ተወላጅ ከትሕነግ በተጻራሪ 
መቆም ይጠበቅባቸዋል።ይህ ካልሆነ ግን የትግራይም 
የኢትዮጵያም ሕዝብ ሰቆቃ የሚቀጥል ይሆናል። 
በመጀመሪያ ግን እያለቀ፣ እየወደመና እየጠፋ ያለው 

የትግራይ ሕዝብ ነውና ቆም ብለው ሊያስቡ ይገባል። 
የኢትዮጵያ ሕዝብ መንግሥት ስላለ ብዙ ጉዳት ላያገኘው 
ይችላል። ቁጥር አንድ ተጎጂ የትግራይ ሕዝብ ነው። 
በአሁኑ ሰዓት የትግራይ ሕዝብ ቅጠል ቀጥቅጦ ነው 
እየበላ ያለው። ቡድኑ ለሕዝብ የተላከ እርዳታን ከሕዝቡ 
አፍ መንጭቆ መሣሪያ እየገዛበት ሰንብቷል። ከዚህ በላይ 
አሸባሪው ቡድን ምን እስከሚሠራ ነው የሚጠበቀው 
ያሰኛል። ሕዝቡ ካለቀ ይህ ቡድን የሚታገል ለማን ነው። 
ድርጅቱ ሕዝባዊነት የሌለው በመሆኑ ውድቅ ሆኗል። 
ስለዚህም የትሕነግ አስተሳሰብ እንዲኮላሽ ሁሉም 
የትግራይ ሕዝብ በክልሉ ውስጥም ውጪም  ንቁ ሆኖ 
ሊሠራ ይገባል ባይ ነኝ። 

በክልሉ ውስጥ ያለው ሕዝብ ዘንድ ሲመጣ ደግሞ 
በጣም ተደናግሮ ወደ ውትድርና የገባ እጅግ በጣም ብዙ 
ወጣት አለ። 8ኛ ክፍል የሆነ ወጣት ምንም ማገናዘብ 
የማይችል ልጅ ሆኖ ሳለ ለጦርነት እንዲማገድ ሲደረግ 
ቆይቷል። ስለዚህ ቢያንስ እድሉን የሚያገኝ ከሆነ እጁን 
ለመከላከያ ሠራዊት መስጠት ይጠበቅበታል። እንደ 
ሕዝብ ደግሞ በተቻለ አቅም መንግሥት እስኪደርስለት 
ድረስ ከፍተኛ የሆነ ጥንቃቄ ማድረግ አለበት። ወደ 
ጎረቤት ክልሎች መሸሽም መሄድም አንድ መፍትሔ 
ነው። ምክንያቱም ሕይወቱን የሚያስመልጥ ከሆነ ልማቱ 
አሳሳቢ አይሆንም፤ ነገ መሥራት ይቻላልና። 

ስለዚህ ምንም እንኳ ሕዝባችን ከአቅሙ በላይ 
ቢሆንበትም ያለ የሌለ አቅሙን ተጠቅሞ ከዚህ እልቂት 
ሕይወቱን ለማትረፍ መሥራት አለበት። እንዲህ ሲባል 
ግን በውስጥ ሌቦችና ሽፍቶች ስላሉበት ራሱን አደራጅቶ 
መጠበቅ አለበት። በኢኮኖሚ ደረጃ ያለው አዘቅት ውስጥ 
በመሆኑ እርስ በእርሱ መተጋገዝ መቻል ይኖርበታል። 
በመረጃ ደረጃ እንደሰማሁት ምንም እንኳ ከተለያዩ ዓለም 
የሚላኩት ብሮች በሕገ ወጥ መንገድ ቢሆኑም ከእሱም ላይ 
አደርሳለሁ ባዩ 40 በመቶ ቆርጦ እንደሚልክ ይነገራል። 

ስለዚህ ሕዝቡ እርስ በእርሱ መደማመጥና የትሕነግን 
ፕሮፖጋንዳ ይብቃ ማለት አለበት። ቡድኑ ብዙ ነገር 
እየሠራ ያለው በሐሰት ፕሮፖጋንዳ ነው። በዓለም 
ያለውን ውሸት ለማሳመን የሚጠቀም ቡድን በመሆኑ 
ከዚህ ዋሾ ቡድን ሕዝቡ ራሱን ማዳን ይኖርበታል። 
ሲሰማ ምክንያታዊ መሆን የሚችል ኅብረተሰብ መፈጠር 
መቻል አለበት። ለምን ሆነ እንዴት ሆነ የሚል ጥያቄ 
ከማኅበረሰቡ እየተበራከቱ ከሄደ መፍትሔ ሊገኝ ይችላል 
የሚል እምነት አለኝ። ይህ ሕዝብ ከዚህ በላይ መጎዳትና 
ማለቅ የለበትም። መንግሥትም ያው ኃይል ተጠቅሞ 
ይህንን ሕዝብ ነጻ ማውጣት አለበት። ካልሆነ ግን 
በትሕነግ እጅ ስር ሆኖ ለእልቂት ሊጋለጥ ይችላል። 

አዲስ ዘመን፡- ለሰጡን መረጃ ከልብ 
አመሰግናለሁ።

አቶ ኃይለኪሮስ፡- እኔም ዕድሉ ስለተሰጠኝ 
አመሰግናለሁ። 

አሸባሪው ትሕነግ አማራ 
ክልል ገብቶ ሰውን 
ገድሎ አልረካ ሲል 

የተሸጋገረው ወደቁም 
እንስሳት ነው

ኢንቨስትመንት
አዲስ ዘመን  ሐሙስ ጥቅምት 3 ቀን 2015 ዓ.ም 

ኢኮኖሚ

በኮቪድ-19 ወረርሽኝ ምክንያት ክፉኛ ተፈትኖ 
የነበረው የአበባ፣ አትክልትና ፍራፍሬ፣ ቅመማ 
ቅመሞችና ዕጽዋትን  አካትቶ የያዘው የሆርቲካልቸር 
ዘርፍ፣ ወረርሽኙ ካሳደረበት ተፅዕኖ በመላቀቅ ባለፈው 
ዓመት ከእቅድ የበለጠ አፈፃፀም ማስመዝገቡን 
የግብርና ሚኒስቴር መረጃዎች ያሳያሉ። በ2014 ዓ.ም 
ከሆርቲካልቸር ዘርፍ የወጪ ንግድ 589 ሚሊዮን 
ዶላር ለማግኘት ታቅዶ 628 ሚሊዮን ዶላር ማግኘት 
ተችሏል። ከዚህም ውስጥ ኢትዮጵያ ምርቱን ወደ ውጭ 
በመላክ ከአፍሪካ በሁለተኛ ደረጃ የምትገኝበት የአበባ 
ልማት ከ541 ሚሊዮን ዶላር በላይ ገቢ በማስገኘት 
ቀዳሚው ሆኗል። 

የሆርቲካልቸር ዘርፍ የ2014 ዓ.ም ውጤታማ 
አፈፃፀም 

በግብርና ሚኒስቴር የሆርቲካልቸር ልማት ዘርፍ 
መሪ አቶ አብደላ ነጋሽ በበጀት ዓመቱ ለሆርቲካልቸር 
ዘርፍ ልማት የተሰጡ ትኩረቶች ለአፈፃፀሙ መሻሻል 
አስተዋፅዖ እንዳደረጉ ይገልፃሉ። እንደርሳቸው 
ማብራሪያ፤ በዘርፉ ያሉ ማነቆዎችን ለመፍታት 
ከግብርና ሚኒስቴር በተጨማሪ የመሬት፣ የውሃ፣ 
የመብራት፣ የትራንስፖርት፣ የኢንቨስትመንት ጉዳዮች 
የሚመለከታቸው መስሪያ ቤቶች በጋራ ውይይት 
በማድረግ የዘርፉን ችግሮች ለመፍታት የተደረጉት 
ጥረቶች፤ ሰፋፊ መሬቶችን ይዘው ውስን በሆነ አቅም 
ሲያለሙ የነበሩ ኩባንያዎች ሥራቸውን ማስፋታቸው፤ 
ያረጁና ተፈላጊ ያልሆኑ ዝርያዎችን በማስወገድ የተሻሉ 
ዝርያዎችን ማልማት መቻሉ እንዲሁም ኩባንያዎች 
ለምርት ሥራቸው የሚስፈልጓቸውን ግብዓቶች 
በፍጥነት እንዲያገኙ የሚያስችሉ ቀልጣፋ አሠራሮች 
መተግበራቸው ዘርፉ በበጀት ዓመቱ የተሻለ ምርትና 
ምርታማነት እንዲያስመዘግብ አስችለዋል። 

መንግሥት በየደረጃው በሚገኙ ተቋማት ሪፎርም 
ማካሄዱን ያስታወሱት አቶ አብደላ፤ ሪፎርሙ ለዘርፉ 
ውጤታማነት አወንታዊ ድርሻ እንደነበረው ይናገራሉ። 
‹‹ሪፎርም ከተካሄደባቸው ዘርፎች አንዱ የግብርናው 
ዘርፍ ነው። በዚህም በተበታተነ መልኩ ሲሰጡ የነበሩ 
የሆርቲካልቸር ዘርፍ አገልግሎቶችን ወደ አንድ ቦታ 
በማምጣት ዘርፉን በተሻለ አፈፃፀም ለመምራትና 
የተጠናከረ ድጋፍ ለመስጠት ጥረት እየተደረገ ነው። 
እነዚህ ጥረቶችም በዘርፉ ለተመዘገበው ስኬት አስተዋፅዖ 
ነበራቸው›› ይላሉ።

የኢትዮጵያ ሆርቲካልቸር አምራች ላኪዎች ማኅበር 
ፕሬዚዳንት አቶ ቴዎድሮስ ዘውዴ በበኩላቸው፤ በ2014 
ዓ.ም በሆርቲካልቸር ዘርፍ የተሻለ እንቅስቃሴ ማድረግ 
እንደተቻለና በበጀት ዓመቱ የተገኘው የውጭ ምንዛሬም 
ባለፉት ዓመታት ከተገኘው ገቢ የተሻለ እንደሆነ 
ይናገራሉ። በዘርፉ የነበረው ግብይት መጨመር፣ 
የባለሀብቶች የሎጂስቲክስ አቅም መጠናከር እና የተሻሉ 
ቅንጅታዊ ሥራዎች ለአፈፃፀሙ መሻሻል አስተዋፅዖ 
እንደነበራቸው ያስታውሳሉ። 

በኮቪድ-19 ወረርሽኝ ምክንያት በዋነኞቹ 
የገበያ መዳረሻዎች ላይ የነበረው የእንቅስቃሴ ገደብ 
በሆርቲካልቸር ዘርፍ ላይ ትልቅ ተፅዕኖ ፈጥሮ እንደነበር 
ያስታወሱት አቶ ቴዎድሮስ፤ የእንቅስቃሴ ገደቦች እየላሉ 
ሲመጡ በመንግሥት እና በኢትዮጵያ ሆርቲካልቸር 
አምራች ላኪዎች ማኅበር በተከናወኑ ቅንጅታዊ 
ተግባራት ዘርፉ የተሻለ አፈፃፀም ማሳየት መቻሉንና 
የወረርሽኙን ተፅዕኖ ተቋቁሞ ለአገር ትልቅ አስተዋፅዖ 
ያበረከተ ዘርፍ እንደሆነም ተናግረዋል።

የአገር ውስጥ ባለሀብቶች ተሳትፎ
ለአንድ አገር ዘላቂ እድገት የአገር ውስጥ ባለሀብቶች 

ተሳትፎና ድርሻ የማይተካ ሚና አለው። የአገር ውስጥ 
ባለሀብቶችን መደገፍ ጥያቄ ሊነሳበት የማይገባ 
ጉዳይ እንደሆነና ተጨባጭ ምጣኔ ሀብታዊ ለውጥ 
እንደሚያመጣ የምጣኔ ሀብት ሳይንስ ጥናት ባለሙያዎች 
ይናገራሉ። ባለሀብቶቹ ምርቶችንና አገልግሎቶችን 
በማቅረብ ከሚኖራቸው ሚና ባሻገር ለዜጎች የሥራ ዕድል 
በመፍጠር፣ ገቢ ምርቶችን በመተካት እና የወጪ ንግድን 
በመጨመር ትልቅ አስተዋፅዖ ስለሚኖራቸው ይህን 
ሚናቸውን የበለጠ እንዲያሳድጉ በመንግሥት ድጋፍ 

አንተነህ ቸሬ

ሊደረግላቸው እንደሚገባም ባለሙያዎቹ ደጋግመው 
የሚናገሩት ምክረ ሃሳብ ነው።  

ኢትዮጵያውያን የአገር ውስጥ ባለሀብቶች 
በኢንቨስትመንት ዘርፍ ያላቸው ተሳትፎና ድርሻ 
በየጊዜው እየተሻሻለ እንደመጣ ባይካድም በቂ 
የሚባል ግን አይደለም። የአገር ውስጥ ባለሀብቶች 
የኢንቨስትመንት ተሳትፎና ድርሻ እንዲሁም ተወዳዳሪነት 
ላቅ ያለ እንዳይሆን የሚጠቀሱት ምክንያቶች ዓይነተ 
ብዙ ናቸው።  

በሆርቲካልቸር ኢንቨስትመንት ዘርፍ ያለው የአገር 
ውስጥ ባለሀብቶች ተሳትፎ ዝቅተኛ እንደሆነ የሚናገሩት 
አቶ ቴዎድሮስ፤ ባለሀብቶቹ በዘርፉ ያላቸው ድርሻ 
በሚጠበቀው ልክ እንዳልሆነ ይገልፃሉ። ‹‹የባለሀብቶቹ 
ተሳትፎና ድርሻ ዝቅተኛ እንዲሆን ዋነኛ ምክንያቶቹ 
የፋይናንስ አቅርቦት፣ የግንዛቤ እጥረትና የሎጂስቲክስ 
ችግሮች ናቸው። ለዘርፉ የሚያስፈልገውን የፋይናንስ 
አቅርቦት በሚፈለገው ልክ ማግኘት ከባድ ነው። 
ባለሀብቶች ስለዘርፉ ያላቸው ግንዛቤ በቂ አይደለም። 
በተለይ በአትክልትና በፍራፍሬ ዘርፍ የሚስተዋለው 
የሎጂስቲክስ ችግር በአገር ውስጥ ባለሀብቶች ተሳትፎም 
ሆነ በሆርቲካልቸር ዘርፍ አጠቃላይ እድገት ላይ አሉታዊ 
ተፅዕኖ የሚያሳድሩ መሰናክሎች ናቸው›› ይላሉ።  

አቶ አብደላም በዘርፉ ያሉት አብዛኞቹ ባለሀብቶች 
የውጭ ኢንቨስተሮች መሆናቸውን ጠቁመው፤ የአገር 
ውስጥ ባለሀብቶች ተሳትፎም እየተሻሻለ እንደመጣ 
ያስረዳሉ። ‹‹ባለሀብቶች ከዚህ ቀደም ሲያነሷቸው የነበሩ 
ችግሮችን ለመፍታት ባለድርሻ አካላትን ወደ አንድ 
መድረክ በማምጣት ስለችግሮቹ ምክክር ይደረጋል። 
ይህም ለዘርፉ ችግሮች መፈታትና ለአፈፃፀም መሻሻል 
ትልቅ ሚና እንዳለው ማረጋገጥ ተችሏል›› በማለት የአገር 
ውስጥ ባለሀብቶችን ተሳትፎ ለማሳደግ እየተደረጉ ያሉ 
ጥረቶችን ይጠቅሳሉ።

ከዚህ በተጨማሪም የአገር ውስጥ ባለሀብቶች 
በዘርፉ ያላቸውን ድርሻ ለማሳደግ የሚያስችሉ 
የማበረታቻ ሥርዓቶች እንዳሉ አቶ አብደላ ይናገራሉ። 
እንደርሳቸው ገለፃ፣ የአገር ውስጥ ባለሀብቶች ወደ 
ሥራው ሲሰማሩ ማቅረብ የሚገባቸውን ፋይናንስ 
እንዲያቀርቡ የሚደረጉት በአገር ውስጥ ገንዘብ 
(በብር) ነው። የብድር አቅርቦትም ሌላው ማበረታቻ 
ነው። ባለሀብቶቹ የተወሰነውን ገንዘብ ማቅረብ ከቻሉ 
መንግሥት ከፍተኛውን ገንዘብ በብድር ያቀርባል። 

የሆርቲካልቸር ዘርፍ ተግዳሮቶች 
እንደሌሎቹ የኢንቨስትመንት ዘርፎች በሆርቲ 

ካልቸር ዘርፍም የሚጠቀሱ ችግሮች አሉ። እንደ አቶ 
ቴዎድሮስ ማብራሪያ፤ የመሬት፣ የኃይል፣ የፋይናንስና 
የግብዓት አቅርቦት እጥረቶች እንዲሁም የቅንጅታዊ 

አሠራር ጉድለት ከሆርቲካልቸር ዘርፍ ተግዳሮቶች 
መካከል ዋነኞቹ ናቸው። እርሳቸው እንደሚሉት፣ ብዙ 
ኩባንያዎች ሥራቸውን ማስፋፋት ቢፈልጉም  መሬት 
ለባለሀብቶች በሚፈለገው ልክ እየቀረበ አይደለም። 
ለምርት ሥራ የሚያስፈልጉ ግብዓቶች አቅርቦትም በቂ 
አይደለም። የኃይል መቆራረጥ ችግር በዘርፉ የተሰማሩ 
ድርጅቶች በሙሉ አቅማቸው እንዳይሠሩ አድርጓቸዋል። 
ከትምህርትና የምርምር ተቋማት ጋር ያለው ግንኙነትና 
ትብብርም ዘርፉ ካለው አቅም አንፃር ሲመዘን አነስተኛ 
ነው። 

አቶ ቴዎድሮስ ችግሮቹን ለመፍታት ከፌዴራልና 
የክልል መንግሥታት ጋር ውይይቶች ሲደረጉ 
መቆየታቸውንና እየተካሄዱ እንደሚገኙም ጠቁመው፤ 
በግብርና ሚኒስቴር የሚመራና የዘርፉ ባለድርሻ አካላትን 
ያቀፈው ወርሃዊ የምክክር መድረክ አንዳንዶቹ ችግሮች 
እልባት እንዲያገኙ ማስቻሉን ተናግረው፤ ሌሎቹ 
ችግሮችም በቀጣይ መፍትሄ እንደሚያገኙ ያላቸውን 
ተስፋ ገልጸዋል። 

አቶ አብደላ ስለሆርቲካልቸር ዘርፍ ተግዳሮቶችና 
የመፍትሄ እርምጃዎች ሲያስረዱ፣ ‹‹የመሬት አቅርቦት 
ችግር ከሆርቲካልቸር ዘርፍ ተግዳሮቶች መካከል አንዱ 
ነው። ክልሎች ለኢንቨስትመንት የተለዩ ቦታዎችን 
መርጠው ማዘጋጀት ይጠበቅባቸዋል። የመሬቱን 
ደህንነት አስተማማኝ ማድረግና ባለሀብቱ ያለምንም 
እንቅፋት የሚያለማበትን መንገድ መፍጠር ያስፈልጋል። 
አንዳንድ ጊዜ ከይዞታ ማስከበር ጋር በተያያዘ የሚነሱ 
ጥያቄዎች አሉ። ለአብነት ያህል ከከተሞች መስፋፋት 
ጋር ተያይዞ እርሻዎቹ አካባቢ ሲደርስ የሚፈጠሩ 
ችግሮች አሉ። አንዳንድ ጊዜ መሬቶቹ በከተማ ይዞታ 
ስር ሊሆኑ ይችላሉ። እነዚህን ችግሮች ከሚመለከታቸው 
አካላት ጋር በመተባበር ለመፍታት ጥረት እየተደረገ 
ነው። ባለሀብቶች ለኢንቨስትመንት ሥራዎቻቸው 
የሚያስፈልጓቸውን ግብዓቶች ከውጭ እንዲያስገቡና 
ተገቢውን ድጋፍ እንዲያገኙ የተለየ ትኩረት ተሰጥቶ 
እየተሠራ ነው›› በማለት ያብራራሉ። 

ቀጣይ እቅዶች
በ2015 የበጀት ዓመት ከሆርቲካልቸር ዘርፍ ወጪ 

ንግድ ከ770 ሚሊዮን ዶላር በላይ ገቢ ለማግኘት 
ታቅዷል። ይህ እቅድ እንዲሳካ የዘርፉ ችግሮች ተብለው 
የተለዩት ተግዳሮቶች መፍትሄ እንደሚያሻቸው ግልጽ 
ነው። በግብርናው ዘርፍ ትልቅ ትኩረት ተሰጥቶ 
የቆየው ለሌሎች ሰብሎች ስለነበር የሆርቲካልቸር ዘርፍ 
ተገቢውን ትኩረት ሳያገኝ ተዘንግቶ ቆይቷል›› የሚሉት 
አቶ አብደላ፤ በአሁኑ ወቅት የሆርቲካልቸር ልማት 
የራሱ የሆነ ስትራቴጂና ፍኖተ ካርታ እንዲኖረው እና 
የዘርፉ ልማት በፖሊሲ የተደገፈ እንዲሆን እየተሠራ 

የኮሮና ወረርሽኝ ተፅዕኖን ተቋቁሞ አበረታች ውጤት ያስመዘገበው ሆርቲካልቸር

እንደሆነ ይገልፃሉ። እንደርሳቸው ገለፃ፣ በሆርቲካልቸር 
ዘርፍ በሥራ ላይ ተሰማርተው ከሚገኙ ባለሀብቶች 
መካከል አብዛኞቹ በአበባ ልማት ላይ የሚሠሩ ናቸው። 
የአሠራር ሥርዓቱን በማሻሻልና ለዘርፉ ኢንቨስትመንት 
ምቹ ሁኔታዎችን በመፍጠር ከፍተኛ አቅም ካለው 
ከአትክልትና ፍራፍሬ ዘርፍም ተጠቃሚ ለመሆን ቅድመ 
ዝግጅት እየተደረገ ነው። 

ከዚህ በተጨማሪም ‹‹መንግሥት በሆርቲካልቸር 
ልማት ዘርፍ የሪፎርም ሥራዎችን እየሠራና የተለየ 
ትኩረት ሰጥቶ እየተንቀሳቀሰ ነው። ባለሀብቶችም 
ዕድሉን ተጠቅመው አገሪቱ ተጠቃሚ የምትሆንበትን 
ዕድል መፍጠር ይገባል። በዘርፉ ውጤታማነት ላይ 
አሉታዊ ተፅዕኖ የሚያስከትሉ ችግሮችን ለመፍታት 
የሚያስችል አደረጃጀት ስላለ ይህን ዕድል መጠቀም 
ያስፈልጋል። ክልሎች ለኢንቨስትመንት በቂ የሆነ መሬት 
ማዘጋጀትና ሌሎች ምቹ ሁኔታዎችን መፍጠር፣ በላቀ 
ሁኔታ ከፌዴራል መንግሥት ጋር በጋራ የሚሠሩበትን 
አሠራር መፍጠርና ማጎልበት ይገባል። ክልሎች 
የኢንቨስትመንት መሬት ለይተው የሚያቀርቡበት የተሻለ 
ምቹ ሁኔታ ቢፈጠር በርካታ ባለሀብቶች በዚህ ዘርፍ 
ከላይ ለመሰማራት ፍላጎት አላቸው። ይህን ማድረግ 
ከተቻለ ዘርፉ ለአገሪቱ ከፍተኛ የሆነ የውጭ ምንዛሬ 
ከማስገኘቱም ባሻገር በአትክልትና ፍራፍሬ ላይ የሚሠሩ 
ሥራዎች የምግብ ዋስትናን ለማረጋገጥ ትልቅ ድርሻ 
ይኖራቸዋል›› ብለዋል።  

አቶ ቴዎድሮስ በበኩላቸው፤ ‹‹መንግሥት 
ለሆርቲካልቸር ልማት የሚፈለገውን ግብዓት ማቅረብ 
ከቻለ፣ በሥራ ላይ የሚገኙት ባለሀብቶች ሥራቸውን 
ማስፋፋት፣ አዳዲስ ባለሀብቶች ደግሞ በዘርፉ 
ለመሰማራት ይፈልጋሉ። የተሻለ የመሬት አቅርቦት እና 
የድጋፍ ሥርዓት ከተዘረጋ የተሻለ አፈፃፀም ማስመዝገብ 
ይቻላል። ስለሆነም የዘርፉን ውጤታማነት የሚያሳድጉ 
ግብዓቶችን ማሟላትና አሠራሮችንም መዘርጋት ይገባል›› 
ብለዋል።  

ኢትዮጵያ በሆርቲካልቸር ዘርፍ ከፍተኛ 
የኢንቨስትመንት አቅም ያላት አገር ናት። አገሪቱ ከዘርፉ 
እምቅ አቅም ተጠቃሚ እንድትሆንና የዘርፉን እድገት 
ዘላቂ ለማድረግ በዚህ ዘርፍ የሚሰማሩ የአገር ውስጥ 
ባለሀብቶችን በመደገፍ ተሳትፏቸውን ማጎልበትና 
ድርሻቸውንም ማሳደግ እጅግ አስፈላጊ ነው። የአገር 
ውስጥ ባለሀብቶችን መደገፍ አገር በራሷ አምራቾች ላይ 
እንድትተማመን ያስችላል። ተለዋዋጭ በሆነው የዓለም 
ፖለቲካ ምክንያት በሚፈጠሩ ችግሮች ከሚከሰት 
አደጋ ለመዳንም ይረዳል። ስለሆነም የሆርቲካልቸር 
ኢንቨስትመንትን ለማሳደግ በሚደረጉ ሁሉም ጥረቶች 
ውስጥ የአገር ውስጥ ባለሀብቶችን ተሳትፎ ማሳደግ 
ሊዘነጋ አይገባም። 

የአበባ ልማት ከ541 ሚሊዮን ዶላር በላይ ገቢ በማስገኘት ከዘርፉ ቀዳሚው ሆኗል፤

ጎሜ
ፖለቲካ እና ልዩ ልዩ

አዲስ ዘመን   ሐሙስ  ጥቅምት 3 ቀን 2015 ዓ.ም

እነተሰማ መንግስቴ፣ ዘውዴ መታፈሪያ እና 
ገብረየስ ገብረማሪያም ዛሬ በጊዜ ተገናኝተዋል። 
እንደተለመደው ለመጠጥ ማድመቂያቸው የዘወትር 
የፖለቲካ ጭቅጭቃቸውን ማወራረጃ አድርገውታል። 
በእርግጥ ሦስቱም በአንድ ነገር ይስማማሉ፤ በተደጋጋሚ 
በፍፁም ኢትዮጵያን ለማፍረስ ማቀድም ሆነ መንቀሳቀስ 
ትልቅ ጥፋት ነው ይላሉ። ለዚህ ሃሳባቸው  ፈጣሪ 
ዋጋቸውን አይንሳቸው። ነገር ግን በዚህ በመሠረታዊ 
ሃሳብ ቢስማሙም በጎን ሦስቱንም በተለያየ መንገድ 
የሚያጓትታቸው የየራሳቸው ሃሳብ፣ ፍላጎት እና እምነት 
አላቸው።  

ዘውዴ በጨዋታቸው መሃል ‹‹በሌቦቹ የትህነግ 
ሰዎች አዲስ የታነፁና የተገነቡ ሕንፃዎችን ሳይ አዝናለሁ። 
አንዳንዴም ብቻዬን እንደዕብድ እስቃለሁ። ዝርፊያቸውን 
እያስታወስኩ ወደ ፊት ደግሞ ይኸው እንዳይደገም 
እሳቀቃለሁ። ለእነተሰማ አሁንም ቢሆን በመንግሥት 
በኩል ያሉ ስለእውነት ለሕዝብ የማይሠሩ፤ የአደርባዮችና 
የአስመሳዮች መሰባሰቢያ መሆን እንደማይኖርባቸው 
ላሳስባቸው እያሰብኩ መልሼ እንዳይቆጡ እፈራለሁ። 
ከተለመዱ ነውረኛ ድርጊቶች መካከል በተደጋጋሚ 
የሚጠቀሰው ‹በአቋራጭ መክበር›ም ሆነ ‹ሲሾም 
ያልበላ ሲሻር ይቆጨዋል› የሚባሉት ብሂሎች ትህነጎችን 
አሁን ላሉበት ደረጃ አድርሷቸዋል። ይህ አሁንም 
ፖለቲከኞቻችንን ሰቅዞ እንዳይዛቸው አደናቅፎ 
እንዳይደፋቸው ያሳስበኛል።››     

ተሰማ በበኩሉ ‹‹ይኸውልህ እንግዲህ የትህነግ 
ባለሥልጣናት በ27 ዓመታት የአገዛዛ ዘመናቸው፤ 
የኢትዮጵያውያንን አንጡራ ሐብት ዘርፈው ያዋጣናል 
ብለው ያመኑበትን መንገድ በመከተል ፎቅ ሲተክሉ ኖረው 
ጥለውት ሔደዋል። ይሔ በእርግጥም ያስቃል።›› ብሎ 
እርሱም በሃሳቡ እንደሚስማማ እየገለፀ ፈገግ አለ። 

ተሰማ ‹‹ደግሞ›› አለ፤ ገብረየስ ከተሰማ ቀድሞ 
የበኩሉን ለማለት ፈልጎ መናገር ጀመረ። ‹‹ይሔ ሊያስቅ 
አይገባም። የሚያስፈልገው ሰው ራሱን ወዶ ሁሉን ረስቶ 
ይህንን ድርጊት መፈፀም እንደማያዋጣው አስቦ ትምህርት 
ቢወስድበት እንደሚሻል አስብ። እነዚህ አሁንም ድረስ 
የትግራይን ሕዝብ መጫወቻ አድርገው እየተጠቀሙበት፤ 
እያጠፉት ያሉ የትግራይ ነፃ አውጪ ሳይሆን የትግራይ 
ሕዝብ አጥፊዎች አዲስ አበባ ብቻ አይደለም፤ የትህነግ 
ቱባ ዘራፊ ባለሥልጣኖች የትግራይ ሕዝብ ላይ ሳይቀር 
ዘረፋቸውን አጧጡፈው ከጎኑ እያቁለጨለጩት ሲኖሩ 
ነበር። በዘረፋቸው በሽራሮ፣ በሽሬና በአካባቢው፣ 
በአክሱም፣ በአድዋ፣ በአዲግራት፣ በውቅሮ፣ በመቀሌና 
አካባቢው ፎቅ ገንብተው ንግዳቸውን ሲያጧጡፉ 
ከራርመዋል። 

ሆኖም ትህነጎች ፎቅ በፎቅ ላይ ቢደራርቡም 
የጠቀማቸው ነገር የለም። ሌብነትን ወደ ሕጋዊነት 
ቢቀይሩም መንገዱ ከዚህ በላይ ብዙ ርቀት 
አላስኬዳቸውም::  ከድሃ አገር የተጣበበ በጀት ላይ ብዙውን 
ለግል ሀብት ማከማቻ እና ለመዝናኛነት በመጠቀማቸው፤ 
የገዛ ወገንን እያራቆቱ ገንዘብ በመቆለል በሚገኝ ደስታ 
ቢሰክሩም ዘላቂ ደስታ ሊጎናፀፉ አልቻሉም። እኛ 
የትህነጎቹ አባል ሆነን እንደነሱ መዝረፍ ቀላል ነበር። ነገር 
ግን በዚያ ዘመን የተቃወምናቸው ኃላፊነት የማይሰማቸው 
የመንግሥት ሹማምንትና አልጠግብ ባይ ባለስልጣናት 
የሚሔዱበት መንገድ ስላልተመቸን ነበር። 

ስልጣን ሕዝብን ማገልገያ እንጂ የተንደላቀቀ 
ሕይወትን መገንቢያ እንዳልሆነ ለማሳወቅ ሞከርን፤ ነገር 
ግን አልተሳካም። ‹ዛሬ ምንም ዓይነት ስልጣን ኖሮ እያዘዙ 
እና እየመዘዙ ቀናትን በደስታ ማሳለፍ ቢቻልም ብዙ 
መቆየት አዳጋች ነው። በእውነት ስለሃቅ ሕዝብን ማገልገልን 
በሚመለከት ትኩረት ካልተሰጠ በቀላሉ መውደቅ 
ይመጣልና ከወዲሁ ማሰብ ይሻላል።› ብንላቸውም ሰሚ 
ጠፋ። 

ማባሪያ በሌለው ስብሰባ እያሳበቡ ከቢሮ መጥፋት፣ 
ተገልጋዮችን ማመናጨቅ፣ የመንግሥት በጀት መዝረፍ፣ 
በኔትወርክ በመቧደን ሌብነትን ማስፋፋት፣ መሬት 
በጠራራ ፀሐይ መውረርና ማስወረር፣ የመንግሥትንና 
የሕዝብን ቁሳቁሶችንና ገንዘብ ለግል ጥቅም ማዋልና 
የመሳሰሉ አስነዋሪ ድርጊቶችን ማስቆም ይገባል። እያልን 

ፌኔት 

በተደጋጋሚ ስንናገር ቆየን ማን አድምጦን። 
ከአንድ ቦታ በሌብነት ወይም በብቃት አልባነት የሚነሳን 

ተሿሚ ሌላ ቦታ መሾም ትክክል አይደለም። በፓርቲ 
ወገናዊነት ብቻ ለአገር የማያስቡ ግለሰቦችን በሕዝብ ላይ 
እንዲቀልዱ መፍቀድ አይገባም።  የመንግሥትና የፓርቲ 
ሥራዎች አይደባለቁ። የመንግሥት ተቋማት በእውነት 
የሕዝብ አገልጋይ ይሁኑ። ሁሉም የመንግሥት ሠራተኛ 
በነፃነትና በክብር ሥራውን ያከናውን። ሕዝብ ይገልገል 
አልን ጆሮ የሚሰጥ አልነበረም።

 በመጨረሻ ሕዝብ ሲመረው አይቀሬው ቀን መጣ። 
አሁንም መማር አልቻሉም እንደለመዱት ለሕዝብ 
ሲሉ ስልጣንን፣ ሀብትንም ሆነ ድሎትን ለመተው 
ባለመውደዳቸው መልሰው ሲዘርፉት፣ ሲጨቁኑት 
የነበረውን ሕዝብ እያስፈጁት ነው። ይህ አያስቅም፤ 
ይልቁኑ ከዚህ ያለማስተዋል እና የስግብግብነት ተግባር 

መማር ይሻላል።›› አለ ገብረየስ። ዘውዴና ተሰማ 
በገብረየስ የዕለቱ ዲስኩር ተደንቀው ተያዩ። 

ተሰማ ለገብረየስ ‹‹ ዛሬስ አልተቻልክም።›› አለው። 
ገብረየስ በበኩሉ ‹‹እኔ ከምንም ነገር በላይ የሚያስደስተኝ 
ትራሴን ከፍ አድርጌ መተኛት መቻሌ ነው። ትራስ ከፍ 
አድርጎ ዘላቂ ሰላማዊ እንቅልፍ የሚገኘው በንፅህና ሥራን 
ማከናወን ሲቻል ነው። ሀብት መቆለል ሰላማዊ እንቅልፍን 
አይሰጥም፤ ከሃያ ዓመት በፊት ራሴን ከትህነግ የነጠልኩት 
በዚህ ላይ ፅኑ እምነት ስለነበረኝና ስላለኝ ነው። ዘመኔን 
በትህነግ እንድሰቃይ ያደረገኝ በጊዜው ያነሳሁት ቡቃያ 
አይታጨድ፤ አንበሳም አይጠመድም፤ ሕዝብ ላይ 
የማይሆን ነገር መፈፀም  ህሊናን አያሳርፍም። ዘላቂ 
ደስታን አይፈጥርም በማለቴ ነው።

 በጥላቻ፣ በቂም በቀል፣ በመገፋፋትና በመጠፋፋት 
ላይ የተመሠረቱ አካሄዶች አያዋጡም። ከመጠን ያለፈ 
ራስ ወዳድነትና አድሎኛነት ተወግዶ እርስ በእርስ 
መተሳሰብ  ያስፈልጋል። ቀድሞ ይታሰብበት ብዬ ነበር። 
ታሞ ከመማቀቅ በቅድሚያ መጠንቀቅ ይሻላል። ችግር 
ከመድረሱ በፊት ጥንቃቄ ወሳኝ ነው። በማለቴ ‹በትህነግ 
ላይ አመፅክ ከመንጋው ተለየህ› ተብዬ ጥርስ ተነከሰብኝ 
ብዙ ዋጋ ከፈልኩኝ። 

ሰው አጎሳቋይ፣ አድሎአዊና አግላይ ብልሹ አሠራሮች 
ይቁሙ፤ የሕዝብና የመንግሥት ሀብትን ተደራጅተው 
የሚዘርፉ ሌቦች አይበራከቱ፤ በኋላ ተቀምጠው 
የሰቀሉትን ቆሞ ማውረድ ይቸግራል፤ መጀመሪያ በቀላሉ 
የያዙት በኋላ ሊያስቸግር ይችላል እባካችሁ ተዉ ብዬ 
ነበር። ይኸው አሁን እንደቀልድ የቆለሉት ድንጋይ 
መጥፊያቸው ሊሆን ነው። በስግብግብነታቸው ለቆለሉት 
ድንጋይ ሲንሰፈሰፉ የሰውን ደም እንደጎርፍ እያፈሰሱ 
እነርሱም የእጃቸውን ሊያገኙ ቀናቶችን ይጠብቃሉ። 
ይህ እንደትምህርት መወሰድ አለበት። እኔ ግን በሕይወት 
አለሁ እየኖርኩ ነው። ከእኔም ከእነርሱም መማር ይገባል›› 
አለ ገብረየስ።    

 ተሰማ በበኩሉ ‹‹እኔ ደግሞ የምነግርህ አለኝ። 
የሚያበሳጨኝ ሲዘርፉ መኖራቸው ብቻ አይደለም። 
አሁንም ከዘረፉ በኋላ ያንን ዘረፋ ለማስቀጠል የፈጠሩት 
ግብግብ አይደለም። ኢትዮጵያ ተቆጥረው የማያልቁ 
የሀብት ፀጋዎች ላይ ተቀምጣ፤ እነርሱ ለእነዚህ ያህል 
ዓመታት ስልጣን ላይ ቆይተው ሁሉንም ሊያጠግቡ 
የሚችሉበት ዕድል መኖሩን ማስተዋል አለመቻላቸው 
እና ነፃ ልናወጣው ነው እያሉ ለነገዱበት ሕዝብ በልቶ 
የሚጠግብበትን ዕድል መዝጋታቸው ያንገበግበኛል። 

እነርሱ ቢያንስ መላው ኢትዮጵያውያን ከድህነት 
የሚወጣበትን መንገዱን አመቻችተው ለማለፍ 
ካለመሞከራቸው ባሻገር ስለትግራይ ሕዝብ አለማሰባቸው 
እና አልፈው ተርፈው ይህንኑ ሕዝብ መጨቆናቸው 
ከነጭራሹ፤ ኢትዮጵያ አሁንም ድረስ ዜጎቿን ለመመገብ 
የምትቸገር አገር መሆኗ ያናድደኛል። 

መዝረፋቸው ብቻ አይደለም፤ በርካታ ሚሊዮን 
ሔክታሮች ያልታረሰ ለም መሬቷ ከተሠራበት 
ክረምት ከበጋ በማምረት አገር ሊጠግብ እንደሚችል 
አለማወቃቸው፤ ምን ያህል ደደብ እንደሆኑ እያስታወሰኝ፤ 
እነርሱ ኢትዮጵያዊ ሆነው በመፈጠራቸው አፍራለሁ።›› 
ብሎ ተሰማ ድራፍቱን ለመጎንጨት ብርጭቆ ሲያነሳ፤ 
ቀድሞም ሳቅ ሳቅ ሲለው የነበረው ዘውዴ ሳግ እያነቀው 
ተንከተከተ። 

ተሰማ በስጨት ብሎ ‹‹ሳቁን ተወውና እኔን ግራ 
የሚገባኝ አሁን የእነርሱ መጠቀሚያ ሆኖ የሚማገደው 
ወጣት ጉዳይ ነው።›› ሲል ዘውዴ ከተንከተከተበት ሳቅ 
እየታገለ በመላቀቅ ቀና ብሎ ‹‹በእውር የጠቃቀሱ በደንቆሮ 
ይንሾካሾኩ፤ ነውና ሰው አንድ ነገር ከተሰወረበት መቀለጃ 
ሊሆን ይችላል። በበጋም ሆነ በክረምት በሚከናወን የእርሻ 
ግብርና ጤፍ፣ ስንዴ፣ ምስር፣ አተር፣ ገብስ፣ በቆሎና 
ሌሎች አዝርዕቶች በስፋት ሊመረት እየቻለ ኢትዮጵያ 
የምግብ ተመፅዋች እንዳትሆን ትህነግ አለመሥራቱ 
ቢያበግንም፤ እነተሰማም ሥጋ፣ ዶሮ፣ ዓሣ፣ እንቁላል፣ 
ወተት፣ ዓይብና የመሳሰሉትን በገፍ ማምረት ስለሚቻል 
ኢትዮጵያ በሚያሳዝን ሁኔታ ምንም እንደሌላት እንቁላል 
ከውጪ እንዳታስገባ ከወዲሁ ሀብትን አውቆ በሚገባው 
ልክ የሥራ ምቹ ሁኔታን መፍጠር ላይ መሥራት አለባቸው፤ 
ያለበለዚያ እነርሱም መሳቂያ ይሆናሉ። ›› አለ። 

‹‹ከኢትዮጵያ ምድር ስግብግብነት ሥሩ መነቀል 
አለበት። ስንል የምናወራው ስለትህነግ ብቻ ሳይሆን 
ስለእያንዳንዳችንም ጭምር ነው። ሰውን ለመጥቀም 
ሕዝብን ከጭቆና ነፃ ለማውጣት እያስመሰሉ ሕዝብ 
እየጨቆኑና እየዘረፉ በእግር ጫፍ መቆም አያዋጣም። 
ተረጋግቶ ሠርቶና አሠርቶ ውጤት ከማምጣት ይልቅ፤ 
ሁልጊዜ ቸኩሎ ለመሔድ ተዘጋጅቶ ሕዝብን እና ነገን 
ሳያስቡ መንቀዥቀዥ ደስታን አያስገኝም። በተፈጥሮ ሀብት 
የተንበሸበሸችውን ኢትዮጵያን ተጠቅሞ አገር ከማሳደግ 
ይልቅ በማይመለከት ነገር ተደርቦ ሰው መጣላት፣ 
በማይመለከት ነገር ተደርቦ ሰውን በብሔሩ መጥላት፣ 
በማይመለከት ነገር ተደርቦ ሰው ማጥቃት፣ በማይመለከት 
ነገር ተደርቦ ብሔር ማጥቃት  ሥራ ማጣት ብቻ ሳይሆን 
እንደትህነጎች ሁሉ የአገር ጠላት፤ የሕዝብ እና የትውልድ 
ባላንጣ ሆኖ  መቅረትን ያመጣል።›› ሲል ገብረየስ ተናገረ።  

ዘውዴ በበኩሉ ‹‹በእርግጥ በራስ መንገድ መጓዝ 
ለህሊና መታመን ሰዎች ሲጣሉ ወይም አንዱ ለሌላው ሰው 
እና ብሔር ጥላቻ ሲያድርበት በተቻለ መጠን ለማስታረቅ 
መሞከር እና ችግሩን ለመፍታት አማራጭ ከመፈለግ ይልቅ 
ተደርቦ መጣላት ወይም ለአንዱ አባሪ ሌላው  በሃሰት 
መስካሪ መሆን አያዋጣም። እውነት ላይ ተሞርኩዞ 
የስግብግብነት ባህሪን ቀንሶ፤ ሕዝብን አስቦ ለሕዝብ 
ብቻ ከተሠራ በፈረስ የፈለጉት በእግር ይገኛል። ሀብት 
ብቻ አይደለም፤ የዓለም ሕዝብ የሚመኘውን ለሰዎች 
በጎ በማድረግ ታሪክ በመመዝገብ ስም ከመቃብር በላይ 
ይውላል። 

 በዘረፋና ሀብት በመቆለል በጥቂቶች ለመወደድ 
መድሎ በመፈፀም፤ ብዙ ጥረት ከማድረግ እና ደስታን 
ከመፈለግ ይልቅ፤ ተግቶ ለሕዝብ በመስራት በቀላሉ 
ጊዜያዊ ሳይሆን ቀጣይነት ያለውን ተወዳጅነትን ማትረፍ 
ይቻላል። በፍቃዴ ከተሰጠችው በቅሎዬ ይልቅ ያለ 
መንገድ የሔደችው ዶሮዬ እንደሚባለው ሕዝብ በፍቃዱ 
ከሰጠው ይልቅ ያለትክክለኛ መንገድ የተወሰደበት 
እንደሚቆረቁረው ተረድቶ የሕዝብን ሀብት ለሕዝብ 
መተው ያስፈልጋል።›› አለ። 

ገብረየስም ‹‹አሁን ያልገባችሁ ነገር የትግራይ ሕዝብ 
በገዛ ዳቦዬ ልብ ልቡን አጣሁት እንደሚባለው መሆኑን 
ነው። በራሱ አገር በገዛ ንብረቱ በገዛ ልጆቹ እንደልቡ 
ማዘዝም ሆነ መጠቀም አልቻለም። ሕዝቡ ለዕልቂት፣ 
ለመፈናቀል፣ ለአካላዊና ለሥነ ልቦናዊ ጉዳቶች የተዳረገ 
ሲሆን፤ ጊዜውን እየገፋ ያለው በሃሳብና በሰቀቀን ነው። 
ሕዝቡ በስግብግብ ትህነጎች ምክንያት  ሰላም አግኝቶ 
ከድህነት አዘቅት ውስጥ መውጣት አልቻለም። የትግራይ 
ሕዝብ በነፃነት፣ በእኩልነትና በፍትሐዊ መንገድ የአገሩ 
ባለቤት መሆን አልቻለም።… ቀጠለ  ምሬት የተቀላቀለበትን  
ንግግር። 

ድሮም ቢሆን የትህነግ ሹማምንትም ሆኑ ፖለቲከኞች 
በመንግሥትነት ዘመናቸው የሥልጣን ሉዓላዊ ባለቤት 
ሕዝብ ብቻ እንደሆነ አልተረዱም ነበር። በነፃ አውጭነት 
ስም ፀረ ሕዝብ ድርጊቶችን ሲፈፅሙና በስሙ ሲነግዱ 
አልፈው ተርፈው ሲዘርፉ ኖረዋል። ሕዝብን ማማለል 
የሚቻለው ለመብቱ፣ ለነፃነቱ፣ ለኑሮውና ለአገሩ ህልውና 
የሚበጅ ፕሮግራም ይዞ በመቅረብ፣ በሥልጣን ዘመንም 
ይህንን በመተግበር መሆኑን ባለመረዳታቸው የአገርን 
ዘለቄታዊ ጥቅምና ደኅንነት ሲጎዱ ኖረው አሁንም ከስልጣን 
ተገፍተው ከመጉዳት ወደ ኋላ አላሉም። 

ስለዚህ ካለፈ የውድቀትና የጥፋት ታሪክ ሳይማሩ 
በቀላሉ በአቋራጭ መክበርን አስቦ ለማጭበርበር 
ከመሞከር ይልቅ ተዓማኒነት ለማግኘት ለሕዝብ መስራት 
ይሻላል። በሚሊዮኖች የሚቆጠሩ ወገኖች የሚቀምሱት 
አጥተው የዕለት ደራሽ ዕርዳታ እየተለመነላቸው፣ 
በርካታ ሚሊዮኖች በሰው ሠራሽ የዋጋ ግሽበት ኑሯቸው 
ተመሰቃቅሎና ግራ ተጋብተው በእነሱ ላይ ያልተገባ ትርፍ 
በማጋበስ ሀብት መሰብሰብ እና ስልጣን ላይ ተቆናጦ ብዙ 
ዘመን ለመኖር መሞከር አያዛልቅም። በትክክልም ትህነግ 
የአማራን ወይም የአፋርን ሕዝብ ብቻ ሳይሆን የትግራይን 
እና የመላው የኢትዮጵያን ሕዝብ ጨቋኝ ነው። ዛሬም 
አሁንም ዘረፋውን ለማስቀጠል ከውጭ ጠላት ጋር አብሮ 
ኢትዮጵያን እየወጋ ነው። እየዘረፈ ለመሞት ወስኗልና 
ቀድመን እንቅበረው።›› ብሎ ገብረየስ ንግግሩን ሲያጠናቅቅ 
ዘውዴ እና ተሰማ ተነስተው አጨበጨቡ።  

አልጠግብ ባይ ሲተፋ ያድራል

ድሮም ቢሆን የትህነግ 
ሹማምንትም 

ሆኑ ፖለቲከኞች 
በመንግሥትነት ዘመናቸው 
የሥልጣን  ባለቤት ሕዝብ 
ብቻ እንደሆነ አልተረዱም 
ነበር። ወይም አውቀው 
እንዳላወቀ ሆነው ነበር። 

በነፃ አውጪነት ስም 
ፀረ ሕዝብ ድርጊቶችን 

ሲፈፅሙና በስሙ ሲነግዱ 
አልፈው ተርፈው  አገርን 

ሲዘርፉ ኖረዋል

የዘመን ጥበብ
ስፖርትና መዝናኛ

በራሳቸው በመሪዎች ከተጻፉ የኢትዮጵያ 
ታሪክ መጻሕፍት አንዱ የቀዳማዊ አጼ ኃይለሥላሴ 
‹‹ሕይወቴ እና የኢትዮጵያ እርምጃ›› መጽሐፍ ነው። 
ከዚያ በፊት የነበሩት ታሪካቸው በዜና መዋዕል 
ፀሐፊዎች የሚጻፉ  ናቸው። ከውጭ አገራት መሪዎች 
እና ከአገር ውስጥ መሳፍንት ጋር የተጻጻፏቸው 
ደብዳቤዎች ናቸው። 

ከቀዳማዊ አጼ ኃይለሥላሴ ቀጥሎ በኢትዮጵያ 
ታሪክ መጽሐፍነት ሊጠቀስ የሚችለው የመሪ 
መጽሐፍ የኮሎኔል መንግሥቱ ኃይለማርያም 
‹‹ትግላችን›› የሚሉት ሁለቱ መጻሕፍት ናቸው። 
በዚያው በደርግ ዘመነ መንግሥት ለሦስት ዓመታት 
ያህል (1979-1982) የኢትዮጵያ ጠቅላይ ሚኒስትር 
የነበሩት ፍቅረሥላሴ ወግደረስ ‹‹እኛ እና አብዮቱ›› 
እና ‹‹እኔ እና አብዮቱ›› የሚሉ ሁለት የኢትዮጵያ ታሪክ 
መጻሕፍትን ለንባብ አብቅተዋል። በሌሎች መሪዎች 
የተጻፉት ከታሪክነት ይልቅ በፖሊሲ እና በተለያዩ 
ፍልስፍናዊ ጉዳዮች ላይ የሚያተኩሩ ናቸው። 

በመሪዎች በሚጻፉ የታሪክ መጻሕፍት ላይ 
በታሪክ ባለሙያዎች ሁለት ሀሳብ ይነሳል። አንደኛው፤ 
በራሳቸው በታሪኩ ተዋናዮች መጻፉ ‹‹ከፈረሱ 
አፍ›› ያደርገዋል የሚል ነው። ሁሉን ነገር በዝርዝር 
ስለሚያውቁት ዋናው ምንጭ ያለው እነርሱ ጋ መሆኑ 
ነው። 

ሁለተኛው ሀሳብ ግን የዚህ ተቃራኒ ነው። 
የራሳቸውን ጥፋቶች በመሸፈን እና የተቀናቃኞቻቸውን 
ጥፋት በማጉላት አድሎ ያደርጋሉ የሚለው ነው። 
ታሪክ ከፖለቲከኞች (መሪዎች) ይልቅ በገለልተኛ 
የታሪክ ባለሙያ ቢጻፍ ይሻላል የሚል ምክረ ሀሳብ 
ያቀርባሉ።

ነገሩን እግረ መንገድ አነሳነው እንጂ የዚህ ጽሑፍ 
ዓላማ የታሪክ መጻሕፍትን መገምገም አይደለም። 
የዛሬ የዘመን ጥበብ መነሻችን ባለፈው ቅዳሜ 
መስከረም 28 ቀን 2015 ዓ.ም በዋቤ ሸበሌ ሆቴል 
የተመረቀው የቀዳማዊ አጼ ኃይለሥላሴ ‹‹ሕይወቴ 
እና የኢትዮጵያ እርምጃ» መጽሐፍ ነው። 

መጽሐፉ ለመጀመሪያ ጊዜ የታተመው በ1965 
ዓ.ም ነው። አሁን ላይ የመጽሐፉን ተደራሽነት 
ለማስፋት እና ለዘመኑ አንባቢ በሚሆን መንገድ 
በድጋሜ ታትሞ ለንባብ በቅቷል። መጽሐፉ በድጋሜ 
የታተመው አዲስ ባህልና ጥበብ ከቀዳማዊ አጼ 
ኃይለሥላሴ ፋውንዴሽን ጋር በመተባበር ነው። 
የመጽሐፉን አርትኦት ጋዜጠኛና አርታኢ ጥበቡ 
በለጠ ሠርቶታል።

ጋዜጠኛ ጥበቡ በለጠ በተለይም ለአዲስ ዘመን 
ጋዜጣ እንደገለጸው፤ መጽሐፉን በድጋሜ ማሳተም 
ያስፈለገው ተደራሽነቱን ለማስፋት እና ለዘመኑ 
አንባቢ ምቹ የሆነ ቅርጽ እንዲኖረው ነው። ንጉሡ 
መጽሐፉን የጻፉት ከ86 ዓመታት በፊት በስደት 
እንግሊዝ አገር በነበሩበት ጊዜ ነው። መጽሐፉ 
የታተመው በ1965 ዓ.ም ቢሆንም የጻፉት ግን ከ1929 
ዓ.ም ጀምሮ በእንግሊዝ አገር በነበሩበት ጊዜ ነው።

እንደ ጥበቡ ገለጻ፤ በወቅቱ የነበረው የሥርዓተ 
ጽሕፈት ቅርጽ ለአሁኑ ትውልድ ምቾት አይኖረውም፤ 
ለምሳሌ በየቃላቱ መካከል ሁለት ነጥብ ነበር፤ አሁን 
በሁለት ነጥብ ምትክ በቃላት መካከል ክፍት ቦታ 
ነው የሚተወው። እንዲህ ዓይነት የሥርዓተ ነጥብ 
እና አንዳንድ በዚህ ዘመን ትርጉማቸው ሊታወቅ 
የማይችሉ ቃላት ላይ አማራጭ ትርጉም ተቀምጧል።

በሌላ በኩል በዚያን ዘመን እንደ መደበኛ 
ቃላት ያገለግሉ የነበሩ እና አሁን ላይ ግን በጊዜ 
ሂደት ትርጉማቸው የተቀየረ ወይም ነውር ትርጉም 
የሚሰጡ ቃላት እንዲቀየሩ ተደርጓል። ለምሳሌ 
የአካል ጉዳተኛን ለመግለጽ በቀድሞው ጊዜ የነበሩ 
ቃላት እና አሁን ላይ የምንጠቀማቸው ቃላት 
ይለያያሉ፤ እነዚህንና የመሳሰሉትን የቃላትና የቅርጽ 
ማስተካከያ ሲደረግ ይዘት ላይ ምንም የተነካ ነገር 
እንደሌለ ጥበቡ ተናግሯል። 

ወደ ዕለቱ የመጽሐፉ ምርቃት ድባብ እንሂድ። 

ዋለልኝ አየለ

በሄድኩባቸው መድረኮች የመጽሐፍ ምርቃት ላይ 
በብዛት የማስተውለው ብዙ ባዶ ወንበሮች ነበር። 
የሚመጣው ታዳሚም ከተጠቀሰው ሰዓት በብዙ 
ዘግይቶ ነው። ብዙ የመጽሐፍ ምርቃት ላይ ቀድሜ 
እየደረስኩ እስከሚጀመር መጠበቅ ተማርሬ ነበር።

በዚህ መጽሐፍ ምርቃት ዕለት 40 ደቂቃ 
አካባቢ ዘግይቼ ነበር የደረስኩ። ስደርስ ፕሮግራሙ 
ተጀምሯል፤ ምክንያቱም ወንበሩ ቀድሞ ነው 
የሞላው። እኔ ስደርስ የአዳራሹ በር ላይ የቆመው 
ሰው ብዙ ነው። ይህን ያህልም ቆይቼ አልተጀመረም 
ብዬ ቀድሜ በመድረሴ እየተቆጨሁ ጠጋ ስል ቦታ 
አጥተው የቆሙ ናቸው። ቁጭቴ ወዲያውኑ ‹‹ምነው 
በዘገየሁ ነበር!›› ከሚል፤ ወደ ‹‹ለምን ዘገየሁ!›› 
ተቀየረ።  

ወደ ውስጥ ስገባ ‹‹ራስ ተፈሪያን›› የሚባሉት 
አረንጓዴ ብጫ ቀይ ለብሰው መግቢያውን 
አድምቀውታል። የይሁዳ አንበሳ ያለበትን የኢትዮጵያ 
ሰንደቅ ዓላማ የለበሱም ይታያሉ። ‹‹ድሬድ›› 
የሚባለው ረጃጅም  ፀጉራቸው እነርሱነታቸውን 
ይናገራል። በኢትዮጵያ ወዳድነታቸው ይታወቃሉ።

እነዚሁ ራስ ተፈሪያን በፕሮግራሙ መጨረሻ 
አካባቢ የኪነ ጥበብ ሥራዎቻቸውን አቅርበዋል። 
በአረንጓዴ፣ ቢጫና ቀይ ቀለማት አሸብርቀው፣ 
የይሁዳ አንበሳ ያለበትን (በንጉሡ ጊዜ የነበረው 
ማለት ነው) የኢትዮጵያ ሰንደቅ  ዓላማ ይዘው 
የሙዚቃ ሥራዎቻቸውን አቅርበዋል። ከመድረኩ ፊት 
ለፊት ደግሞ የቀዳማዊ አጼ ኃይለሥላሴ ፎቶ በአሁኑ 
የኢትዮጵያ ሰንደቅ ዓላማ (መሐሉ ላይ የኮከብ አርማ 
ያለው) ታጅቦ ይታያል። ራስ ተፈሪያኑ በተሰጣቸው 
የመድረክ ዕድል ስለቀዳማዊ አጼ ኃይለሥላሴ እና 

ኢያሱ መካከል ስለተፈጠረው መቀያየም፣ በንግሥት 
ዘውዲቱ እና በእርሳቸው መካከል ስለነበረው 
ግንኙነት፣ የተለያዩ ዓለም አገራት ያደረጉትን 
ጉዞ እና የዓለም መንግሥታት ማህበርን ጨምሮ 
ለኢትዮጵያ ያደረጓቸውን እንቅስቃሴዎች፣ ስለአሰብ 
እና የባህር ወደብ፣ ስለሕገ መንግሥት፣ ስለጦር 
ሠራዊት ማደራጀት እና በአጠቃላይ ከግማሽ ክፍለ 
ዘመን በላይ በዘለቀው የሕይወት እና የአገር መሪነት 
ታሪካቸው ይነግረናል። 

መጽሐፉ ሥነ ጽሑፍም ነው ማለት ይቻላል። 
ንጉሡ የሚታወቁበት አንደኛ መደብ ብዙ ቁጥር 
አገላለጽ (እኛ) በመጽሐፉ ውስጥ በጉልህ ይታያል። 
የራሳቸውን ታሪክ ሳይቀር በአንደኛ መደብ ብዙ ቁጥር 
ነው የሚገልጹት። ከዚህ በተጨማሪ አገላለጻቸው 
ኃይማኖታዊ አገላለጽ ያለው ሲሆን ሥነ ጽሑፋዊ 
ውበትም አለው። 

ታሪክ በባለቤቱ ሲጻፍ አድሎ ሊኖረው ይችላል 
የሚለውን ሀሜት ንጉሡ ያወቁት ይመስላል። ለዚህም 
ነው በመግቢያው ላይ ሆን ብለው ስህተት እንዳይሠሩ 
እና የሰዎችን ስም ያለአግባብ እንዳያነሱ ፈጣሪ 
እንዲጠብቃቸው ይማጸናሉ። ለእውነተኝነታቸው 
ፈጣሪ የልባቸውን እንደሚያውቅና መደበቁ ወይም 
መዋሸቱ እንደማይጠቅም ይገልጻሉ። ለምሳሌ፤

‹‹… በዚህ ታሪክ ውስጥ የሌላ ሰው ስም 
በሚጠራበት መስመር ሁሉ በማዳላት ወይም 
በመጥላት ሳይሆን በስህተት ከሚሆነው በስተቀር 
እውነቱን ብቻ ለመጻፍ ልባችንን ዳኛ ማድረጋችንን 
አንተ ታውቃለህ…›› ይላል። 

ንጉሡ ትምህርት እና ዘመናዊነትን በኢትዮጵያ 
ለማስፋፋት ያደረጉት ጥረት በተለያዩ አጋጣሚዎች 
ይነገርላቸዋል። ትምህርትን ሲያስፋፉ ከምዕራባውያን 
ሥልጣኔ የቀሰሙት ስለነበር በአገር ውስጥ ያለው 
ማኅበረሰብ ለመቀበል ይቸግረው ነበር። ይህን ችግር 
ተረድተው ይመስላል በመጽሐፋቸው መግቢያ ላይ 
ይህ አገላለጽ ይገኛል።

‹‹… ሕፃንን ልጅ በማባበልና በማስለመድ 
ካልሆነ በቀር በእጁ የያዘውን ነጥቆ ቢወስዱበት 
ደስ አይለውም። በማሳየትና በመቅመስም ካልሆነ 
በቀር ማናቸውንም ምግብ ቢሰጡት ሊመገበው 
አይፈቅድም። ጥርስም እስቲያበቅል ወተት ወይም 
ሌላ ለስላሳ ምግብ ካልመገቡት ዳቦ ወይም ሥጋ 
ቢያቀርቡለት ሊመገበው አይችልም…›› ይላል። 

አገላለጾቻቸው በእንዲህ ዓይነት ሥነ ጽሑፋዊ 
የሆነ የዘይቤ አገላለጽ የተጻፉ ናቸው። ነገሮችን 
በማመሳሰል፣ በማነፃፀር ይገልጻሉ። ሀሳባቸውን 
ግልጽ ሊያደርግ የሚችል ተምሳሌት ይጠቀማሉ። 

ይህን አገላለጽ የተጠቀሙት የኢትዮጵያን ነባር 
ልማድ በአንድ ጊዜ መናድ አይቻልም ለማለት ነው። 
ልማዳዊ የሆኑ ነገሮችን በዘመናዊ ነገሮች ለመቀየር 
በኃይል ከማድረግ ይልቅ ጥቅሙን እያሳዩ ማለማመድ 
ይሻላል ለማለት ነው። በዘመኑ ከአውሮፓ የሚመጣ 
ነገር ሁሉ ተቃውሞ ያጋጥመው እንደነበር ይነገራል፤ 
ይህ የቆየና የኖረ ልማድ ንጉሡን አስቸግሯቸው ነበር 
ማለት ነው። ስለዚህ ዘመናዊ ትምህርትን ለማስፋፋት 
ትግል አድርገዋል ማለት ነው።

በተለምዶ ‹‹የ60ዎቹ ትውልድ›› የሚባሉት 
አብዮት አንቀሳቃሾች ወደ አውሮፓ ሄደው ይማሩ 
እንደነበር ራሳቸው አብዮተኞች የጻፉት መጽሐፍ 
ይነግረናል። እነዚህን ሰዎች ወደ አውሮፓ ሄደው 
እንዲማሩ ያደረጋቸው የንጉሡ መንግሥት ነው። 

በዚያን ዘመን የተጻፉ መጽሐፎች ፖለቲካና 
ታሪክ ብቻ ሳይሆኑ የሥነ ጽሑፍ ማስተማሪያዎችም 
ናቸው። ልቦለዶችም ቢሆን እልም ያለ የፖለቲካ 
ይዘት ያላቸው ነበሩ። ለምሳሌ ፍቅር እስከመቃብር 
እና አልወለድም ሥነ ጽሑፍ እና ፖለቲካ ናቸው። 
የታሪክ መጻሕፍትም አጻጻፋቸው የሥነ ጽሑፍ ውበት 
ያለው ነው። ምሳሌያዊ ንግግሮችን ይጠቀማሉ።

በከፍተኛ የመንግሥት የሥራ ኃላፊነት ላይ ያሉ 
ሰዎች የአገራቸውን ነባራዊ ሁኔታ የማወቅ ዕድላቸው 
ሰፊ ነውና የአሁን ዘመን ሰዎችም የሕይወት፣ የሥራ 
እና የአመራርነት ታሪካቸውን ሊጽፉልን ይገባል።

 እንደ ሥነ ጽሑፍም እንደ ታሪክም

ስለኢትዮጵያ ያላቸውን ፍቅር አንዳንድ የአማርኛ 
ቃላትም እየቀላቀሉ ተናግረዋል። 

ሌላው በመድረኩ ላይ የተስተዋለው ነገር 
የአርበኞች ስሜት ነው። በተለይም አንድ አባት 
ስለቀዳማዊ አጼ ኃይለሥላሴ ሲወራ ድንገት ነሸጥ 
አድርጓቸው ተነስተው ፉከራ ጀመሩ። ታዳሚውም 
መድረክ መሪውም በወኔያቸው ተማርኮ ስለነበር 
ሰፋ ያለ ዕድል ተሰጣቸው። የንጉሡን ሥራዎችና 
ብልህነቶች የሚገልጹ ቃላትን በመጠቀም በመድረኩ 
ላይ ሲጎማለሉ ቆይተዋል።

በመጽሐፍ ምርቃቱ ላይ እንደነ ዶክተር አየለ 
በከሪ እና መምህር ታዬ ቦጋለ ያሉ የታሪክ ሰዎች ገለጻ 
አድርገዋል። ቀዳማዊ አጼ ኃይለሥላሴ ዘመናዊት 
ኢትዮጵያን ለመገንባትና ትምህርትን ለማስፋፋት 
ያደረጓቸው ሥራዎች ተነግረዋል።

ወደ መጽሐፉ ስንመጣ፤ በቅርጽ በኩል የምዕራፍ 
ይዘቶች ብቻ (መግቢያና መውጫ አካባቢ ያሉትን 
ሳይጨምር ማለት ነው) ከ260 ገጾች በላይ ነው። 
መጽሐፉ በ450 ብር ዋጋ ይሸጣል። የመጽሐፉ የፊት 
ሽፋን ‹‹ሕይወቴ እና የኢትዮጵያ እርምጃ›› ከሚለው 
ስሙ ሥር የቀዳማዊ አጼ ኃይለሥላሴ ፎቶ በትልቁ 
ይታያል። ከፎቶው ሥር የራሳቸው ስም ተጽፏል። 
የጀርባ ሽፋኑ ላይ የጋዜጠኛና አርታኢ ጥበቡ በለጠ 
መልዕክት ተጽፏል። 

ይዘቱ የቀዳማዊ አጼ ኃይለሥላሴን ግለሰባዊ 
እና ንጉሣዊ ታሪክ ጨምሮ በተለይም በእርሳቸውና 
በሥርዓታቸው የነበረውን የኢትዮጵያን ታሪክ 
ይነግረናል። 

የተፈሪ መኮንንን ሕፃንነት፣ ደጃዝማችነት እና 
ከዚያም ንጉሠ ነገሥትነት። በእርሳቸው እና በልጅ 



ሰላማዊት  ውቤ

‹እራበ -- ን   ወገን   ጧሪ   ቀባሪ   ልጅ   የለንም››  
ይሄን   እያሉ   ሲለምኑ  ያስተዋልናቸው  አረጋውያን  
ሴት  እጅግ  አንጀት  ይበላሉ።  ልብሳቸው  የተዳደፈ  
ነው። በዚህ  ላይ  ቡጭቅጭቅ  ብሎና  ተጣጥፏል። 
በእጅጉ  ተጎሳቁለዋል ። በያዙት  ዱላ  ታግዘውና  
ተደግፈው  ለመቆም  ቢሞክሩም  የዕድሜ  ጫና  አቅምና  
ጉልበታቸውን   እየተፈታተነው ራሳቸውን ችለው 
መቆም ተስኗቸዋል ። እንደምንም እየተንገታገቱና 
እየተንቀጠቀጡ የሚያወጡት የልመና ድምፅ ይጎተትና 
ይቆራረጣል።  

ዕድሜ ከጉስቁልና ጋር ተዳምሮ የእሳቸውን  ያህል 
አቅም ያሳጣቸው አረጋዊ ባለቤታቸው አንጀት በሚበላ 
አሳዛኝ  ሁኔታ ከፊት ለፊታቸው መሬት ላይ ተኝተዋል።  
‹‹እራበ --  ን--››  አረጋዊቷ ራበን ሲሉ  ያወጡት የልመና 
ድምጽ  እኝህን መሬት  ላይ  የተኙ ባለቤታቸውንም 
ይወክላል።  ቅዱስ ማርቆስ ቤተክርስቲያን አካባቢ 
ያለውን  የአዲስ አበባ ዩኒቨርሲቲን አጥር ተደግፈው 
በጠዋት የሚለምኑ የነዚህ ጥንድ አረጋውያን ሁኔታ 
የመንገድ  ተላላፊውን  ትኩረት ሁሉ የሚስብ  ነበር።   

‹‹ነግ በኔ ›› የሚለውን ያሰቡት የመሰሉ ሁለት 
ወደ ሥራ የሚሄዱ ባልና ሚስቶች በየፊናቸው 
ከንፈራቸውን  እየመጠጡ የቋጠሩትን ምሳ  ሳህን 
ፈትተው በአቅራቢያው ካለው ሱቅ በደረቴ ፌስታል 
በመግዛት ለአረጋውያኑ ጥንዶች   ዘረገፉላቸው። ደግሞ 
ወንድየው ከኪሱ ድፍን 50 ብር አውጥቶ ከተኙት 
ባለቤታቸው ፊት ያነጠፉት ጨርቅ  ላይ  ጣለላቸው። 
ይሄ ወደ ሥራ የሚጓዙት ባልና ሚስቶች በጎነት ብዙዎች 
በሀዘኔታ ለጥንዶቹ አረጋውያን እጃቸውን እንዲዘረጉ  
አደረገ ።  ዕውነት ለመናገር እርጅና ያዛላቸው ወንድና 
ሴት አዛውንቶች መንገድ ዳር ወድቀው እያዩ በኩራት 

ልዩ ልዩ
ማህበራዊ

ዓለም አቀፍ

ተራምዶ   በዚያ አካባቢ ማለፍ የቻለ ማንም መንገደኛ 
አልነበረም ።

አረጋውያን አሁንም በከፋ ድህነትና ጉስቁልና 
ውስጥ ሕይወታቸውን እየገፉ ይገኛሉ። ከባዱ ኑሮ 
ውድነት  እንግልትና መከራቸውን አባብሶታል። ከነዚህ 
አረጋውያን መካከል አንዳንዶች ጧሪ ቀባሪ ያጡት 
ዕድሜ ተጭኖ  ከሚያብረከርከው ጉልበትና አቅማቸው 
ጋር እየታገሉ በየመንገዱ ይለምናሉ ።ለልመና 
የሚሆንም አቅምና አንደበት   አጥተው በየመንገዱ 
ወድቀውም  ይታያሉ። በጡረታ ዘመናቸውም እንኳ 
ጧሪ ደጋፊ ስለሌላቸው ራሳቸውን መሸከፍ  የማይችሉ 
በርካታ አረጋውያን በሀገራችን በየአካባቢው ይገኛሉ። 
እነዚህ አረጋውያን በሕይወት ዘመናቸው ዓይናቸውን  
በዓይናቸው ማየት አለመቻላቸው ጧሪና ቀባሪ  
አሳጥቷቸዋል ።ሁለት ሦስትና ከዛ በላይ ወልደው 
ልጆቻቸው ያለቁባቸው፤  ብኩን የሆኑባቸው እንዲሁም 
እንደነሱ ሁሉ ከእጅ አይሻል ዶማ ›› እንዲሉት ተረት 
እንኳን ለእነሱ ሊተርፉ ለእራሳቸውም  የማይሆኑበት 
ሁኔታ አለ።   

እናት አረጋዊ አልማዝ አሰፋ ለዚህ ማሳያ ይሆናሉ። 
እንዳወጉን በሕይወት ዘመናቸው  የወለዷቸው ልጆች  
10 ናቸው የተወሰኑት በልጅነታቸው ሞተዋል። 
ሰባቱ ግን አሁንም በሕይወት አሉ።  ሆኖም ፊቱኑ 
ጉልበታቸው ሳይደክም   በወጣትነት ዘመናቸው 
ኑሯቸው ከእጅ ወደ አፍ ነበር። በዚህ ምክንያት እሳቸው 
እንዳለመማራቸው ሁሉ ልጆቻቸውን  ሊያስተምሩ 
አልቻሉም። ጥበቃ በሚሰሩት ባለቤታቸው ገቢ 
ነበር ለረጅም ጊዜ ሲያስተዳድሯቸው  የቆዩት። ከ15 
ዓመት በፊት እኝህ ባለቤታቸው በሞት ሲለይዋቸው 
ልጆቻቸውም በየአቅጣጫው ራሳቸውን ለማዳን 
ተበታተኑ።አሁን ላይ የት እንዳሉ እንኳን አያውቁም። 
ሕይወታቸውን በልመና መግፋት ከጀመሩም 15 ዓመት 

ያህል አስቆጥረዋል።  
አባት አረጋዊ ተስፋሁን ድፋባቸው ደግሞ  ልጅ  

አልወለዱም። ባለቤታቸውም እሳቸውም መካን 
ናቸው። አሁን  ላይ ባለቤታቸው በአቅም እጦት እቤት 
ከዋሉ ዓመታት አስቆጥረዋል። እሳቸው የመንግሥት 
ሠራተኛ ስለነበሩ ጥቂት  የጡረታ አበል አላቸው። 
ሆኖም ከኑሮ ውድነቱ ጋር መጣጣም አልቻለም። 
የቀበሌ ቤት ኪራይ፤ የውሃና መብራት  እንዲሁም ቀለብ 
መሆን ባለመቻሉ በእጅጉ እየተቸገሩ ነው። አንዳንዴ 
ለመብራት ብቻ ከፍለውት ቀለብ ሳይተርፋቸው 
ይቀራል። ይሄኔ  አፍ አውጥተው የሚያውቋቸውን 
ሰዎች እየለመኑ ሲያሟሉት ቆይተዋል ።አሁን ላይ ግን 
ሰው ሰልችቷቸዋል ። የሰው ፊት ማየቱም ገርፏቸዋል። 
ሲብስባቸው ልመና ወጥተው የእራሳቸውንና 
የሚስታቸውን ኑሮ ይደጉማሉ። በተለይ የንግስና 
የበዓላት ቀን ከቤተክርስቲያን ውለው የበሰለ ምግብ 
ሳይቀር እየወሰዱ ባለቤታቸውን ይመግባሉ  ።   

ሆኖም በየትኛውም የሀገራችን አካባቢ በተለይም 
በመዲናችን አዲስ አበባ ያለው ማኅበረሰብ እነዚህን   
የኅብረተሰብ ክፍሎች አይቶ እንዳላየ የማለፍ ጨካኝ 
ልቦና የለውም። በግልም፤ በጋራ ተደራጅቶና ተሰባስቦም 
እንዲሁም  ማኅበር አቋቁሞ ሳይቀር የመደገፍ ባህል 
አዳብሯል። በርግጥ መንግሥትም ቢሆን የወደቀ 
ቤታቸውን በአማረ ሁኔታ አፍርሶ  ከመገንባትና አልፎ 
አልፎም ቢሆን ማዕድ ከማጋራት ጀምሮ ለአረጋውያን 
አቅሙ የፈቀደውን ድጋፍ እያደረገ ይገኛል። 

     አሁን ላይ ኑሮ ከመወደዱና ጫናው ለአረጋውያን 
በመክበዱ ኅብረተሰቡ ፀበል ፃዲቅ ሲያደርግ እንዲሁም 
ዝክር  ሲዘክር እንኳን እንዲህ ዓይነት አረጋውያንን 
ሰብስቦ የሚያበላበት ጊዜ ቀላል አይደለም።  አራት 
ኪሎ ማርያም  ቤተክርስቲያን ውስጥ የሚገኙት 
እማሆይ አስካለ ገብረመስቀል ኅብረተሰቡ እንዲህ 

ዓይነቱን ልምድ እንዲያዳብር   ከሚያበረታቱ እናቶች 
መካከል አንዷ ናቸው ። እሳቸውም ዓመታዊና 
ወርሐዊ የማርያምን በዓል የሚዘክሩት አቅማቸው  
ለደከመና ጠዋሪ ቀባሪ ያጡ አረጋውያን ሰብስበው 
በማብላት እንደሆነ ይናገራሉ ። ቄስ አለማየሁ ሁንዴሳ  
እንደሰጡን አስተያየት ቤተክርስቲያን እንዲህ ዓይነቱን 
ባህል ታበረታታለች ። ማኅበረሰቡ ሰርግ ፤ተዝካርና 
የተለያዩ ድግሶች ሲኖሩት  ከሌላው የኅብረተሰብ ክፍል 
ይልቅ አረጋውያንን ጠርቶ እስከማብላት የደረሰበት 
ሁኔታ  አለ።    

ከሴቶችና ማኅበራዊ ጉዳይ ሚኒስቴር ኮሙኒኬሽን 
ዳይሬክቶሬት እንዳገኘነው መረጃ አረጋውያን 
በድህነት፣ በሕመም፣ በጉልበት ማነስ፣ ከማኅበራዊ 
ሕይወት መገለል፣ በአመጽ፣ በብቸኝነት፣ በብዝበዛ፣ 
ለሰው ልጅ መሠረታዊ ፍጆታ በሆኑ በምግብ፣ በልብስ 
እና በመጠለያ እጦት እንደሚሰቃዩ ይታወቃል። እንደ 
መንግሥት ይሄን ታሳቢ  አድርጎና  የአረጋውያንን 
ጉዳይ በዳይሬክቶሬት ደረጃ አቋቁሞ የሚደረግ ድጋፍ 
ቢኖርም ሀገሪቱ ካለችበት የኢኮኖሚ አቅም ማነስና 
በእንዲህ ዓይነት አሳዛኝ ሁኔታ ሕይወታቸውን የሚገፉ 
አረጋውያን ብዛት አንፃር በኅብረተሰቡም እንዲደገፉ 
ይፈልጋል ። በበቂ የጤና እንክብካቤ ማነስ፣ በጠያቂ 
መጥፋት፣ አመጽ እና ጦርነት በሚቀሰቀስበት ጊዜ በቂ 
ድጋፍ የማያገኙበት ጊዜ  ቀላል ባለመሆኑ ኅብረተሰቡ 
በቅርቡ ካሉ ከአረጋውያን ጋር እርስ በእርሱ መደጋገፍ 
ግድ ይለዋል ። አረጋውያን ላካበቱት የሕይወት ልምድ 
እና እውቀት አስፈላጊውን ክብር መስጠትም ይገባል። 
በማኅበራዊ ሕይወት እንዲሳተፉ ማድረግ መገለልን 
የሚያስወግድ በመሆኑ ለማኅበረሰቡ ትምህርት፣ 
ስልጠና፣ ዘላቂነት ያለው ግንዛቤ ማስጨበጫ እና 
የአቅም ግንባታ ሥራ መሠራት ተገቢ በመሆኑ በዚሁ 
ጉዳይ እየተሠራ እንደሚገኝ ዳይሬክተሩ አቶ ደረጀ ታዬ 
ያወሳሉ።  

እስራኤል እና ሊባኖስ ቋሚ የሆነ የባሕር ድንበር 
ለማቋቋም “ታሪካዊ” የሆነ ስምምነት መድረሳቸውን 
አሜሪካ አስታወቀች። ዲፕሎማሲያዊ ግንኙነት 
የሌላቸው ሁለቱ አገራት፤ የባሕር ላይ የድንበር 
ስምምነት ማድረጋቸው በሜዲትራኒያን ባሕር ላይ ያለ 
የተፈጥሮ ጋዝ አውጥተው እንዲጠቀሙ ይረዳቸዋል 
ተብሏል።

የእስራኤል ጠቅላይ ሚኒስትር ያኢር ላፒድ 
አገራቸው ከሊባኖስ ጋር የደረሰችው ስምምነት 
ደኅንነቷን እንድታስጠብቅ እና ቢሊዮኖችን ወደ 
ኢኮኖሚዋ እንድታስገባ እንደሚረዳት ገልጸዋል። 
የሊባኖስ ፕሬዚዳንት ሚቼል ኡን ደግሞ ስምምነቱን 
‘አጥጋቢ’ ሲሉ ገልጸውታል።

ሁለቱ አገራት በሜዲትራኒያን ባሕር ላይ 860 
ስኩዌር ኪሎ ሜትር የሚሸፍን ቦታ አጠቃቀምን 
በተመለከተ የደረሱት ስምምነት ይዘት ዝርዝር 
እስካሁን ይፋ አልሆነም። ይሁን እንጂ ሪፖርቶች 
እንደሚጠቁሙት ከሆነ ከዚህ ስምምነት ብዙ ተጠቃሚ 
የሆነችው እስራኤል ነች። ካሪሽ የተሰኘው ጋዝ ማውጫ 
ስፍራ እንዲሁም ቃና የተባለ ጋዝ ሊወጣበት የሚችል 
አነስተኛ ክፍል ለእስራኤል ተሰጥቷል።

በዚህ ስምምነት መሠረት የቃና አብዛኛው አካል 
በሊባኖስ ይዞታ ስር የገባ ሲሆን፤ ሊባኖስ ከእስራኤል 
በኩል ካለ ቦታ ጋዝ የምታወጣ ከሆነ ለእስራኤል 
ክፍያን ትፈጽማለች። 

ዋይት ሃውስ፣ ሁለቱ አገራት ቋሚ የባሕር ድንበር 
እንዲኖራቸው ከስምምነት በመድረሳቸው ፕሬዚዳንት 
ጆ ባይደን የሁለቱን አገራት መሪዎች እንኳን ደስ 
ያላችሁ ብለዋቸዋል ብሏል። ባይደን ስምምነቱን 
በተመለከተ ባወጡት መግለጫ “ስምምነቱ የኃይል 

እስራኤል እና ሊባኖስ ‘ታሪካዊ’ የባሕር ድንበር 
ስምምነት አደረጉ 

አረጋውያንን መደገፍና  የማኅበረሰባችን  ባህል

አቅርቦት መገኛዎችን በማልማት ሁለቱንም ሀገራት 
በመጥቀም የበለጠ የተረጋጋ እና የበለጸገ ቀጠናን 
ይፈጥራል”። ፕሬዚዳንቱ ጨምረውም ሁለቱም 
አካላት የተደረሰውን ስምምነት ለማስከበር ቁርጠኛ 
አቋም ማሳየት አለባቸው ብለዋል።

ካሪሽ ከሚሰኘው ቦታ ጋዝ በማምረት ለአውሮፓ 
ኅብረት የመሸጥ የቀደመ ዕቅድ ለነበራት እስራኤል 
ስምምነቱ ትልቅ ቦታ ይኖረዋል። የእስራኤል ጠቅላይ 
ሚኒስትር ላፒድ፤ “ይህ ታሪካዊ ስምምነት የእስራኤልን 
ደኅንነት የሚያረጋግጥ፣ ወደ እስራኤል ኢኮኖሚ 

በዓለም አቀፍ ደረጃ ቢያንስ 54 ታዳጊ ሀገራትን 
ጨምሮ 25 ከሰሐራ በታች ያሉ የአፍሪካ ሀገራት ወደ 
አስከፊ ድህነት እንዳይገቡ አፋጣኝ የብድር እፎይታ 
ያስፈልጋቸዋል ሲል የተባበሩት መንግሥታት የልማት 
ፕሮግራም አስታወቀ። 

ትናንት ድርጅቱ ባወጣው መረጃ ለኢኮኖሚ ቀውሱ 
ሀገራት እየሰጡት ያለውን ምላሽ በመጥቀስ፥ ሊያስከትል 
የሚችለውን ተፅዕኖ አመላክቷል፡፡ 

የብድር ዕዳ ጫናን ለማቃለል የሚረዱና ለብድር 
ማስተካከያዎችን ለማድረግ የሚያግዙ የፖሊሲ 
እርምጃዎችን በመረጃው አካቷል። 

እነዚህ 54 ሀገራት 18 በመቶ የሚጠጋውን የዓለም 
ሕዝብ የሚገኝባቸው መሆናቸውን ያነሳው ፕሮግራሙ፥ 
ከዚህ ውስጥ ከ50 በመቶ በላይ የሚሆኑት በከፋ ድህነት 
ውስጥ የሚኖሩ ናቸው መባሉን ኤፍቢሲ ዘግቧል፡፡ 

እንደ ፕሮግራሙ የሚያስፈልገውን የብድር እፎይታ 
አለማቅረብ ትልቅ ዋጋ ያስከፍላል። ብድር እፎይታው 
የሚደረገው በዓለም ባንክ እና በተባበሩት መንግሥታት 
ድርጅት ብያኔ መሠረት ደሀ እና ያላደጉ ሀገራት ለተባሉ 
እና በአሁኑ ወቅት የብድር ዕዳቸውን ለዓለም ባንክ እና 
ለዓለም የገንዘብ ድርጅት እየከፈሉ ለሚገኙ ሀገራት 
እንዳለበት ተገልጿል።

ይህ እርምጃ በ1930ዎቹ ካጋጠመው ታላቁ የኢኮኖሚ 
ድቀት ወዲህ የዓለም ኢኮኖሚን ካጋጠመው ከፍተኛ 
ድቀት ለመታደግ እየተወሰዱ ከሚገኙ የተቀናጀ ዓለም 
አቀፍ እርምጃዎች መሆን እንዳለበት ነው የተነገረው።

 

ዓለም ላይ 54 ሀገራት 
አስቸኳይ የብድር እፎይታ 

እንደሚያስፈልጋቸው ተገለጸ 

ቢሊዮኖችን የሚያስገባ እና የሰሜን ድንበራችን 
መረጋጋትን የሚያረጋግጥ ነው” ሲሉ ገልጸዋል።

የሊባኖሱ ጠቅላይ ሚኒስትር ናጂብ ሚካቲ 
የስምምነቱ ዝርዝር ለአገሪቱ ፕሬዚዳንት ቀርቦ 
ከተመለከቱት በኋላ የስምምነቱ ይዘት ለሕዝብ ይፋ 
እንደሚሆን ተናግረዋል። በምጣኔ ኃብት እና ፖለቲካዊ 
ቀውስ ውስጥ የምትገኘው ሊባኖስ፤ ካለችበት የምጣኔ 
ኃብት ችግር ለመውጣት የጋዝ ክምችት ማግኘት 
እና መጠቀሟ ትልቅ ትርጉም እንደሚኖረው ቢቢሲ 
ዘግቧል። 

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ሐ
ሙ

ስ
ታላቁ ሩጫ በኢትዮጵያ ከሩጫም ባሻገር

ብርሃን ፈይሳ  
  
የአትሌቲክስ ባለሙያዎች ሩጫ ከስፖርትም በላይ 

መሆኑን በተደጋጋሚ ሲገልጹ ይሰማል። በእርግጥም 
አትሌቲክስ ከስፖርት ባለፈ ዘርፈ ብዙ ጥቅም ያለው 
መሆኑን እንደ ኢትዮጵያ ባሉ አገራት ማረጋገጥ 
ይቻላል። አትሌቲክስ ኢትዮጵያን ለዘመናት በመልካም 
ሲያስጠራና ገጽታዋንም ሲገነባ የኖረ ስፖርት ሲሆን፤ 
የኢትዮጵያዊነትና የአንድነት ማሰሪያ ሆኖም ያገለግላል። 
ሩጫ ለብዙዎች ሥራ ሆኖ የሥራ ዕድልን ፈጥሯል፤ 
መተሳሰብና የመረዳዳት መንገድ መሆኑንም አሳይቷል። 

ኢትዮጵያ ስማን ካስጠሯት ብርቱ አትሌቶቿ 
እንዲሁም ለስፖርቱ ምቹ ከሆነው ድንቅ ተፈጥሮዋ 
ባሻገር የወርቃማ አትሌቶች አገር መሆኗን በታላቁ የሩጫ 
በኢትዮጵያ እያስመሰከረች ትገኛለች። ያለፉትን 22 
ዓመታት ከመላው ዓለም የተውጣጡ ታዋቂ አትሌቶችን 
በማሳተፍ በሕዝብ ዘንድ ተወዳጅነት ከማግኘት ባለፈ 
የአገርን መልካም ገጽታ በመገንባት ላይ የሚገኘው ይህ 
እንደ ስሙ ታላቅ የሆነ የጎዳና ላይ ውድድር ለአገር 
እያበረከተ የሚገኘው ዘርፈ ብዙ አስተዋፅኦ በቀላሉ 
የሚታይ አይደለም። ከዓለም ምርጥ አስር እንዲሁም 
ከአፍሪካ ቀዳሚ የጎዳና ላይ የሩጫ ውድድር የሆነው 
ግዙፉ ታላቁ ሩጫ በኢትዮጵያ በዓለም አቀፉ የጎዳና ላይ 
ሩጫዎች ዕውቅና ሰጪ ተቋም አባልም ነው። ይህም 
ኢትዮጵያውያን እና የሌሎች አገራት ዝነኛ አትሌቶች 
ውድድሩን እንዲመርጡት በማድረግ በስፖርቱ ዘርፍ 

ከፍተኛ አስተዋጽኦ በማበርከት ላይ ይገኛል። 
ይህ በሩጫ ስፖርት ላይ ትኩረቱን ያደረገ ተቋም 

መርሃ ግብሩን ከውድድርነት ባለፈ ዘርፈ ብዙ ማህበራዊ 
ጉዳዮችን በመከወንም መልካም ስም መገንባት 
ችሏል። 40ሺ ሯጮች የሚሳተፉበት የዘንድሮው 
የታላቁ ሩጫ በኢትዮጵያ ውድድር ሊካሄድ ሳምንታት 
ብቻ የቀሩት ሲሆን፤ ከሩጫ ባሻገር ያለ ተግባሩን 
በዚህ ዓመትም አጠናክሮ ይቀጥላል። ከሩጫው ጎን 
ለጎን ከሚያካሂዳቸው ማህበራዊ ጉዳዮች መካከልም 
በዓመታዊ ሩጫው ላይ ሁለቱን ተግባራት በመደበኛነት 
ይመራቸዋል። እነዚህም ትኩረቱን በትውልዱ ላይ 
ያደረገው የሕፃናት ሩጫ እንዲሁም ‹‹ሌሎችን ለመርዳት 
እሮጣለሁ›› የሚለው የእርዳታ ማሰባሰቢያ መርሃ 
ግብሮች  ናቸው። 

ከ2005 ጀምሮ ታላቁ ሩጫ በኢትዮጵያ ከመካሄዱ 
አንድ ቀን አስቀድሞ የሕፃናት የሩጫ ውድድር 

ይካሄዳል። ዕድሜያቸው ከ3-11 ዓመት ድረስ የሆናቸው 
ሕፃናት እርስ በእርስ የሚያደርጉት ይህ የሩጫ ውድድር 
ስፖርትን ባህላቸው ያደረጉ ታዳጊዎችን የመፍጠር 
ዓላማን ያነገበ ነው። ይህም ውድድር በዓለም አቀፉ 
ወረርሽኝ ኮቪድ 19 ምክንያት ባለፉት ሁለት ዓመታት 
ተቋርጦ የቆየ ሲሆን፤ ዘንድሮ ‹‹ፕለይማተርስ›› በሚል 
ሃሳብ የሚቀጥል መሆኑን ታላቁ ሩጫ በኢትዮጵያ 
አስውታቋል። ይህ ውድድር ከፕላን ኢትዮጵያ ጋር 
በትብብር ሲካሄድም፤ ጨዋታን መሠረት ያደረገ ተማሪ 
ተኮር የመማር ማስተማር ሥነዘዴን ያስተዋውል። 
ፕሮጀክቱ በጋምቤላ፣ በቤኒሻንጉል፣ በአፋርና 
ሶማሌ ክልሎች እየተገበረ ሲሆን፤ 250ሺ ሕፃናትን 
ለማስተማርም እቅድ አለው። 

በውድድሩ ላይ ተሳታፊ የሚያደርገው የመሮጫ 
ካኒቴራም (ቲሸርት) በ250ብር እየተሸጠ መሆኑን 
ታላቁ ሩጫ በኢትዮጵያ ከትናንት በስቲያ በመርሃ ግብሩ 

ማስጀመሪያ አስታውቋል። ሽያጩም ከትናንት (ጥቅምት 
02/2015ዓ.ም) ጀምሮ በታላቁ ሩጫ በኢትዮጵያ 
ቢሮ ይደረጋል። ሕፃናቱ ከሩጫው በኋላም ሜዳሊያ 
የሚበረከትላቸው ይሆናል።   

ሌላኛው ከሩጫው በተጓዳኝ የሚካሄደው መልካም 
ተግባር ደግሞ ሌሎችን ለመርዳት እሮጣለሁ የሚለው 
የበጎ አድራጎት ዘመቻ ነው። ከሴቶችና ማህበራዊ ጉዳይ 
ሚኒስትር ጋር በመተባበር የሚካሄደው ይህ መርሃ ግብር 
በ80ሺ ብር ድጋፍ ተጀምሮ አሁን ላይ 19 ሚሊዮን ብር 
ደርሷል። ባለፉት ዓመታትም በዚህ ዘመቻ 31 የሚሆኑ 
የበጎ አድራጎት ድርጅቶች የገንዘብ ተጠቃሚ ሊሆኑ 
ችለዋል። የትምህርት ቤት ግንባታ እንዲሁም የሕፃናት 
ፓይለት ፕሮጀክቶች ምስረታም ከዚህ በተጓዳኝ የሚነሳ 
ነው። ድጋፉ የሚደረገውም የሴቶችና ማህበራዊ ጉዳይ 
ሚኒስቴር በሚያወጣው መስፈርት መሠረት ለሚመረጡ 
ተቋማት ነው። 

በዘንድሮ ውድድር ላይም ምሽሽጓ ሎካ፣ አክሽን ፎር 
ዴቨሎፕመንት እና ኢማጅን ዋን ደይ የተባሉት ሦስት 
ተቋማት መመረጣቸውን የሴቶችና ማህበራዊ ጉዳይ 
ሚኒስትር ዴኤታ አለሚቱ ኡሞድ ገልጸዋል። የመሮጫ 
ቲሸርቶቹ አስቀድመው የተጠናቀቁ ቢሆንም ለዚህ በጎ 
ዓላማ እንዲሆን የተወሰኑ ቲሸርቶች የቀሩ በመሆናቸው 
ተሳታፊ ለመሆን የሚፈልጉ ሰዎች በ900 ብር መግዛት 
እንደሚችሉም ታውቋል። በዚህም 1ሚሊዮን ብር 
ለመሰብሰብ ሲታቀድ ቲሸርቱን መግዛት ያልቻሉ ሰዎች 
ዕድሉን ሊጠቀሙበት ይችላሉ። 

ከኢትዮጵያ ህብረተሰብ ጤና ኢንስቲትዩት ጋር በመተባበር 
በየሳምንቱ የሚታተም

ባሳለፍነው ሳምንት በኢትዮጵያ ሕብረተሰብ ጤና 
ኢንስቲትዩት የእውቀት ሽግግርና ትግበራ ዳይሬክተር 
ከሆኑት ወይዘሪት ፊርማዬ ቦጋለ ጋር በዳይሬክቶሬቱ 
ውስጥ ስለተከናወኑ ተግባራትና ስለቀጣይ እቅዶች 
ማቅረባችን ይታወሳል። በዛሬው ዕትማችን ተከታዩን 
እንደሚከተለው አሰናድተነዋል። 

በዳይሬክቶሬቱ ከተዘጋጁ ሰነዶች መሃል በጨቅላ 
ሕፃናት ሞት ላይ የተዘጋጀው ፖሊሲ ገለፃ ተጠቃሽ ነው። 
ወይዘሪት ፊርማዬ፤ የጨቅላ ሕፃናት ሞት ምክንያቱ 
ብዙ ነው፤ ለችግሩ መፍትሄ የሚሰጠው ከምክንያቱ 
በመነሳት ነው ይላሉ። ለችግሮቹ ከተቀመጠው መፍትሄ 
አንዱ ለእናቶች ከቅድመ እርግዝና ጀምሮ እስከ ድህረ 
ወሊድ የሚሰጠውን ቀጣይነት ያለው የሕክምና 
ክትትል (ኮንቲንየም ኦፍ ኬር) ማጠናከር ነው። ይሄ 
የሕክምና ክትትል ቀጣይነት ያለው ሲሆን የቤተሰብ 
እቅድ አገልግሎት አስፈላጊ የሕክምና ምርመራዎችና 
መድኃኒቶችንም ያካትታል። በአሁኑ ሰዓት አገልግሎቱን 
ከማድረስ አንጻር መቆራረጥ ያለ ሲሆን፣ አንድ እናት 
ከመጀመሪያ ጀምሮ አስፈላጊውን የሕክምና ክትትል 
ልታደርግ እንደሚገባ በመጥቀስ፤ በመሃል ያለውን 
የሕክምና ክትትል መቆራረጥ መቅረፍ እንደሚገባ 
በሰነዱ ምክረ ሀሳብ መቀመጡን ይናገራሉ።

እንደ ዳይሬክተሯ ማብራሪያ፤ አንድ እናት በትክክል 
አስፈላጊውን የሕክምና ክትትል ሂደት አልፋ ስትወልድና 
ያለተገቢ የሕክምና ክትትል በጤና ተቋም ስትወልድ 
ልዩነት አለው። ሌላው ወሳኙ ነገር በአቅራቢያ 
አገልግሎቱን ከማቅረብ አንስቶ አንድ እናት ለተሻለ 
ሕክምና ከጤና ጣቢያ ወደ ሆስፒታል ስትዛወር ያለውን 
የአገልግሎት ሰንሰለት  ከማጠናከር አንጻር የተሰጡ 
አስተያየቶች መኖራቸውን ያነሳሉ። ምክረ ሀሳቡ የሀገሪቱ 

ቤዛ እሸቱ
የቻይልድ ሰርቫይቫል ስትራቴጂ እየተከለሰ በነበረበት 
ወቅት ላይ የተዘጋጀ ሰነድ በመሆኑ የተሰጡ ግብአቶች 
ስትራቴጂው ላይ ተካተዋል። 

በዳይሬክቶሬቱ ሪሰርች በሚሠራበት ወቅት 
ያለውን የሕብረተሰብ ተሳትፎ ለማወቅ  ስልታዊ 
ግምገማ (ሲስተማቲክ ሪቪው) መደረጉን የሚያነሱት 
ወይዘሪት ፊርማዬ፤ በዚህም ከኢትዮጵያ ሕብረተሰብ 
ጤና ኢንስቲትዩት በተጨማሪ የአርማወር ሀንሰን 
የምርምር ኢንስቲትዩትና የጅማ ዩኒቨርሲቲ የተሳተፉበት 
ሲስተማቲክ ሪቪው መደረጉን ይጠቅሳሉ። በዚህም በሀገር 
ውስጥ በዘርፉ የተደረገ ጥናት ማግኘት ያልተቻለ ሲሆን፤ 
ጥናቱ ስላልተሠራ ነው ወይስ  ችግሩ ምንድነው የሚለውን 
ለመለየት በተኬደበት አግባብ በሀገር ውስጥ በተደረጉ 
ጥናቶች የሕብረተሰቡ ተሳትፎ (ፐብሊክ ኢንጌጅመንት) 
እንደሌለ ወይም በጥናቶቹ ላይ እንዳልተገለጸ ተለይቷል። 
በዚህም በኢትዮጵያ በሚደረጉ ጥናቶች የሕብረተሰብ 
ተሳትፎ አናሳ መሆኑ ተጠቅሷል።  

ምርምሮች (ሪሰርቾች) ላይ ምልከታ ሲደረግ 
ፕሮቶኮላቸው ላይ የሕብረተሰብ ተሳትፎን በዚህ መልኩ 
አካትታለሁ የሚል አለመኖሩን የሚጠቅሱት ወይዘሪት 
ፊርማዬ፤ የሕብረተሰብ ተሳትፎ ምን መምሰል አለበት 
የሚለው ሊካተት እንደሚገባ ያነሳሉ። ከዚህ ባለፈም ጥናት 
በሚሠራበት ጊዜ የማሕበረሰቡን ተወካዮች በምን መልክ 
ማካተት አለበት? ለተሳትፎ ማን በምን መልክ  መመረጥ 
አለበት የሚለው ከመጀመሪያ ጀምሮ ማሕበረሰቡ በምን 
መልኩ እንደሚሳተፍ  በግልጽ  መቀመጥ እንዳለበት 
ያስረዳሉ። 

ከዩኒቨርሲቲዎች በማሕበረሰብ ተሳትፎ ተጠቃሹ 
ጅማ ዩኒቨርሲቲ ነው ያሉት ዳይሬክተሯ፤  እዛም ቢሆን 
ማሕበረሰቡ ተሳታፊ ቢሆንም ዶክመንት አይደረግም። 
ስለዚህ ዩኒቨርሲቲውም እንደ አንድ ኢኒሼቲቭ በመውሰድ  
የመመሪያ ክለሳ እየተሠራ እንደሆነና በክለሳው 

የማሕበረሰብ ተሳትፎ እንደ አንድ ክፍል ሆኖ እንዲገባ 
ከስምምነት መደረሱን ያነሳሉ።  በኢንስቲትዩቱም ሆነ 
በሌላ ዩኒቨርሲቲዎች የማሕበረሰብ ተሳትፎ መመሪያ 
ለብቻው ለማዘጋጀት ውይይት መጀመሩን በማንሳት 
የጅማ ዩኒቨርሲቲን ተሞክሮ ወደሌላ ተቋሞች ለማስፋት 
መታቀዱን ያስረዳሉ። 

እንደ ዳይሬክተሯ ገለጻ፤ በሀገራችን ምርምር (ሪሰርች) 
በብዛት በሁለተኛ ዲግሪ ደረጃ የሚሰጥ ነው። ያንን 
የተማረ ሰው አንድ ተቋም ውስጥ በመግባት ተመራማሪ 
ይሆናል። ከአሁን ቀደም ያለበቂ ልምድና እገዛ በራሱ 
ወይም በተቋሙ ጥረትና በሚያገኛቸው አጋጣሚዎች 
ሪሰርች እየሠራ ይቆያል። አሁን ግን ኢንስቲትዩቱ 
ከሌሎች ተቋሞች ጋር በመተባበር የሪሰርች ሜንቶርሽፕ 
ለመጀመር ታስቧል። በዚህም በምርምር የካበተ ልምድና 
እውቀት ያላቸው ተመራማሪዎች ጀማሪዎችን ለማብቃት 
የመጀመሪያ ሥልጠና ከመስጠት አንስቶ  ባለሙያው 
ጥናት ሲያደርግ ጥናቱ  እንዴት እየሄደ ነው የሚለውን 
ክትትል የሚደረግበትና አስፈላጊውን ድጋፍ የሚሰጥበት 
ሜንቶርሽፕ ይጀመራል።

በሜንቶርሽፑ ተመራማሪዎች ከጀማሪ ተመራማሪነት 
ጀምረው ከፍ ወዳለ ደረጃዎች ሲሻገሩ እየተጓዙበት 
ያለውን ሂደት ለመከታተል ታስቧል።  በሀገራችን 
የሚሠሩት አብዛኞቹ ምርምሮች መፍትሄን ከመጠቆም 
ይልቅ ችግር አመልካች ናቸው የሚሉት ወይዘሪት 
ፊርማዬ፤ የሚሠሩ ጥናቶች ችግር አመላካች ከመሆን 
በተጨማሪ መፍትሄ አምጪ እንዲሆኑ ለማድረግ ምን 
መሟላት አለበት ለሚለው ምላሽ ለመስጠት የሌላ ሀገራት 
ልምድና ተሞክሮ መታየቱን በመግለጽ፤ በዚህም የሪሰርች 
ሜንቶርሽፕ የጥናት አቅምን ከፍ የሚያደርግ መሆኑ 
መታየቱን ያስረዳሉ።

ስለዚህ የሌሎች ሀገራት ተሞክሮን መነሻ በማድረግ 
በኢትዮጵያ ኢንስቲትዩቱን ጨምሮ በተመረጡ ተቋሞች 

ላይ በሙከራ ደረጃ (ፓይለት በማድረግ) ሪሰርች 
ሜንቶርሽፕ ለመጀመር እየተሠራ ይገኛል። በሪሰርች 
ሜንተርሽፑ ላይ የተካተቱ ሰዎች ለውጣቸው ምን 
ይመስላል? ተቋሙስ ምን ለውጥ አሳየ? የሚለው 
ይታያል። ዳይሬክተሯ ሂደቱ ጊዜ የሚወስድ መሆኑን 
በማንሳት የተገበሩት ሌሎች ሀገሮች  ውጤታማ 
መሆናቸውን በማንሳት በሀገራችን ባሉ ተቋሞች 
ላይ ውጤታማ ይሆናል ተብሎ እንደሚጠበቅ 
ይጠቅሳሉ። ሙከራው ውጤታማ ከሆነ በሀገር አቀፍ 
በሪሰርች ተቋሞችና በዩኒቨርሲቲዎች ላይ በፓይለት 
የተተገበረውን በሌሎችም ተቋማት አቅምን ከፍ 
በማድረግ ወደ ችግር ፈቺ ምርምሮች ከፍ ለማለት 
መታሰቡን ያስረዳሉ። 

እንደ ዳይሬክተሯ ገለጻ፤ ስለዳሬክቶሬቱ ሥራ 
ያለመረዳትና በሀገር ውስጥ የሚሠሩ ምርምሮች መፍትሄ 
አመላካች ያለመሆናቸው የዳይሬክቶሬቱ ዋና ተግዳሮቶች 
ናቸው። የእውቀት ሽግግርና ትግበራ ምንነትና ጥቅምን 
ያለመረዳት ችግር ዳይሬክቶሬቶ ያጋጠመው ዋናው 
ችግር ሲሆን፤ ይሄም በፖሊሲ አውጪዎች ደረጃ ብቻ 
ሳይሆን ተመራማሪዎችም የክፍሉን ሥራ ከመረዳት 
አንጻር ውስንነት ይስተዋላል። ይሄን ለመቅረፍ 
የተለያዩ ሥልጠናዎች እየተሰጡ ሲሆን፤ ይሄ ተጠናክሮ 
የሚቀጥል ይሆናል። በሀገር ውስጥ የተሠሩ አብዛኞቹ 
ምርምሮች ችግር መጠቆም (ፕሮብሌም ኢንዲኬሽን) 
ላይ ያተኮሩ በመሆናቸው ዳይሬክቶሬቱ መፍትሄ 
ለማመላከት የሚጠቀምባቸው ምርምሮች በሌላ ሀገር 
የተሠሩ እንዲሆኑ እንደሚያስገድድ ነው። ሀገር ውስጥ 
የተሠሩትን ተንትኖ ለመጠቀም ችግር ከማመላከት ባለፈ 
መፍትሄ የሚጠቁሙት የምርምር ውጤቶች አነስተኛ 
ናቸው። ወደፊት በሀገር ውስጥ የሚሠሩ ምርምሮችም 
የበለጠ ዳብረው መፍትሄም አምጪ ሊሆኑ እንደሚገባ 
ይጠቁማሉ።

የጤና ምርምሮች እና የእውቀት ሽግግር

